
81ኛ ዓመት ቁጥር 244  ግንቦት 4 ቀን  2014   ዓ.ም   ዋጋ 10:00 ሐሙስ ብዕራችን ለኢትዮጵያ ህዳሴ ይተጋል!

«አሸባሪው ሕወሓት ... ወደ ገጽ 4 ዞሯል

«ራሳቸውን ለአገራቸው  ... ወደ ገጽ 4 ዞሯል

አዲሱ ገረመው
 
አዲስ አበባ፡- መንግሥት የዜጎችን ደህንነትና መብት 

ለማስጠበቅ የጀመረውን አጥፊዎችን ለሕግ የማቅረብ 
እርምጃና ችግሩ በሌላ ጊዜ እንዳይደገም ከመሠረቱ 
የመከላከል ሥራን አጠናክሮ መቀጠል  እንዳለበት 
የሰብዓዊ መብት ተሟጋቹ አቶ ኦባንግ ሜቶ ገለጹ። 

የሰብዓዊ መብት ተሟጋቹ ኦባንግ ሜቶ በአገሪቱ 
የሕግ የበላይነትን በማስጠበቅ  ዙሪያ ምን መደረግ አለበት 
ለሚል ወቅታዊ ጉዳይ ዙሪያ ለኢትዮጵያ ፕሬስ ድርጅት 
እንደገለጹት፤ በኢትዮጵያ በየጊዜው እየታየ ያለውን 
የጸጥታ መደፍረስ ተከትሎ መንግሥት የጀመረውን 
የዜጎችን መብትና ደህንነት የማስጠበቅ ኃላፊነቱን 
በአግባቡ  መወጣት  አለበት።  በየጊዜው እየታየ ያለውን 

መንግሥት የጀመረውን 
ሕግ የማስከበር እርምጃ 

አጠናክሮ መቀጠል 
እንደሚኖርበት ተገለጸ 

ኦባንግ ሜቶ

መንግሥት የጀመረውን ... ወደ ገጽ 4 ዞሯል

«አሸባሪው ሕወሓት እያደረገው ያለው የጦርነት ዝግጅት 
የትግራይ ሕዝብን  ለከፋ ቀውስ የሚዳርግ ነው» 

- ኮሎኔል ፍስሐ ገብረመድህን

መአረግ ገ/እግዚአብሔር

አዲስ አበባ፡- የሕወሓት ቡድን እንደ አዲስ ጦርነት 
ለመጀመር እያደረገው ያለው ዝግጅት የትግራይ ሕዝብን  
ለከፋ ቀውስ የሚዳርግ ነው ሲሉ የቀድሞ የሕወሓት 
ታጋይና የትግራይ ዴሞክራሲያዊ ፓርቲ (ትዴፓ) 
የማዕከላዊ ኮሚቴ አባል ኮሎኔል ፍስሐ ገብረመድህን 
ገለጹ። የትግራይ ሕዝብ አሸባሪው ሕወሓት እያደረገ 
ያለውን  የጦርነት ዝግጅት ሊቃወመውና ሊታገለው  
እንደሚገባም አመልክተዋል። 

 ኮሎኔል ፍስሐ ከወጋህታ ጋዜጣ ጋር ባደረጉት 

ቃለ መጠይቅ እንደገለፁት፣ አሸባሪው ሕወሓት በአዲስ 
መልክ ጦርነት ለመጀመር የትግራይ ወጣቶችን በኃይል 
ለውትድርና እየመለመለ ይገኛል። ይህ ደግሞ የትግራይን 
ሕዝብ በእጅጉ የሚጎዳና  ለከፋ ቀውስ የሚዳርግ ነው።  

አሸባሪው ሕወሓት ከደርግ ዘመን ጀምሮ 
ያካሄዳቸው ተከታታይ ጦርነቶች የትግራይ ሕዝብ 
በሺዎች የሚቆጠሩ ልጆቹን መገበሩን ያስታወሱት 
ኮሎኔሉ፤ በተገኘው ድልም ተጠቃሚ የሆኑት የተወሰኑ 
የሕወሓት አመራሮችና ቤተሰቦቻቸው ብቻ መሆናቸው 
ተናግረዋል።

መላኩ ኤሮሴ

ባህር ዳር- ኢትዮጵያ በአስቸጋሪ ሁኔታ ውስጥ 
በነበረችበት በጨለማ ወቅት ራሳቸውን አሳልፈው 
የሰጡትን ማስታወስ፣ ማወደስ፣ ማመስገንና ለሌሎች 
አርአያ እንዲሆኑ ማድረግ መታደል ነው ሲሉ የኢፌዴሪ 

«ራሳቸውን ለአገራቸው አሳልፈው የሰጡትን ማስታወስ፣ ማወደስ፣ 
ማመስገንና ለሌሎች አርአያ እንዲሆኑ ማድረግ መታደል ነው»

ጠቅላይ ሚኒስትር  ዶክተር ዐቢይ አሕመድ  ገለጹ።
ጠቅላይ ሚኒስትር ዶክተር ዐቢይ አሕመድ በባህር 

ዳር ከተማ «በሕግ ማስከበር እና በህልውና ዘመቻ 
የተከፈለ መስዋእትነት ለኢትዮጵያ ሉዓላዊነት እና 
አንድነት» በሚል የምስጋና እና የእውቅና መርሃ ግብር  
ላይ ተገኝተው ንግግር አድርገዋል።

ጠቅላይ ሚኒስትሩ እንደተናገሩት፤ ጀግናን ማክበርና 
ማወደስ መልካም ባህል ነው። በችግር ቀን ደማቸውን፣ 
አጥንታቸውን፣ ጉልበታቸውን እና ገንዘባቸውን ሰውተው 
ነፃነታችንን  የሚሰጡንን  ጀግኖች ማስታወስ፣ ማወደሰና 

-ጠቅላይ ሚኒስትር ዐቢይ አሕመድ



ገጽ 2 አዲስ ዘመን    ሐሙስ ግንቦት 4 ቀን 2014 ዓ.ም

ዜና

ጌትነት ተስፋማርያም

አዲስ አበባ፡- የመንግሥት አስፈጻሚዎች ሁሉ 
የሰብዓዊ መብት እንዲያስከብሩና ተጠያቂነትን እንዲያሰፍኑ 
ለማስቻል የምክር ቤቱ ጥረት ወሳኝ መሆኑን የኢትዮጵያ 
ሰብአዊ መብት ኮሚሽን /ኢሰመኮ/ ዋና ኮሚሽነር ዶክተር 
ዳንኤል በቀለ አስታወቁ። በአገሪቱ በሚገኙ 82 ማረሚያ 
ቤቶችና በ270 ፖሊስ ጣቢያዎች ላይ የሰብዓዊ መብቶች 
ክትትል ማከናወኑንም ገልጿል።

የኢሰመኮ የ10 ወራት የሥራ ክንውን ሪፖርቱን  
ለሕዝብ ተወካዮች ምክር ቤት የሕግ ፍትህና ዴሞክራሲ 
ጉዳዮች ቋሚ ኮሚቴ ትናንት አቅርቧል። በወቅቱ ኮሚሽነር 
ዶክተር ዳንኤል በቀለ እንዳስታወቁት፤ ኢሰመኮ የሰብዓዊ 
መብት ጥሰቶችን በተመለከተ ምርመራና የምክረ ሃሳቦችን 
ያቀርባል እንጂ ምክረ ሃሳቦቹ ተፈጻሚ እንዲሆኑ የማዘዝ 
ስልጣን የለውም። ኮሚሽኑ በየተቋማቱ የሚያቀርበውን 
የሰብዓዊ መብት ጥፋቶችን ማረም የሚያስችሉ ምክረ 
ሃሳቦች ተፈጻሚ እንዲሆኑ ምክር ቤቱ በሁሉም 
የመንግሥት አስፈጻሚዎች ላይ የሚያደርገውን ክትትልና 
ጥረቱን ማጠናከር አለበት። 

እንደ ኮሚሽነሩ ገለጻ፤ የሰብዓዊ መብት ጥሰትን 
በተመለከተ በተለያዩ ጊዜያት ችግሮች ያጋጥማሉ። በተለይ 
በምርመራ ሰበብ ሰዎችን ያለፍርድ ለረጅም ጊዜያት የማሰርና 
እስረኞች በፍርድ ቤት ከተለቀቁ በኋላ የጸጥታ አካላት 
ውሳኔውን ያለማስፈጸም ችግሮች ተስተውሎባቸዋል። 
በዚህ ወቅት ኢሰመኮ ችግሩ እንዲስተካከል ያሳውቃል 
እንጂ አስፈጻሚ አካል ሆኖ አይንቀሳቀስም።

አስፈጻሚ አካላት ተጠያቂ እንዲሆኑና አስፈላጊውን 
የሰብዓዊና ዴሞክራሲያዊ መብቶች ተግባራዊ እንዲያደርጉ 
የሕዝብ ተወካዮች ምክር ቤት ቁጥጥር ማድረግ 

ይጠበቅበታል ሲሉ  አሳስበዋል።  
በተመሳሳይ በተለያዩ ክልሎች ከሕግ ውጪ ሰዎች 

ላይ ግድያ መፈጸሙንና የተለያዩ የሰብዓዊ መብት ጥሰቶች 
መከሰታቸውን የገለጹት ዶክተር ዳንኤል፤ በየጊዜው 
ዝርዝር ሁኔታዎችን በመመርመርና ለሕዝብ በማሳወቅ 
የመፍትሄ ምክረሃሳቦችን ተቋማቸው እንደሚያቀርብ 
አስታውሰዋል። 

በምሰጣቸው ሪፖርቶች መሠረት ወደሕግ አካላት 
የቀረቡ ተጠርጣሪዎች መኖራቸውንም እያየን ነው፤ 
ይሁንና የተጠያቂነት አካሄዱ በሚፈለገው ልክና ፍጥነት 
አይደለም።  ጥፋተኞች ላይ የሚወሰድ ዕርምጃና የሚቀርቡ 
ምክረ ሃሳቦችን ተፈጻሚነት በተመለከተ አስፈጻሚ ተቋማት 
ላይ የሚደረገው ክትትል መጠናከር ይኖርበታል ብለዋል። 

ዶክተር ዳንኤል እንደገለጹት፤ ኢሰመኮ በተለያዩ 

አካባቢዎችና ተቋማት የሚፈጸሙ የመብት ጥሰቶችን 
በተመለከተ ጥቆማ ይደርሰዋል። በፍርድ ቤት ያልተያዙና 
ተቋሙን የሚመለከቱ ጉዳዮችንም የመመርመርና 
የመከታተል ሥራ እያከናወነ ይገኛል።

በመላ ኢትዮጵያም ስምንት ቅርንጫፎችን ከፍቶ 
የሰብዓዊ መብት ጥሰቶች እንዲስተካከሉ ጥረት እያደረገ 
ይገኛል ያሉት ኮሚሽነሩ፤ ከአገሪቷ ስፋትና ከሕዝብ ብዛቱ 
አንጻር  የቅንርጫፎቹ ብዛት በቂ ባለመሆኑ በድሬዳዋ፣ 
በሐረሪ እንዲሁም ሰፊ የቆዳ ስፋት ባላቸው ክልሎች 
ላይ ተጨማሪ ቅርንጫፎችን የመክፈት ዕቅድ እንዳለው 
አስታውቀዋል። 

ይህ ዕቅዱ ዕውን እንዲሆን ለመንግሥት የተጨማሪ 
በጀት ጥያቄ ማቅረቡን ጠቁመው፤ ምክር ቤቱ  የበጀት 
ጥያቄው ምላሽ እንዲያገኝ  እንዲደግፈው ጠይቀዋል።

የኢትዮጵያ ሰብዓዊ መብቶች ኮሚሽን ባቀረበው 
ሪፖርት፤ ባለፉት 10 ወራት ከተከናወኑ ሥራዎች ግጭት 
የተከሰተባቸው 65 ቦታዎችን መድረሱን፣ ባለፉት ሦስት 
ወራት 450 ሺህ ስደተኞች የሚያስጠልሉ አስር የስደተኞች  
ካምፖች ላይ የክትትል ሥራ ማከናወኑን አስታውቋል። 

በተጨማሪ በአምስት ክልሎች የሚገኙ አንድ ነጥብ 
አምስት ሚሊዮን ገደማ የአገር ውስጥ ተፈናቃዮችን 
የሚያስጠልሉ 47 ጊዜያዊ መጠለያዎች እንዲሁም  
ጎብኝቶ ምክረ ሃሳብ ማዘጋጀቱን፤ እንዲሁም በመላ አገሪቱ 
በሚገኙ 82 ማረሚያ ቤቶችና በ270 ፖሊስ ጣቢያዎች 
ላይ የሰብዓዊ መብቶች ክትትል ማከናወኑንም ተገልጿል። 

እንደ ኢሰመኮ መረጃ ከሆነ፤ በኢትዮጵያውያን ላይ 
ከሚደርሰው የመፈናቀል ችግር 80 በመቶ የሚከሰተው 
በየቦታው በሚደርስ ግጭቶች የተነሳ ነው። ይህን ግጭት 
ማስቆም በተለያየ መንገድ የሚፈጸሙ የሰብዓዊ መብት 
ጥሰቶችን ለማስቆም ይረዳል።    

የመንግሥት አስፈጻሚዎች የሰብዓዊ መብት እንዲያከብሩና ተጠያቂነትን እንዲያሰፍኑ የምክር ቤቱ ጥረት ወሳኝ መሆኑ ተገለጸ

• ኮሚሽኑ 82 ማረሚያ ቤቶችና በ270 ፖሊስ ጣቢያዎች ላይ ክትትል አድርጓል

  አዲስ አበባ፡- በአፍሪካ ሰላም እና ደህንነት እንዲረጋገጥ 
የጋራ ጥረቶች ይጠይቃሉ ሲሉ የጦር ኃይሎች ጠቅላይ 
ኢታማዦር ሹም  ፊልድ ማርሻል ብርሃኑ ጁላ ገለጹ።

የአፍሪካ የመከላከያ ኤታማዦር ሹሞች እና የደህንነት 
ኃላፊዎች 17ኛው መደበኛ  ስብሰባ ለማዘጋጀት የልዩ 
ቴክኒካል ኮሚቴ የመከላከያ፣ ደህንነት እና ደህንነት 
(STCDSS) የባለሙያዎች ስብሰባ በአዲስ አበባ እየተካሄደ 
ይገኛል።

ተለዋዋጭ በሆነው የአፍሪካ ቀንድ እና በአህጉር ደረጃ 
በጋራ እና በትብብር መስራት እንደሚገባም ገልፀዋል።

ኢትዮጵያ የፀጥታ እና የደህንነት ስጋቶችን በመለየት 
እና ፈጣን ምላሽ በመስጠት በኩል እየተደረጉ ያሉ ጥረቶች 
አበረታች መሆኑን በመድረኩ ተገልጿል።

በምክክር መድረኩ  የአፍሪካ ኅብረት የፖሊሲ አካላት 
የሰላም እና የጸጥታ ውሳኔዎችን በተለይም የSTCDSS 13ኛ 
መደበኛ እና 3ኛ ድንገተኛ ስብሰባዎች ከኅዳር 2 እስከ 3 ቀን 
2011.ዓ.ም በየነ መረብ  መድረክ የተካሄዱትን የሰላም እና 
የጸጥታ ውሳኔዎች አፈፃፀም ገምግሟል። 

የአፍሪካ ኅብረት ኮሚሽን የኮቪድ-19 ወረርሽኝ 
ከተከሰተበት ጊዜ አንስቶ ለመጀመሪያ ጊዜ በአካል 
የተደረገው የSTCDSS የባለሙያዎች  ስብሰባ ላይ 

የተገኙትን ሁሉንም ልዑካን እንኳን ደህና መጣችሁ ያሉት 
የግጭት አስተዳደር ዳይሬክቶሬት ዳይሬክተር  ዶ/ር  አላሃጅ 
ሶርጆ ባህ ናቸው። 

ካለፉት ስብሰባዎች ጀምሮ በኮሚሽኑ የተከናወኑ ቁልፍ 
ክንውኖችን ገልፀው የሚመለከታቸው የሕብረቱ የፖሊሲ 
አካላት ቁልፍ የሰላም እና የደህንነት ውሳኔዎችን አተገባበር 
ላይ ወቅታዊ መረጃ ሰጥተዋል።

ኮሚሽኑ የሚመለከታቸው የአፍሪካ ኅብረት የፖሊሲ 
አካላት ውሳኔዎችን በማስፈጸም ረገድ ባለፉት ሁለት 
የSTCDSS ስብሰባዎች እስካሁን ያስመዘገበውን ውጤት 
ጠቁመዋል።

ይህም በአፍሪካ ኅብረት የሰላም ድጋፍ ኦፕሬሽን 
(PSOs) እና ወደ አፍሪካ ሰላም እና ደህንነት ንድፍ (APSA) 
የመግባት ረቂቅ የፖሊሲ ሰነዶችን እና በአፍሪካ ኅብረት 
የሰላም ፈንድ (AUPF) ሥራ ላይ ኮሚሽኑ ያስመዘገበውን 
እድገት ያካትታል። 

የባለሙያዎች ስብሰባ የአፍሪካ ኅብረት አባል አገራት 
እና የቀጣናው  የኢኮኖሚ ማህበረሰቦች/የክልላዊ የግጭት 
መከላከል፣ አስተዳደር እና አፈታት ዘዴዎች (RECS/RMs) 
ተወካዮችም  ተገኝተዋል ሲል የውጭ ጉዳይ ሚኒስቴር ቃል 
አቀባይ ጽሕፈት ቤት አስታውቋል።

«በአፍሪካ ሰላም እና ደህንነት እንዲረጋገጥ 
የጋራ ጥረቶች ይጠይቃሉ»

    - የጦር ኃይሎች ጠቅላይ ኢታማዦር ሹም ፊልድ ማርሻል ብርሃኑ ጁላ

ዳግማዊት ግርማ

አዲስ አበባ፦ የምሁራንን የጥናት ውጤቶችን 
ከኢንዱስትሪዎች ጋር አስተሳስሮ መጠቀም እንደሚገባ 
የኢትዮጵያ ሲቪል ሰርቪስ ኮሚሽን አሳሰበ።

ሲቪል ሰርቪስ ዩኒቨርሲቲው ሰባተኛውን «የፐብሊክ 
ሴክተርና ልማት ዓመታዊ የምርምር ኮንፍረንስ» ትናንት  
አካሂዷል።

በወቅቱ የኢትዮጵያ ሲቪል ሰርቪስ ኮሚሽን ኮሚሽነር 
ዶክተር መኩርያ ኃይሌ እንደገለጹት፤ ምሁራን ደክመውና 
ለፍተው በተለያዩ ጊዜያት የሚያገኙዋቸውን  የምርምር 
ውጤቶች  በተግባር ማዋል ያስፈልጋል።

በተለይ ጥናቶቹን ከኢንዱስትሪዎች ጋር በማስተሳሰር 
ጥቅም ላይ እንዲውሉ ማድረግ ከየተቋማቱ ይጠበቃል። 
በዚህም የኅብረተሰቡን ሕይወት ለመለወጥ ጥረት ማድረግ 
ያስፈልጋል ብለዋል። 

እንደ ዶክተር መኩርያ ገለጻ፤ የምሁራን የምርምር 
ውጤቶችን መርምሮና መዝኖ ወደ ጥቅም መቀየር ለነገ 
የማይባል ጉዳይ ነው። በየምርምር ተቋማቱ የሚገኙ የጥናት 
ውጤቶች በተለያዩ ዘርፎች ለሚስተዋሉ ችግሮች የመፍትሄ 
ሀሳብ የሚጠቁሙ በመሆናቸው ወደ ተግባር መቀየር 
ይኖርባቸዋል። 

በየጊዜው የተዘጋጁ የጥናት ውጤቶች የአገር ሀብትና 
የምሁራን ጉልበት የወጣባቸው መሆኑን በአግባቡ መረዳት 
ያስፈልጋል ያሉት ኮሚሽነሩ፤ ጥናቶቹን እንደማያስፈልጉ 
ከመተው ይልቅ ወደትግበራ በማስገባት ትውልድ 
የሚጠቀምበትን መንገድ ማመቻቸት ያስፈልጋል ብለዋል። 

የምሁራኑን ምክረ ሀሳብ መቀበልና  ለፖሊሲ ግብዓት 
መሆን የሚችሉ ትልልቅ ጉዳዮችን በአግባቡ በመያዝ ወደ 
መሬት ማውረድ ይገባል ሲሉ ጠቁመዋል። 

በምሁራን አማካኝነት የሚገኙ መረጃዎችን መሠረት 
ያደረጉ የጥናት ውጤቶች  ከየትኛው ኢንዱስትሪ ጋር ምን 
ዓይነት ግንኙነት መመስረት አለብኝ ለሚለው ምላሽ ሊሰጡ 
እንደሚገባቸውም ዶክተር መኩርያ ገልጸዋል።

የሲቪል ሰርቪስ ዩኒቨርሲቲ ፕሬዚዳንት ፕሮፌሰር 

የጥናት ውጤቶችን ከኢንዱስትሪዎች ጋር አስተሳስሮ 
መጠቀም እንደሚገባ ኮሚሽኑ አሳሰበ 

ፍቅሬ ደሳለኝ በበኩላቸው እንደተናገሩት፤ የምሁራንን 
የምርምር ውጤቶች ወደ ተግባር መቀየር በጥናት ላይ 
የተመሠረተ ውጤታማ ሥራን ለማከናወን ይረዳል።  

የምርምር ሥራዎቹ ዋንኛ ትኩረትም የአገራችን 
የሕዝባዊ አገልግሎት ዘርፍ (Public Service Soctor) 
የበለጠ ውጤታማ ሊሆን የሚችልባቸውንና በምርምር 
ውጤቶች የተደገፉ አቅጣጫዎች ማመላከት ነው ሲሉም 
ፕሮፌሰሩ ገልጸዋል። 

ቴክኖሎጂና ምርጥ ተሞክሮዎች ላይ ትኩረት ያደረጉት 
የምርምር ውጤቶች  ለአገር ትልቅ ጠቀሜታ እንዳላቸው 
የጠቆሙት ፕሮፌሰር ፍቅሬ፤ የምሁራኑ የልፋት ውጤት 
በመጠቀም ለኢትዮጵያ ሰላምና ዕድገት መትጋት ይገባል 
ብለዋል። 

ዩኒቨርሲቲው ያዘጋጀው የምርምር ኮንፍረንስ ለበርካታ 
የአገሪቷ ችግሮች የመፍትሄ ሀሳቦች  የሚመነጭበትና 
ለተለያዩ ተቋማትም ግብዓት መሆን የሚችል ጥናቶች 
የሚፈልቁበት መሆኑን አስታውቀው፤ መሰል የምርምር 
ኮንፍረንሶች በየዓመቱ የሚደረጉና ቀጣይነት የሚኖራቸው 
መሆኑን ጠቁመዋል። 

በዓመታዊው የምርምር ኮንፍረንስ ከኢትዮጵያ ሲቪል 
ሰርቪስ ዩኒቨርሲቲ እንዲሁም ከተለያዩ  ከፍተኛ ትምህርት 
ተቋማት የተውጣጡ ምሁራን የምርምር ሥራዎቻቸውን 
አቅርበዋል።

ዶክተር መኩርያ ኃይሌ

ኮሚሽነር ዶክተር ዳንኤል በቀለ

ዜና

አዲሱ ገረመው

አዲስ አበባ፡- ኢትዮጵያ መካከለኛ ገቢ ካላቸው 
አገራት እንድትመደብና ሰፊ የሥራ ዕድል ለመፍጠር 
በፋይናንስ ዘርፉ የተጠናከረ ሥራ እንደሚጠበቅ 
ተጠቆመ። 

የፋይናንስ ዘርፉን የወደፊት አቅጣጫ መቀየስንና 
ሕግና ደንብ ማጥራትን እንደ አላማ ይዞ የተዘጋጀው 
አምስተኛው የምሥራቅ አፍሪካ የፋይናንስ ጉባኤ ትናንት 
በአዲስ አበባ ተካሂዷል። 

በጉባኤው ላይ ንግግር ያደረጉት የኢፌዴሪ ፋይናንስ 
ሚኒስትር አቶ አህመድ ሽዴ፤ ኢትዮጵያ መካከለኛ 
ገቢ ያላት አገር እንድትሆን የተደራጀ የፋይናንስ ሥራ 
ይጠበቃል። 

ኢትዮጵያ ባለፉት ዓመታት በተለይም የፋይናንስ 
አካታችነትና ተደራሽነት ላይ የተለያዩ የማሻሻያ 
ሥራዎችን ስታከናውን መቆየቷን የጠቀሱት ሚኒስትሩ፤ 
በቀጣይ የውጭ ባለሀብቶች በፋይናንስ ዘርፉ ላይ 
ተሳታፊ እንዲሆኑ እየተሠራ መሆኑን አንስተዋል። 

በማሻሻያ አጀንዳው አገሪቷን መካከለኛ ገቢ ያላት 
አገር ለማድረግና ሰፊ የሥራ ዕድል ለመፍጠር በፋይናንስ 
ሴክተሩ ብዙ መሥራት ይጠይቃል ብለዋል።   

መንግሥት በአገሪቱ ኢኮኖሚ ውስጥ የግል 
ኩባንያዎችን ተሳትፎ ለማሳደግ በርካታ ምቹ ሁኔታዎችን 
እየፈጠረ መሆኑን ጠቁመው፤ በኢትዮጵያ ኢኮኖሚ 
ውስጥ የግል ኩባንያዎችን ተሳትፎ ለማበረታታት ገበያ 
ተኮር የፋይናንስ ዘርፍ መፍጠር እንደሚያስፈልግ 
ገልጸዋል።

በአገር ውስጥ የሚንቀሳቀሱ የፋይናንስ ኩባንያዎች 
ስትራቴጂን በማዘጋጀት አቅማቸውን ማሳደግ እንደሚገባ 
የተናገሩት ሚኒስትሩ፤ ተቋማቸው ከኢትዮጵያ ብሔራዊ 
ባንክ ጋር በመሆን የፋይናንስ ሴክተሮችን እንቅስቃሴ 
ለመደገፍ ዝግጁ መሆኑንም ተናግረዋል።

ሚኒስትሩ፤ የፋይናንስ አገልግሎቶችን ተደራሽ 
ለማድረግ የመጨረሻ ግቡ የፋይናንስ አካታችነትና 
መረጋጋትን ማስፈን እንደሆነ ገልጸው፤ ከዚህ አንጻር 
ብዙ ተግባር እንደሚጠበቅና የፋይናንስ ድርጅቶቹ በዚህ 
ረገድ ጠንካራ መሆን እንዳለባቸውም አስረድተዋል። 

የፋይናንስ ዘርፉን በማጠናከር ጠቃሚ ግብዓቶችን 
ለማሰባሰብም መሰል ዓለም አቀፍ ጉባዔዎች 
አስፈላጊነታቸው የጎላ መሆኑን ሚኒስትሩ ገልጸዋል። 

የአይ ካፒታል ኢንስቲትዩት ዋና ሥራ አስፈጻሚ 
ዶክተር ገመቹ ዋቅቶላ በበኩላቸው፤ የምሥራቅ አፍሪካ 
የፋይናንስ ጉባዔ በአሁኑ ወቅት በኢትዮጵያ ፖሊሲ 
አውጪዎችን፣ የኢንዱስትሪ መሪዎችንና በፋይናንሱ 
ዘርፍ ውስጥ ያሉ ሌሎች ተዋንያንን ለማሰባሰብ 
የሚያስችል አንጋፋ መድረክ ነው ብለዋል። 

«ያለንበት ጊዜ የለውጥና የነውጥ ነው» ያሉት 
ዶክተር ገመቹ፤ በአዲሱ የንግድ ዓለም ነባሩን ሁኔታ 
ጠብቆ ማቆየት ቦታ እንደሌለውና መለወጥና መማር 
ካልተቻለ ህልውና አደጋ ላይ ሊወድቅ እንደሚችል 
ጠቁመዋል።

በመሆኑም በተለያዩ ኢኮኖሚዎች ውስጥ ዘላቂ 
ዕድገት መኖሩን ማረጋገጥ እንደሚገባና ጉባዔውም 
ለዚህ ሚና ትልቅ እንዳለው ጠቁመዋል።

ጉባዔው ቅንጅታዊ አሠራርን የማጠናከር፣ በወቅታዊ 
ተግዳሮቶች ላይ የመወያየት፣ የገበያ ስትራቴጂዎችን 
የመቅረጽ፣ ዕውቀትን የማጋራት እንዲሁም የነገውን 
የፋይናንስ ዘርፍ ለመቅረጽ የሚረዱ መለያዎችን ለይቶ 
የማስቀመጥ ዓላማ እንዳለውም ገልጸዋል። 

ይህ ዓይነቱ ጉባዔው የፋይናንስ ዘርፉን የወደፊት 
አቅጣጫ መቀየስንና ሕግና ደንብ ማጥራትን እንደ 
አላማ ይዞ የተካሄደ በመሆኑ ጠቀሜታው የጎላ መሆኑን 
አስረድተዋል። 

አምስተኛው የምሥራቅ አፍሪካ የፋይናንስ ጉባኤን 
ጅማ ዩኒቨርሲቲ፣ የኢትዮጵያ መድን ሰጪዎች ድርጅት፣ 
የሂሳብ ባለሙያዎች ማህበርና ኣይ ካፒታል ኢንስቲትዩት 
በጋራ አዘጋጅተውታል። 

ኢትዮጵያ መካከለኛ 
ገቢ ካላቸው አገራት 

እንድትመደብ ጠንካራ 
የፋይናንስ ሥራ 

እንደሚጠበቅ ተጠቆመ
አዲሱ ገረመው

አዲስ አበባ፡- የነዳጅ ዋጋ ጭማሪው በኑሮ 
ውድነቱ ላይ አሉታዊ ተጽእኖ ማሳደሩ ተጠባቂ 
ቢሆንም፤  ዋና ዋና በሚባሉ  አገልግሎቶችና ሸቀጦች 
ላይ የተጋነነ ጭማሪ እንዳያስከትል መከላከል 
ያስፈልጋል ሲሉ የኢኮኖሚ ባለሙያው  ዶክተር 
ጀማል ሙሐመድ ገለጹ። 

በፖሊሲ ጥናት ኢንስቲትዩት የዘርፉ ተመራማሪ 
ዶክተር ጀማል ሙሐመድ ለኢትዮጵያ ፕሬስ 
ድርጅት በሰጡት አስተያየት፤ የነዳጅ ዋጋ ጭማሪው 
በሌሎች አገልግሎቶችና ሸቀጦች ላይም የዋጋ ለውጥ 
እንደሚያስከትል ጠቅሰዋል። ይህ ደግሞ ዝቅተኛ 
ገቢ ባለው ማህበረሰብ ላይ አሉታዊ ተጽእኖ 
እንዳለው፤ ዋጋው ሲጨምር ተጽዕኖው ወደ 
ኢኮኖሚው እንደሚዛመትና ማህበረሰቡ ካለው ገቢ 
አንጻር ሕይወቱ ሊጐዳ እንደሚችል ጠቅሰዋል። 
የነዳጅ ዋጋ ጭማሪው  በኑሮ ውድነቱ ላይ አሉታዊ 
ተጽእኖ ማሳደሩ ተጠባቂ ቢሆንም፤  ዋና ዋና 
በሚባሉ  አገልግሎቶችና ሸቀጦች ላይ የተጋነነ 
ጭማሪ እንዳያስከትል  መንግሥት ቀጣይነት ያለው 
ቁጥጥር ማድረግ ይገባዋል ብለዋል።  

በአሁኑ ወቅት የነዳጅ ዋጋ ጭማሪ በሌሎች 
መሠረታዊ አገልግሎቶች ላይ የዋጋ ጭማሪ 
ማስከተሉን የጠቀሱት ዶክተር ጀማል፤ ከሸቀጦች 
ሽያጭ ጀምሮ እስከ ትራንስፖርት አገልግሎት 
ጭማሪ እያደረጉ ይገኛሉ ነው ያሉት። የነዳጅ 
ዋጋ ጭማሪ የአምስት ብር ልዩነት ቢሆንም እስከ 
100ፐርሰትንት የጨመሩ የትራንስፖርት አገልግሎት 
ሰጪዎች እንዳሉም ጠቅሰዋል። 

በተለይም አሁን ካለው የነዳጅ ዋጋ ጭማሪ 

«የነዳጅ ዋጋው ሌሎች አገልግሎቶችና ሸቀጦች  ላይ  
የተጋነነ ጭማሪ እንዳያስከትል መከላከል ያስፈልጋል»

 -  ዶክተር ጀማል ሙሐመድ 
     የኢኮኖሚ ባለሙያ

ጋር ተያይዞ ሌሎች ሸቀጦች ላይና አገልግሎቶች 
ላይ ዋጋው እንዳይጨምር መከላከል  አስቸጋሪ 
እንደሚሆን ገልጸዋል።  ነገር ግን እንደ ዘይት፣ 
ስኳርና መሰል መሠረታዊ ፍጆታን መቆጣጠር 
ቢቻል እንጂ የነዳጅ ዋጋን ጨምሮ በየሰፈሩ 
ያለውን የዋጋ ጭማሪ መከላከል  አዳጋች እንደሆነ 
ተናግረዋል። ለዚህ ደግሞ እንደ ምክንያት የጠቀሱት 
ሁሉም ነገር ከነዳጅ ጋር ቀጥታ ግንኙነት ያለው 
መሆኑ ነው።

እስከዛሬ እንደሚታየው መንግሥት በመገናኛ 
ብዙኃን ከሚያስተላልፈው ማስጠንቀቂያ በዘለለ 
በተግባር ቁጥጥር ማድረግ ላይ ክፍተት እንዳለበት 

ዶክተር ጀማል ጠቁመዋል። መንግሥት ዋጋን 
ለመቆጣጠር አቅም አለው ብለው እንደማያምኑም 
ገልጸዋል። ማስፈራሪያ ብቻ ማውጣት እምነት 
እንደሚያሳጣ በመጥቀስ አሁን ላይ ከነዳጅ ዋጋ 
ጭማሪ ጋር ተያይዞ በተለይም በትራንስፖርት አካባቢ 
ባሉ ተራ አስከባሪዎች ማህበር አማካኝነት ሕገ ወጥ 
የዋጋ ጭማሪን ማስከልከልና የተጠቃሚዎችን 
መብት እንዲያስከብሩ ማድረግ፤ በየመንደሩ 
እንቅስቃሴ በሚያደርጉ ደንብ አስከባሪዎች 
አማካኝነት ዋና ዋና በሚባሉ ሸቀጦች ላይ የዋጋ 
ቁጥጥር ማድረግ እንዳለበት አመላክተዋል። 

የነዳጅ ዋጋ ጭማሪ ከሸቀጥ ዋጋ መጨመር 
ጀምሮ ኢኮኖሚውን ሊያናጉ እስከሚችሉ ጉዳዮች 
ድረስ ተጽዕኖው የከፋ እንደሆነ የገለጹት ዶክተር 
ጀማል፤ ማህበረሰቡ ላይ ሊያሳድር የሚችለውን 
ኢኮኖሚያዊ ተጽእኖ ለመቀነስ ዋጋ እንዳይጨምር 
መንግሥት ነዳጅን ድጎማ ማድረግ እንዳለበትም 
ገልጸው፤  የድሃውን ማህበረሰብ ሕይወት፣ 
የኢኮኖሚውንም ሆነ የፖለቲካውን መረጋጋት አደጋ 
ላይ የሚጥሉ ነገሮችን መንግሥት ተጨማሪ ድጋፍ 
ቢያደርግ በተወሰነ መልኩ ሊያግዝ እንደሚችል 
ተናግረዋል። 

ዶክተር ጀማል፤ እንደ ኢትዮጵያ ነባራዊ ሁኔታ 
መንግሥት የነዳጅን ዋጋ ቢደጉም ጥሩ ነው የሚል 
እምነት አላቸው።  ነገር ግን ሁሉንም ሳይሆን 
የሚደጎሙትን መለየት እንደሚያስፈልግ፤  መክፈል 
የሚችሉ የማህበረሰብ ክፍሎች ከድጎማ ወጥተው 
የሕዝብ ትራንስፖርት አገልግሎት የሚሰጡት ግን 
መደጎም ቢችሉ ኢኮኖሚያዊ ተጽእኖውን በተወሰነ 
መልኩ መከላከል እንደሚቻል ጠቅሰዋል።  

አዲስ አበባ፡- የአገርና የሕዝብ መከታ የሆነ 
ኢትዮጵያን የሚመስልና የሚመጥን ጠንካራ የአገር 
መከላከያ ሰራዊት እየተገነባ መሆኑን የሰሜን ምዕራብ 
ዕዝ ዋና አዛዥ ጄነራል ጌታቸው ጉዲና ገለጹ። 

የአገር መከላከያ ሠራዊት የሕዝብ ወገንተኝነቱን 
አጠናክሮ እንዲያስቀጥል ለማድረግ አዲስ የመከላከያ 
ሠራዊት ግንባታ ስትራቴጂ ተዘጋጅቶ የሪፎርም 
ሥራዎች ሲሠሩ ቆይተዋል። 

የሰሜን ምዕራብ ዕዝ ዋና አዛዥ ጄነራል ጌታቸው 
ጉዲና ከኢዜአ ጋር በነበራቸው ቆይታ የሁላችንም 
የሆነችውን አገር መከታ ሆኖ የሚጠብቅ ኢትዮጵያን 
የሚመስል ጠንካራ ሠራዊት እየተገነባ ነው ብለዋል። 

ሠራዊቱ ለፓርቲ፣ ለብሔር ወይም ለቡድን 
የወገነ ሳይሆን የሕዝብን ጥቅም በማስቀደም ለአገር 
ሉዓላዊነት  የቆመ በሕገ መንግሥቱ የሚመራ እንደሆነ 
አስገንዝበዋል። 

በሕወሓት መራሹ ኢህአዴግ አገዛዝ ዘመን 
የሠራዊቱ አደረጃጀት የኢትዮጵያ መልክና ገጽታ 
እንዳልነበረው አስታውሰው፣ አሸባሪው ሕወሓት 
ስልጣኑን የሚጠብቁለትን አካላት መሰብሰብ ቀዳሚ 
ተግባሩ እንደነበር ገልጸዋል። 

ይህ ቡድን እስከ 80 በመቶ የሚሆነው የሠራዊቱ 
አመራርና ስታፍ ከአንድ አካባቢ በመጡ ሰዎች 
በማደራጀቱ በሕዝባዊ ጫና ስልጣኑን ካጣ ወዲህ 
አደረጃጀቱን አገር ለማተራመስና ለማፍረስ ሴራው 
እንደተጠቀመበት ገልጸዋል። 

ለዚህም ጥቅምት 24 ቀን 2013 ዓ.ም በሰሜን 
ዕዝ ላይ የተፈጸመው ክህደት ማረጋገጫ መሆኑን 
አስታውቀዋል። 

«ኢትዮጵያን የሚመስልና የሚመጥን ጠንካራ 
ሠራዊት እየተገነባ ነው»

 - ጄነራል ጌታቸው ጉዲና

ነገር ግን ሠራዊቱ ክህደት ተፈጽሞበት በህልውና 
ዘመቻና በዘመቻ ለህብረ ብሔራዊ አንድነት ተጋድሎ 
ውስጥ ሆኖም ትልልቅ የሪፎርም ሥራዎች ሲሠሩ 
መቆየታቸውንና ሠራዊቱን ትክክለኛ የኢትዮጵያ 
ሕዝብ ተምሳሌት ለማድረግ ያልተቋረጠ ሥራ እየተሠራ 
መሆኑንም ጠቁመዋል። 

ሠራዊቱ ከመላ ኢትዮጵያ በተውጣጡ ልጆች 

መደራጀቱን ተናግረው ይህም የእኔነት ስሜት 
እየፈጠረና ትክክለኛ ሕዝባዊነቱን እያረጋገጠ 
እንደሚገኝ ገልጸዋል። 

የመከላከያ ሠራዊት ኢትዮጵያውያን ለጋራ 
ደህንነታቸውና ሉአላዊነታቸው መጠበቅ አምነውና 
ፈቅደው የገነቡት የአገር ሉአላዊነት የመጨረሻው 
መሸሸጊያ መሆኑንም ተናግረዋል።

ዜና

ከ1ኛ ገፅ የዞረ

 አዲስ አበባ፡- የአውሮፓ ኅብረት ከኢትዮጵያ 
ጋር በፖለቲካ ዘርፍ ያለውን ስትራቴጂካዊ ትብብር 
ለማጠናከር እንደሚሠራ በኢትዮጵያ የኅብረቱ 
ተወካይ አምባሳደር ሮላንድ ኮቢያ ገለጹ።

አምባሳደር ሮላንድ ኮቢያ የአውሮፓ ኅብረት 
ከኢትዮጵያ ጋር ያለውን ዲፕሎማሲያዊ ግንኙነት 
ለማጠናከር በርካታ ተግባራት እያከናወነ መሆኑን 
ተናግረዋል።

በተለይም ኢትዮጵያ በምሥራቅ አፍሪካ ሰላምና 
ደኅንነት በማረጋገጥ እያበረከተች ያለውን አስተዋጽኦ 
ተከትሎ ኅብረቱ ትብብሩን ይበልጥ ለማጠናከር 
እየሠራ መሆኑን ነው የገለጹት።

ይህን ተከትሎም የአውሮፓ ኅብረት ከኢትዮጵያ 
ጋር ስትራቴጂካዊ አጋርነት ለመመሥረት 
የሚያስችላቸውን ሥምምነት በፈረንጆቹ 2016 
መፈረሙንና ሥምምነቱን የቀድሞው ጠቅላይ 
ሚኒስትር ኃይለማርያም ደሳለኝና የወቅቱ የአውሮፓ 
ኅብረት ፕሬዚዳንት ጃን ክላውድ ጁንኬ ናቸው 
በቤልጂየም የተፈራረሙት።

ሥምምነቱም የጋራ አካባቢያዊና ዓለም አቀፋዊ 
ችግሮችን በጋራ እልባት ለመስጠትና የሁለትዮሽ 
ስትራቴጂካዊ ትብብርን ለማጠናከር ያለመ መሆኑን 
በማብራራት ኅብረቱ ይህ ስትራቴጂካዊ ሥምምነት 
በዓለም ላይ ከጥቂት አገራት ጋር ብቻ እንዳለው 

ጠቁመው ኢትዮጵያም ከእነዚህ አገራት መካከል 
አንዷ መሆኗን አስረድተዋል።

ኢትዮጵያ በቀጣናው ለበርካታ ዓመታት 
በመንግሥታቱ ድርጅትና በአፍሪካ ኅብረት ጥላ ሥር 
በተሰማሩ የሰላም ማስከበር ተልዕኮዎች ከፍተኛ 
አበርክርቶ እንዳላትና ኅብረቱም ከኢትዮጵያ ጎን 

በመሆን በፖለቲካው መስክ ያለውን ስትራቴጂካዊ 
ትብብር ለማጠናከር ፍላጎት መኖሩን ገልጸዋል።

በኢትዮጵያ የውስጥ ጉዳይ ኅብረቱ ጣልቃ 
እንደማይገባ የገለጹት አምባሳደሩ ኅብረቱ 
የመንግሥታቱ ድርጅትና ዓለም አቀፍ መርሆዎችን 
እሴቶች ያከብራል ማለታቸውን ኢዜአ ዘግቧል።

ከ1ኛ ገፅ  የዞረ

ከ 1ኛ ገፅ የዞረ

መንግሥት የጀመረውን...

«አሸባሪው 

ሕወሓት...

ማመስገን ለሌሎች አርአያ እንዲሆኑ ማድረግም 
መታደል ነው።

ለአገር አንድነትና ለሕዝብ ደህንነት መስዋዕትነት 
ለከፈሉ ጀግኖች እውቅና መስጠት በርካታ ጀግኖችን 
ይፈጥራልም ያሉት ጠቅላይ ሚኒስትር ዶክተር 
ዐቢይ አሕመድ፤ የሚታወቁና የማይታወቁ በርካታ 
ኢትዮጵያውያን በአስቸጋሪ ሁኔታ ውስጥ ከፍተኛ 
ተጋድሎ በማድረጋቸው እውቅና  እና ምስጋና መስጠቱ 
አስፈላጊ ነው ብለዋል።

 በሕግ ማስከበር እና በህልውና ዘመቻ ከፍተኛ 
አስተዋጽኦ ላበረከቱት የተሰጣቸው ሽልማት 
አገራቸውን ለሚወዱ፣ በአስቸጋሪ ሁኔታ ውስጥ 
በእውቀት፣ በገንዘብ፣ በደም እና በሕይወት ዋጋ 
ለከፈሉ ሁሉ ማስታወሻ የሚሆን ነው ብለዋል።

በብሔር፣ በፖለቲካ፣ በጾታ፣ በፖለቲካ 
እሳቤ ተከፋፍለዋል ብለው ለሚያስቡ አካላት 
መልዕክት ያስተላለፉት ጠቅላይ ሚኒስትሩ፤ መላው 
ኢትዮጵያውያን አገር ስትደፈር በአንድነት ተሰልፎ 
የመትመም ታሪክ ያለን ሕዝቦች መሆናችን ሊታወቅ 
ይገባል ሲሉ አውስተዋል።

ኢትዮጵያ ከዚህ ቀደምም በባህል፤ በሃይማኖት 
በቋንቋ፤ በፖለቲካ እሳቤ የሚለያዩ ሰዎች የነበሯት፣ 
ነገር ግን ልዩነቶቻቸው ሳያግዳቸው በኢትዮጵያዊነት 
ስለሚግባቡ  ለኢትዮጵያ ህልውና በጋራ  ተሰልፈው 

ነፃ አገር እንዳስረከቡን ሁሉ ዛሬም ከእያንዳንዱ 
ክልል፤ ከእያንዳንዱ ሃይማኖት፤ የተለያየ የፖለቲካ 
እሳቤ ውስጥ ያሉ ሕዝቦች ቢሆኑም ጠላቶቻችን 
ኢትዮጵያን ለመድፈር ሲፈልጉ በጋራ የምንቆምና 
ህልውናችንን የምናስከብር መሆናችንን ከትናንትናው 
ድላችን ትምህርት ወስደው ደጋግመው እንዲያስቡ 
አሳስበዋል።

በነበረው ውጊያ ፌዴራል ፖሊስ፤ ልዩ ኃይል፤ ልዩ 
ልዩ መጠሪያ ያላቸው እና ልዩ ልዩ የደንብ ልብሶችን 
የለበሱ በኢትዮጵያዊነት መንፈስ በአንድነት ተመው 
ጠላትን ማሳፈርና ነፃነታችንን ማስቀጠል እንደቻሉት 
ሁሉ አሁንም የሁሉም ክልሎች ልዩ ኃይሎች የተሻለ 
ቁመና እና ብቃት ስለሚኖራቸው የኢትዮጵያን ሰላም 
አንድነትና ህልውና  ማስጠበቅ ለኢትዮጵያውያን 
የማይከብዳቸው መሆኑን አውቀው ጠላቶቻችን 
ጥንቃቄ ሊያደርጉ ይገባል ብለዋል።

ሁሉም ኢትዮጵያዊ ለማይቀረው የኢትዮጵያ 
ብልጽግና ጉዞ የበኩሉን ሊወጣ እንደሚገባ ጠቅላይ 
ሚኒስትር ዶክተር ዐቢይ አሕመድ መልዕክት 
አስተላልፈዋል።

የአማራ ክልል ፕሬዚዳንት ዶክተር ይልቃል 
ከፋለ በበኩላቸው እንደተናገሩት፤ ሕወሓት በአማራና 
በአፋር ክልሎች ወረራ በፈጸመበት ወቅት ወረራውን 
ለመቀልበስ የፌዴራል መንግሥት ተቋማት፣ ክልሎች፣ 
ግብረ ሰናይ ድርጅቶችና ዳያስፖራው፤ በአጠቃላይ 

አውሮፓ ኅብረት ከኢትዮጵያ ጋር በፖለቲካ ዘርፍ 
ያለውን ስትራቴጂካዊ ትብብር እንደሚያጠናክር ገለጸ

መላው የኢትዮጵያ ሕዝብ ያበረከተው ድጋፍና 
የፈጸመው ተጋድሎ የኢትዮጵያ አንድነት ተጨባጭ 
ማረጋገጫ ነው።

ጦርነቱ በተለያዩ ዘርፎች ጀግኖችን ፈጥሯል 
ያሉት ዶክተር ይልቃል፤ ጀግና ሰብዓዊና የሃይማኖት 
አባቶችንም አፍርቷል ብለዋል። በዕውቅናና በምስጋና 
መድረኩ ላይ ምክትል ጠቅላይ ሚኒስትርና የውጭ 
ጉዳይ ሚኒስትር ደመቀ መኮንን፣ የፌዴሬሽን ምክር 
ቤት አፈጉባኤ አቶ አገኘሁ ተሻገር፣ የክልል ርእሳነ 
መስተዳድሮችን ጨምሮ ከፍተኛ የመንግሥት የሥራ 
ኃላፊዎች ተገኝተዋል።

በእውቅና እና የሽልማት ፕሮግራም ጀብዱ የፈጸሙ 
የጸጥታ ኃይሎች፣ ሚዲያዎች፣ ዩኒቨርሲቲዎች፣ 
መስዋዕት የከፈሉ ቤተሰቦች፣ ባለሀብቶች፣ ብቁ 
አመራር የሰጡ የሰራዊት አመራሮች እና ሌሎች አካላት 
እውቅና ተሰጥቷቸዋል።

በሌላ በኩል  የኢፌዴሪ ጠቅላይ ሚኒስትር 
ዶክተር ዐቢይ አሕመድ  በባህር ዳር ባደረጉት ቆይታም 
በመገንባት ላይ ያለውን የአባይ ወንዝ ድልድይ 
ግንባታን ጎብኝተዋል። ድልድዩ 380 ሜትር ርዝመት 
እና 43 ሜትር የጎን ስፋት ያለው ሲሆን፣ መንገዱ 
4.7ኪ.ሜ. ርዝማኔ አለው። ግንባታው  በመጪው 
ዓመት   የሚጠናቀቅ ሲሆን፣ የፕሮጀክቱ 62 በመቶ 
ተጠናቅቋል ሲል የጠቅላይ ሚኒስትር ጽሕፈት ቤት 
አስታውቋል።

«ራሳቸውን ለአገራቸው...

የጸጥታ መደፍረስ ለመከላከል የመንግሥት ዋና ሥራና 
ትኩረት የዜጎችን መብትና ደኅንነት መጠበቅ መሆን 
ይኖርበታል። 

የመንግሥት ዋና ሥራና ትኩረት የዜጎችን መብትና 
ደኅንነት መጠበቅ ነው ያሉት አቶ ኦባንግ፤ በኢትዮጵያ  
ባለው ነባራዊ ሁኔታ አንዴ በሃይማኖት ሌላ ጊዜ በብሔር 
ሽፋን የሚከሰቱ ግጭቶች የደህንነት ስጋት እየሆኑ ይገኛል  
ሲሉ ገልጸዋል። 

እንደ አቶ ኦባንግ ገለጻ፤ በኢትዮጵያ ታሪክ 
ተከባብሮና ተቻችሎ የመኖር እንጂ ሰዎች በማንነታቸውና 
በሃይማኖቸው ምክንያት የሚገደሉበትና የሚፈናቀሉበት 

ሁኔታ አልነበረም። አሁን ላይ ግን ይህ ሁኔታ ተቀይሯል። 
ይህም የሕግ የበላይነትን በአግባቡ ካለማስከበርና 
ኃላፊነትን በሚገባ ካለመወጣት የሚመጣ ችግር ነው። 

 የመንግሥት ኃላፊዎችና የጸጥታ አካሉ ሥራቸውን 
በአግባቡ ቢሠሩ ይህ ሁሉ እንደማይከሰት ገልጸው፤ 
የጸጥታ ኃይሎችና የመንግሥት የሥራ ኃላፊዎች ኃላፊነት 
ወስደው  የሕዝቡን ደህንነት በማስጠበቅ ለዘላቂ ሠላም 
መሥራት እንዳለባቸውም ነው የተናገሩት።  

በተለይ ከሃይማኖት ጋር ተያይዘው ለሚነሱ 
ግጭቶች የሃይማኖት አባቶች ሥራቸው ሰዎች ከክፉ ነገር 
እንዲጠበቁ ማስተማር ቢኖርባቸውም፤ የዜጎችን ደህንነት 
የማስጠበቅ ኃላፊነት ያለው በዋናነት በመንግሥትና 

በጸጥታ ኃይሉ ላይ ነው ብለዋል። 
ሕዝቡ ሠላምን ለማምጣት የራሱ ድርሻ ቢኖውም 

ኃይልና መሣሪያ ያለው መንግሥት  እጅ እንደመሆኑ፤ 
የአገሪቷ ዋና ችግር  የሆነውን የጸጥታ ችግር ጉዳይ 
መንግሥት በቅንነት ዜጎች እንዳይፈናቀሉና አላስፈላጊ 
ችግር ውስጥ እንዳይወድቁ  ለግጭት መንስኤ ሊሆኑ 
የሚችሉ ችግሮች እንዳይከሰቱ ማድረግና ዜጎችን 
ለህልፈት የሚዳርጉ ወንጀለኞችን ለሕግ ማቅረብ 
እንዳለበት ተናግረዋል። 

ፖለቲከኞችም ሀሳባቸውን ማቅረብ የሚችሉትም 
ሆነ ሌሎች ተግባራትን ማከናወን የሚቻለው  የሰው 
በሕይወት የመኖር መብት እስከተጠበቀ ብቻ ነው ያሉት 

አቶ ኦባንግ፤ አጥፊዎችን ለፍርድ አቅርቦ  እንዲጠየቁ 
ማድረግና ችግሩ በሌላ ጊዜ እንዳይደገም የመንግሥት 
ተግባር እንደተጠበቀ ሆኖ ሕዝቡም የበኩሉን ድርሻ 
ማበርከት እንደሚኖርበት ገልጸዋል። 

አቶ ኦባንግ፤ «በመሪዎች ደረጃም ስለ ጠፋው 
የሰው ሕይወትና የደረሰው የንብረት ጉዳት ግልጽ መረጃ 
ለሕዝቡ መስጠት ይጠበቃል። የሃይማኖት ተቋማትም 
ሆኑ ሕዝቡ ሠላም እንዲኖር የራሳቸው ሥራ አላቸው። 
ከዚህ ባለፈ ግን እንዲህ ዓይነት ክስተቶች ሲፈጠሩ 
ከሕዝቡ ይልቅ መንግሥት ትልቅ ኃላፊነት አለበት።  
መንግሥት ከሁሉም አስቀድሞ የዜጎችን መብትና 
ደህንነት መጠበቅ አለበት» ብለዋል። 

አሁንም የሕወሓት ቡድን አመራሮች በፈጠሩት 
ችግር ምክንያት ሕዝቡን  ለከፋ ቀውስ ሊዳርጉት 
ችለዋል ያሉት ኮሎኔሉ፤ በቡድኑ ጠንሳሽነት 
ጦርነት ከተጀመረ ከ17 ወራት በላይ አስቆጥሯል። 
በዚህም የትግራይ ሕዝብ በጣም ተጎድቷል። 
በመቶ ሺዎች የሚቆጠሩ ልጆቹን አጥቷል። 
ከባድ የስነ ልቦናና የአካል ጉዳትም ደርሶበታል። 
በተጨማሪም በንብረትና በመሠረተ ልማቱ ቀላል 
የማይባል ውድመት በመድረሱ የትግራይ ሕዝብ 
በከባድ ቀውስ ላይ ይገኛል ሲሉ አብራርተዋል። 

ቡድኑ እያደረገው ያለው የጦርነት ዝግጅት 
የትግራይ ሕዝብን  ለከፋ ቀውስ የሚዳርገው 
መሆኑ የሚያጠያይቅ አይደለም ያሉት ኮሎኔል 
ፍስሐ፤  ሕወሓት ከዚህ በፊት ያካሔዳቸው 
ይሁን አሁን እያካሄደው ያለው ጦርነት የራሱን 
ጥቅም ለማስጠበቅ እንጂ ለትግራይ ሕዝብ ጥቅም 
ተጨንቆ አይደለም ብለዋል። 

እንደ ኮሎኔል ፍስሐ ገለጻ፤  ከዚህ በፊት 
በተካሄዱ ጦርነቶች የተጎዳው የትግራይ ሕዝብ 
እንጂ የሕወሓት አመራሮች አይደሉም፤ አሁንም 
ቡድኑ ወደ ጦርነት የሚገባ ከሆነ ልጆቹን 
የሚገብረውና በኢኮኖሚም የሚጎዳው ሕዝቡ 
ነው።

ጦርነት ለማንም ሕዝብ አይጠቅምም፤ ሰዎችን 
ለአካል ጉዳት የሚዳርግ፣ የሕይወት መስዋዕትነት 
የሚያስከትል እና የንብረት ውድመት የሚያደርስ 
መሆኑን ጠቅሰው፤ የትግራይ ሕዝብ በተካሄዱ 
ጦርነቶች ተጎጂ እንጂ ተጠቅሞ አያውቅም። ከዚህ  
የተጠቀመው ሕወሓት ብቻ ነው፤ አሁንም ከዚህ 
ተለይቶ የሚታይ እንዳልሆነ  አብራርተዋል።

የሕወሓት መሪዎች ከዚህ በፊት በፈፀሙት 
ወንጀል እንዳይጠየቁ ሰላም እንዲኖር አይፈልጉም 
ያሉት ኮሎኔል ፍስሐ፤ እነዚህ ቡድኖች በትግራይ 
ሕዝብ ጨምሮ በኢትዮጵያ ሕዝብ ላይ ብዙ 
ወንጀል ፈፅመዋል። ከዚህ በፊት የትግራይ 
ሕዝብ የከፈለው መስዋእት ወደ ግል ጥቅማቸው 
ቀይረዋል ሲሉ አስረድተዋል። 

አሁን ሕወሓት ወጣቶች በማስታጠቅ 
ዳግም ጦርነት ለመካሄድ እያደረገው ያለው 
ዝግጅት ለራሱ ጥቅም እንጂ ለትግራይ ሕዝብ 
አስቦ እንዳልሆነ አመልክተው፤ አሁንም ቡድኑ 
የሚያካሂደው ዳግም የጦርነት ዝግጅት የትግራይን 
ሕዝብ ለከፋ ቀውስ  የሚዳርግ ነው ብለዋል። 

የትግራይ ሕዝብ ሕወሓትን ዳግም ጦርነት 
እንዲጀምር መፍቀድ የለበትም፤ ችግሩ በሰላም 
እንዲፈታ በቡድኑ ላይ ጫና መፍጠርና መታገል 
ይኖርበታል። ይህ ጦርነት ለትግራይ ሕዝብም 
ሆነ ለአገር ስለማይጠቅም ልጆቻችንን አንሰጥም 
ማለት አለበት ሲሉ ኮሎኔሉ አሳስበዋል። 

ሕወሓት ራሱ የፈጠረውን ችግር በሰላም 
ለመፍታት ፍላጎት የሌለው ከሆነ ቡድኑ ላይ አመፅ 
በማስነሳት ለአንዴና ለመጨረሻ እንዲያስወግደው 
ኮሎኔል ፍስሐ መልዕክታቸውን አስተላልፈዋል። 

ርዕሰ አንቀፅ

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 • ዘላለም ግርማ

ፍሬሕይወት አወቀ

‹‹ኢትዮጵያውያን አብሮ የመብላት እንጂ አብሮ 
የመሥራት ባህል የላቸውም›› የሚሉ አሉ ።በሌላ በኩል 
ደግሞ ይሄንኑ ሀሳብ የሚቃወሙ በደቦ(በጅጌ) መሥራት 
የኢትዮጵያውያን መገለጫ ነው ሲሉ ይከራከራሉ። ይሄም 
ሆነ ሌሎች በጋራ የሚሠሩ ሥራዎች መኖራቸው ባይካድም 
በቂ ነው አብሮ የመሥራትና የመለወጥ ባህል አለን ብሎ 
ደፍሮ ለመናገር ግን ይከብዳል። በእርግጥ ነው በጋራ ሠርቶ 
ለመለወጥ ከሚደረግ ሩጫ በላይ አንዱ ሌላውን ጥሎ ለማለፍ 
የሚያደርገው ፍልሚያና ፍትጊያ እጅጉን ገዝፎ ይታያል። 
የሠራን የማድነቅና የማበረታታት ባህላችንም እንዲሁ ወደፊት 
ሊያራምደን ያልቻለና ኋላ ያስቀረን ደንቃራችን ነው።

ታድያ ‹‹መልከ ጥፉን በስም ይደግፉ›› እንዲሉ ሆነና ነገሩ 
ኢትዮጵያውያን በሥራ ባህላችን በብዙ ብንታማም ዓለም 
የሌለው ጥብቅ የሆነ ማኅበራዊ ግንኙነት፤ አብሮ መብላትና 
መጠጣት እንዲሁም መረዳዳት ሀብት ንብረታችን ከመሆን 
አልፎ ልዩ ምልክታችን ሆኗል። ግለኝነት በነገሰበት በዚህ 
ዓለም ማዕድ አብሮ ከመቋደስ ባለፈ በኃዘንም ይሁን በደስታ 
ዘመድ አዝማድ ጎረቤት የሚረዳዳበትና ገመና የሚሸፋፈንበት 
ባህላችንም ከእሴቶቻችን አንዱና የምንኮራበት ባህላችን 
ነው።

ይሁንና በጋራ መሥራት ሳንችል በጋራ መብላታችን 
ብቻውን ሁለንተናዊ ዕድገት ሊያመጣልን አልቻለምና 
ዛሬም ደሃ ከተባሉ አገራት ተርታ ተሰልፈናል። ምንም 
እንኳን የድህነት ደረጃው የተለያየና ዘርፈ ብዙ መገለጫዎች 
ቢኖሩትም የኢትዮጵያውያን ድህነት ግን የድህነት ጥግ ላይ 
የደረሰ ለመሆኑ በየጥጋጥጉ በረሃብ የወደቀው ሕዝባችን፣ 
ለምጽዋት የተዘረጉ የበዙ መዳፎችና ደሳሳ ዛኒጋባዎቻችን 
ሁነኛ ምስክሮቻችን ናቸው። 

ታድያ ከገባንበት የድህነት አረንቋ ለመውጣት 
ጠንክሮ መሥራት አማራጭ የሌለው ዘላቂ ምርጫ 
ቢሆንም የመረዳዳት አኩሪ ባህላችን ደግሞ ጊዜያዊ የረሃብ 
ማስታገሻችን ነው። ምክንያቱም እኛ ኢትዮጵያውያን ምንም 
እንኳን ድሆች ብንሆንም ባለን አመስግነን፤ ካለን ላይ ቆርሰን 
በማካፈል ቀን የምንገፋ ብልሆችም ነን ። ለዚህም አንድ 
ሁለት ተብለው የሚቆጠሩ የመልካም ባህሎችና ታሪኮች 
ባለቤት በመሆን አብዛኛው ኢትዮጵያዊ ለተራበ አጉራሽ፤ 
ለታረዘ አልባሽና የወደቀን በማንሳትም ይታወቃል። ከቅርብ 
ጊዜ ወዲህም በተናጠል ከሚደረጉ በጎ ሥራዎች ባለፈ 
ሚዲያውን በመጠቀም በቡድን በመሆን በርካታ የበጎ ፈቃድ 
አገልግሎት ሥራዎች እየተበራከቱ ይገኛሉ።

በተለይም በሃገሪቱ የመጣውን ለውጥ ተከትሎ 
በጠቅላይ ሚኒስትር ዐቢይ አሕመድ ተነሳሽነት በርካታ 
የበጎ ፈቃድ አገልግሎት ሥራዎች ተሠርተዋል። ሥራዎቹም 
ፍሬ አፍርተው የብዙዎችን ቀዳዳ ደፍነዋል። ይህንን መነሻ 
ያደረጉ ሥራዎችን የተከተሉ መልካም ልቦች እዚህም እዚያም 
ተፈጥረው አይተናል። የበጎ ፈቃድ አገልግሎት ሥራ ምንም 
እንኳን በሰዎች መልካም ፈቃድ ላይ ተመሥርቶ ግለሰቡ 
በአሻው ጊዜና ቦታ ለሌሎች የሚያደርገው በጎ ነገር ቢሆንም 
በጎ ሥራን ባህል በማድረግ በጊዜ ገደብ ማከናወን የሚቻል 
እንደሆነም ማየት ችለናል።

ጠቅላይ ሚኒስትር ዐቢይ ወደ ሥልጣን ከመጡበት 
ማግስት ጀምረው ለቁጥር የበዙ መልካም ሥራዎችን ሲሠሩ 
መቆየታቸው ይታወቃል። ሰዋዊ በሆነው ባህሪያቸው 
ከደሃ እናቶች ጎጆ ዘልቀው የኑሮ ጎዶሏቸውን ሞልተዋል። 
በተለይም ዓመታዊ የአቅመ ደካሞችን ቤት ማደስ በሚለው 
መርሐ ግብር ከአቅራቢያቸው በመጀመር ጥቂት የማይባሉ 
እናቶችን የዘመመ ጎጆ በማቅናት ብርሃን ማየት እንዲችሉ 
አድርገዋል። ይሄው የበጎ ፈቃድ አገልግሎት በተቀመጠለት 
የጊዜ ገደብ ተወስኖ እነሆ ዘንድሮም ቀጥሏል።

በቅርቡም የአረጋውያን፣ የአቅመ ደካሞች፣ የአካል 
ጉዳተኞች እና በኢኮኖሚ የተቸገሩ የኅብረተሰብ ክፍሎችን 
መኖሪያ ቤት ማደስ ዓላማ ያደረገው የጠቅላይ ሚኒስትሩ 
ዓመታዊ የበጎ ፈቃድ ሥራ መርሐ ግብር እንደተለመደው 
የአቅመ ደካሞችን ቤት በማፍረስ የግንባታ ሥራው 
ተጀምሯል። በየዓመቱ ክረምቱ ከመግባቱ አስቀድሞ 
የሚጀመረው ይህ የቤት እድሳት መርሐ ግብር በዘንድሮ 
ዓመትም በአዋሬ አካባቢ 23 ለሚደርሱ ግለሰቦች የመኖሪያ 
ቤት የግንባታ ሥራ ለመሥራት ጠቅላይ ሚኒስቴሩ በይፋ 
አስጀምረዋል።

በየትኛውም መመዘኛ ቢሆን የሚያስመሰግነውና 
ሊበረታታ የሚገባው ይህ የጠቅላይ ሚኒስትሩ የበጎ ፈቃድ 
አገልግሎት ሥራ ታድያ አሁን አሁን በብዙዎች ዘንድ ተጋብቶ 
ይስተዋላል። በመሆኑም በሃገሪቱ የተለያዩ አካባቢዎች 
ይህው መልካም ሥራ በተለይም የአቅመ ደካማ እናቶችን ቤት 
በማደስ ሰፋፊ ሥራዎች ተሠርተው በቴሌቪዥን መስኮት 
ተመልክተን ይበል ብለናል። ከዚህም ባለፈ ኢትዮጵያውያን 
የምንታወቅበትን አብሮ የመብላትና የመረዳዳት ባህል 
በዘላቂነት ለማስቀጠል ጠቅላይ ሚኒስትሩ የጀመሩት 
መልካም ተግባር አንዱ ቢሆንም ቅሉ በየአካባቢያችን የተዘጉ 
ደጆችን መክፈት፤ ያዘመሙ ጎጆዎችን ማቅናት፣ የተራቡና 
የታረዙ ወገኖችን መጎብኘትና የኑሮ ሽንቁሮች መጠገን 
ከእያንዳንዱ የመልካም ልብ ባለቤቶች የሚጠበቅ ነው።

እርግጥ ነው በጎ የሚያደርጉ ሰዎች በራሳቸው መልካም 
ፍቃድና ተነሳሽነት የልፋታቸውን ዋጋ ሳይጠይቁ ወይም 
ከድርጊታቸው በስተጀርባ ሌላ ዓላማ ሳያነግቡ በአብዛኛው 
በማኅበራዊ ጉዳዮች ላይ የሚሳተፉበት ሰብዓዊ ተግባር 
ነው። በዓለማችን በተለያዩ ሃገራት የበጎ ፍቃድ ተግባር 
የሚያከናውኑ ግለሰቦች፣ ቡድኖችና ድርጅቶች በርካቶች 
ናቸው። በኢትዮጵያም በመልካም ተግባር በመሳተፍ 
ማኅበራዊ ኃላፊነታቸውን በአግባቡ የሚወጡ ዜጎች ብዙዎች 
ቢሆኑም መሪዎችን ብቻ ጠብቆ የሚሠራው ከሆነ ግን 
ዘላቂነት አይኖረውምና ለዘላቂነቱ ሁሌም ቢሆን ልባችንን 
በማዳመጥ ዙሪያችንን እንመልከት። 

ኢትዮጵያውያን አለን የምንለውን አብሮ የመብላትና 
የመረዳዳት ባህላችንን ሀብት አድርገን መቆየት እንድንችል 
ሁሌም ቢሆን ካለን ላይ እናካፍል፤ ጊዜና ሰው ሳንጠብቅ 
መልካምን በማድረግ አኩሪ ባህላችንን አጠናክረን 
እናስቀጥል። መልካም ሥራ ረፍዶ ባያውቅም የየዕለት 
ተግባራችን ከማድረግ አንጻር የሚስተዋሉ ክፍተቶችን 
አርመን ባለን አቅም ሁሉ በዙሪያችን የተራበ በማብላት፣ 
የታረዘን በማልበስ ማኅበራዊ ኃላፊነታችንን እንወጣ። 

ሃገሪቱ ያለችበት ተጨባጭ ሁኔታም ከመቼውም ጊዜ 
በበለጠ መረዳዳትና መተጋገዝን የሚያስገድድ ነውና ጠቅላይ 
ሚኒስትሩም በዝቅተኛ ገቢ ለሚተዳደሩ የኅብረተሰብ 
ክፍሎች ዓመታዊ የቤት እድሳት መርሐ ግብር ባስጀመሩበት 
ወቅት ግለሰቦች፣ የንግድ ተቋማት እና የመንግሥት ተቋማት 
ክረምት ከመግባቱ በፊት በአካባቢያቸው ላሉ አቅመ ደካሞች 
ምቹ እና ሰብዓዊ ክብርን መሠረት ያደረገ የኑሮ ሁኔታን 
ለመፍጠር በሚደረገው ዓመታዊ ክንውን የበኩላቸውን 
እንዲወጡ ባቀረቡት ጥሪ በተለይም የንግድ ድርጅቶች 
ማኅበራዊ ኃላፊነታቸውን በመወጣት በሺዎች የሚቆጠሩ 
ሰዎችን ኑሮ ማሻሻል እንደሚችሉ ገልጸዋል። 

ታድያ ይህን የበጎ ተግባር በጎ ጥሪ ተከትለው ካለን ላይ 
ለብዙዎች ብዙ ማድረግ ይኖርብናል።  በጎ ተግባር  የሕግ  
አስገዳጅነት ባይኖርበትም የሕሊና አስገዳጅነት ግን አያጣም 
። የተራበውን ፣ የታረዘውን ቤቱ በላዩ ዝናብ የሚያዘንበውን 
እያየን እና ከንፈር እየመጠጥን ከማለፍ አለፍ ብለን የመተጋገዝ 
ባህላችን ከፍ አድርገን እንተግበር።  መልካምነት  ዘግይቶም 
ቢሆን መልካም ዋጋን ይከፍላል። አሁንም በበጎ  ተግባር  ላይ 
የተሰማሩ ቅን ልቦች ያለንን አድናቆት እየገለጽን በቀጣይም 
በአገሪቱ በተለያዩ ዘርፎች በስፋት የተጀመረው የበጎ ፈቃድ 
አገልግሎት ላይ አብሮነታችን ደምቆ የሚታይበት መነጽር 
በመሆኑ ሁሉም ዜጋ በአቅሙ የበጎ አድራጎት ሥራውን 
አጠናክሮ ይቀጥል በማለት አበቃን። 

በበጎነት የበጎ ፈቃድ አገልግሎት

ቀደምቶቻችን «ድር ቢያብር አንበሳ ያስር» ይላሉ። ይህ ብሂላቸው ብቻም አይደል፤ ይልቁንም እንደ 
ድር አብረው በመቆማቸው እንደ ወርቅ በፈተኗቸው ችግሮች ውስጥ ጠንክረው መቆምና ማለፍ ችለዋል። 
ይህ የቀደምት አያት አባቶቻችንና እናቶቻችን ብሂል ከምግባር የገጠመበት እውነት ዛሬ ላይ ላለነው የእነሱ 
ልጆችና የልጅ ልጆች በእጅጉ ያስፈልገናል። ለዚህም የተናገሩትን የመሆን፤ በፈተና ውስጥ የመጽናት፤ 
ችግሮችን ተቋቁሞ የማሸነፍና የማለፍ ወኔ በእጅጉ ያስፈልገናል። ይሄን አቅምና ወኔ የምንሰንቅበት አንድነት፤ 
አንድነትን የምናጸናበት ተነጋግሮ የመግባባት ስሪታችንን ማስተካከል ይጠበቅብናል።

ምክንያቱም የዛሬዋ ኢትዮጵያ ልጆች በእጅጉ የአባቶቻችን ሕብረትና አንድነት፤ ትጋትና ጽናት፣ ፍቅርና 
መተሳሰብ፤ ከሁሉም በላይ ደግሞ በጉዳዮቻችን ላይ ተነጋግሮ መግባባት ያስፈልገናል። ዛሬ ላይ እነዚህን 
ማጣታችን በራሳችን እንዳንተማመን፣ እንድንከፋፈል፣ በዘርና ሃይማኖት ተቧድነን በጥርጣሬ አይን 
እንድንተያይ፣ አንዳችን ለአንዳችን የስጋት ምንጭ፣ የመፈናቀልና ሞት ምክንያት እንድንሆን አድርጎናል። 
ይህ ብቻም አይደለም ባለፉ ታሪኮች ላይ ቆመን እንድንነታረክ፣ እንድንፈራረጅና እንድንነታረክ፣ ለዚህ 
የዳረጉንን ነገሮች እንኳን በግልጽ አውጥተን እንዳንነጋገር እና እንዳንግባባ ምክንያት ሆኖናል።

ይህ ተነጋግሮ መግባባት አለመቻላችን ደግሞ ከአንድነት ይልቅ ለልዩነት ቦታ እንድንሰጥ፤ ተባብረን 
ችግሮችን ለመጋፈጥና ለመሻገር ከመሞከር ይልቅ እየተሳሳብን በችግሮች እንድንፈተን፤ ድሎችንም ሆነ 
ጉድለቶችን የጋራ አድርጎ ከመውሰድ ይልቅ ድሎችን ለመናጠቅ፣ ጉድለቶችን ሌላ ላልነው አካል የመግፋት 
እሳቤ ውስጥ እንድንገባ አድርጎናል። በዚህ መልኩ መግባባት ሲሳነን፤ አንድነትና መተባበራችን ሲሸረሸር 
በአገር ሕልውና በሕዝቦች ደህንነት ላይ ጭምር አደጋን የሚጋብዙ ማህበራዊ፣ ኢኮኖሚያዊና ፖለቲካዊ 
ችግርና ጫናዎች በውስጥም በውጭም ኃይሎች ተጋላጭ የምንሆንበትን ዕድል የሚያሰፋ መሆኑ የታወቀ 
ነው።

ለዚህም ነው ዛሬ ላይ አንዳንዶች ተነጋግሮ ከመተማመን ይልቅ እየተፈራረጁ በቃላት ጦር መወራወርን፤ 
ከፍቅር ይልቅ ጦር መዝዞ መዋጋትና መገዳደልን፤ ከወንድሞቻችን ጋር በሕብረት ከመኖር ይልቅ ማፈናቀልና 
ማጥቃትን፤ መርጠው ዜጎች ለመፈናቀል፣ ለሞትና ለከፋ እንግልት ሲዳረጉ፤ ሀብት ንብረታቸውን በአንድ 
ጀምበር ሲያጡ የምናስተውለው። ለዚህም ነው ጽንፈኛና አሸባሪዎች በመካከላችን ስር ሰድደው አንዳችንን 

ተነጋግረን በመግባባት ችግሮቻችንን እንሻገር!

ከአንዳችን ሊያባሉና ሊያጠፋፉ አንዴ የብሔር ሌላ ጊዜ የሃይማኖት ካርድ እየመዘዙ የጥፋት አጀንዳቸውን 
ሊያሳኩ የሚሯሯጡት።

በአሸባሪው ሕወሓት የመከፋፈል ሴራ በውስጣችን እየተሸረሸረ የመጣው የአንድነት መንፈስ የፈጠረው 
የውስጥ ችግር ደግሞ ለውጭ ጠላቶች እጅ ማስገቢያ ቀዳዳ እየፈጠረ ይገኛል። በዚህ ረገድ የምዕራቡ 
አገራት ከሚዲያዎቻቸውና ሌሎች ሰብዓዊነትን ማዕከል አደረግን ከሚሉ ተቋሞቻቸው ጋር አብረው እንደ 
አገር ሉዓላዊነታችንን፤ እንደ ሕዝብ ክብራችንን ለመድፈር ሲሠሩ የሚታየው። አንዴ በማዕቀብ፤ አንዴ 
የሕግ ማዕቀፍ በማዘጋጀት ኢትዮጵያንና ኢትዮጵያውያንን አንገት ለማስደፋት እርስ በእርስ መቆራቆስ 
በጀመርንበትና የተለያየን መስሎ በተሰማቸው ጊዜ አበክረው መሥራት የጀመሩት።

አሁን ላይ እንደ አገር፣ በአንድ በኩል በውስጣችን ያለው አለመግባባትና መገፋፋት የፈጠረብን 
የሰላምና ፀጥታ ጉዳይ የአገራችን ወቅታዊ አንገብጋቢ ችግር ሆኗል። በሌላ በኩል፣ በኮቪድ ወረርሽኝ፣ 
በውጭ ምንዛሬ ችግር፣ በጣልቃ ገብነትና የጸጥታ ችግሮች ምክንያት፣ በገበያው አሠራር ዝርክርክነትና 
ሌሎችም ምክንያቶች የኑሮ ውድነትና የዋጋ ንረት በሕዝቡ ጫንቃ ላይ ተጭኗል። አሸባሪዎቹ ሕወሓት እና 
ሸኔ የአገርን ሕልውና እየተፈታተኑ፤ የዜጎችን ወጥቶ የመግባት ሂደት እያስተጓጎሉ የሽብርም፤ የባንዳነትም 
ተግባራቸውን ለማሳካት እዚህም እዚያም መተነኳኮሳቸውን አላቆሙም።

ይህ ውስጣዊው የበዛው የቤት ሥራ እንደተጠበቀ ሆኖ፤ የውጭ ኃይሎችም ከጋራ ተጠቃሚነት መርህ 
ባፈነገጠ መልኩ የራሳቸውን ጥቅምና ፍላጎት ለማስጠበቅ በሚያስችሏቸው ጉዳዮች ላይ ብቻ በማተኮር 
ኢትዮጵያና ኢትዮጵያውያን ላይ በተለያየ አግባብ ጫና ለማሳደር እየሠሩ ነው። እነዚህ ኃይሎች ደግሞ 
እንደ ሕወሓትና ሸኔ ያሉ የሽብር ቡድኖችን በአንድም በሌላም መልኩ እየደገፉና ሕልውናቸውን ለማቆየት 
የሚያስችሉ ጫናዎችን በመፍጠር የተቀናጀና የተናበበ አካሄድን እየተከተሉ ስለመሆኑ የአደባባይ ምስጢር 
ሆኗል። እነዚህ በውስጥም በውጭም የሚገለጹ ዛሬ ላይ በኢትዮጵያና በኢትዮጵያውያን ላይ ያንዣበቡ 
ችግሮች ናቸው።

የችግሮቹ በዚህ ልክ አይሎ የመውጣት ምክንያቱ ደግሞ ጥቂት የጥፋት ኃይሎች በሚፈጥሩት የግጭት 
አጀንዳ ብዙ ዋጋ እየከፈልን መሆኑ ነው። ይህ አካሄድ ካልተገታና ቆም ብለን ተነጋግረን መግባባት 
ካልቻልን፤ በመግባባት ስሜት በሕብረት ሆነን በአንድ ካልተሰለፍን፤ ከራስና ከቡድን ጥቅምና ፍላጎት 
ይልቅ የአገርና የሕዝብን ልዕልና አስቀድመን ካልሠራን ችግሮቻችን መግዘፋቸው፣ ፈተናዎቻችን ማየላቸው 
የማይቀር ነው። 

ይህ ደግሞ እኛን ለመከራ፤ አገራችንንም ለመፍረስ አደጋ ጭምር የሚጋብዝ አጥፊ ጉዳይ ነው። 
ስለሆነም ዛሬ ላይ በውስጥም በውጭም የተደቀኑብንን ችግሮች በኅብረት ቆመን ለመጋፈጥና በአሸናፊነት 
ለመወጣት ቆም ብለን በሰከነ መንፈስ ተነጋግረን መግባባት ከሁላችን ይጠበቃል!

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ 
ባለሙያነት ያገለገሉ ሲሆን፤ የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና 
በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ 
በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ 
ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

ከፈጣሪዬ ቀጥሎ መቼም ስለሀገሬ ተስፋ እንዳልቆርጥ 
ወኔና ብርታት ከሚሆኑኝ ታላላቅ ኢትዮጵያውያን ግንባር 
ቀደሙ ተቀዳሚ ሙፍቲሕ ሀጂ ኡመር እንድሪስ ናቸው። 
በዚያ ሰሞን በጎንደር ተለኩሶ በመላ ሀገሪቱ ሊቀጣጠል 
ዳር ዳር ብሎ የከሸፈው ሕወሓትና ግብረ አበሮቹ 
ስፖንሰር ያደረጉትና ስምሪት የሰጡት ሀይማኖት ለበስ 
መቆራቆስ ከኢትዮጵያዊነት ከፍ ሲልም ከሰውነት ከፍታ 
ወርዶባቸው ቢቸገሩ ሼሀችን፤”...ሰው እንሁን!” አሉ ። 
ይህ ታላቅ ድምጽ የመቤዠት ድምጽ ነው ። ከሰሜን እስከ 
ደቡብ ፣ ከምዕራብ እስከ ምስራቅ ከፍ ብሎ መስተጋባት 
ያለበት የማንቂያ ድወል። በሁሉም ልሒቃንና ሚዲያዎች 
መተርጎም ፣ መተንተንና መብራራት ያለበት መዳኛና 
ከገባንበት ቅርቃር መውጫ ጽንሰ ሀሳብ ነው። እኔም 
ከተቀዳሚ ሙፍቲሕ ሀጂ ኡመር ጋር በንግር/foreshad-
ow/ ከሁለት አመት በፊት በተወሳ ሀሳብ መውጫው ደጅ 
ላይ ፊት ለፊት የተገጣጠምሁበትን የ”ሰው እንሁን”ኛ 
ንዑድ ሀሳብ እነሆ።

“The Prodigal Daughter “፤ በተሰኘው የጄፍሪ 
አርከር ማለፊያ ልቦለድ፦ የተረኩ ባለቤት የሆኑት 
ዋና ገፀ ባህሪያት ፍሎሬንቲ እና ሪቻርድ ባልና ሚስት 
ቢሆኑም የተለያየ ፖለቲካ ፓርቲ ደጋፊ ናቸው:: ፍሎሪ 
የዴሞክራት ሪቻርድ የሪፐብሊካን ፤ ታሪኩ በተዋቀረበት 
ዘመን የዴሞክራት እጩ የነበሩት ጆን ኤፍ ኬኔዲ 35ኛ 
የዩናይትድ ስቴትስ ፕሬዚዳንት በመሆን በጠባብ 
ልዩነት ሪቻርድ ኒክሰንን ይረታሉ:: የፕሬዚዳንት ኬኔዲ 
በዓለ ሲመት ድንቅ አነቃቂ ንግግር የፊሎሪን የሀገሯ 
የመጀመሪያ ሴት ፕሬዚዳንት የመሆን የልጅነት ሕልሟን 
ከተኛበት ይቀሰቀስባትና በጨዋታ መሀል ወግ አጥባቂ 
የሪፐብሊካን ደጋፊ የሆነውን ባለቤቷን” ...ውዴ ! 
የዴሞክራቶች እጩ ሆኘ ብቀርብ ትደግፈኛለህ ? “ ስትል 
ድንገት ትጠይቀዋለች፤ እሱም ያለአንዳንች ማመንታት፤ 
“ይዘሽው የምትቀርቢው የፓሊሲ ሀሳብ ይወስነዋል :: ... 
“ ሲል ተደራሲውም እሷም ያልጠበቁትን መልስ ሰጠ:: 
ፍቅሬ ፣ የልጆቼ እናት  ስለሆነሽ ብሎ “ እንዴታ...! አንቺ 
ለመወዳደር ያብቃሽ እንጅ ከቶ ማንን ልደግፍ... !? “ 
አላላትም ::

ይህ የሪቻርድ መልስ አብዛኛዎቹን የሀገራችንን 
የሀይማኖት አባቶች፣ የሀገር ሽማግሌዎች፣ ሙህራን፣ 
ፓለቲከኞች፣ ጋዜጠኞች፣ ፀሐፍት፣ ጦማርያን ፣ ደራሲያን፣ 
ልሒቃን ፣ ወዘተ. ዘውጋዊ ማንነትና ውግንና  አስታወሰኝ:: 
ያለፉት 30 አመታትም ሆኑ ከዚህ  ቀደም ያሉት አመታት 
ያለፉት በዘውግ፣ በብሔር ፣ በማንነት ፖለቲካ መሆኑ 
ብዙ ዋጋ አስከፍሎናል:: ብኩርናችንን፣ ቀደምትነታችንን 
አስቀምቶናል:: አሰውቶናል:: አስማርኮናል :: እንደ ሪቻርድ 
በምክንያታዊነት ሳይሆን ሁሉን ነገር በዘውግ መነፅር 
እንድንመለከት አድርጎናል::

ሰሞነኛው የታሪካችን፣ የኢትዮጵያዊነታችን 
ጠባሳ መግፍኤም ይኸው ነው:: ሚያዚያ 18፣ በጎንደር 
የተለኮሰውና በተከታይ ቀናት ወራቤንና አዲስ አበባን 
ጨምሮ በመላ ሀገሪቱ ለማቀጣጠል የተሞከረው 
የሀይማኖታዊ አክራሪነትና ጽንፈኝነት እሳት ሀገራችንን 
የማንደድ አደገኛ ደባ አካል ነው።  ከጭፍን ጥላቻ ፣ 
ከጎሰኝነት ይልቅ በተጠየቅ፣ በአመክንዮ በተመሰረተ 
ንግግር ፣ ውይይት፣ ሙግት በጠረጴዛ ዙሪያ ልዩነቶችን 
የመፍታት ክፍተት እንዳለብን የሚያውቁት የቅርብና 
የሩቅ ጠላቶቻችን በተደጋጋሚ ሀገራችንን ለመበተንና 
እርስ በርሳችን ለማባላት ሞክረውበታል። የሚያሳዝነው 
በአናቱ ደባና ሴራ ተጨምሮበት የተፈጠረውን ውዥንብር 
እንደ መልካም አጋጣሚ በመጠቀም የሁለቱም ወገን 
ደረቅ ወንጀለኞችን ለሀይማኖታቸው ቀናኢ አድርጎ 
ለማሳየት የተሄደበት ርቀት ያሳፍራል ። ያሳዝናል። ትላንት 
ዘውጌ’ዊነት ዛሬ አክራሪነትና ጽንፈኝነት ህሊናችንን 

ከተቀዳሚ ሙፍቲሕ ጋር በመውጫው በር፤

እንዴት እንደጋረደው ያሳያል:: በሆነው ነገር አንጥፎ ሙሾ 
ከማውረድ ይልቅ መውጫችን ላይ መነጋገር ይበጃል ብዬ 
ስለማምን፤ ተቀዳሚ ሙፍቲሕ እንዳሉት እኔም ከዚህ 
አዙሪት የመውጫችን በር ሰውነት ነው እላለሁ::

አዎ! ዘውጋዊ ማንነትና ማንኛው አይነት ጽንፈኝነት 
ሀገርን፣ ወገንን፣ ፍቅርን፣ አንድነትን፣ መተሳሰብን፣ 
ምክንያታዊነትን፣ ተጠየቃዊነትን፣ እውቀትን፣ 
ሰብ’ዊነትን፣ ታሪክን ... ፤ አስገብሮን በምትኩ ጥላቻን፣ 
ቂም በቀልን፣ ጭፍን ድጋፍና ተቃውሞን፣ ዘረኝነትን ፣ 
ግዕብታዊነትን፣ ኢአመክኖያዊነትን፣ ኢተጠየቃዊነትን፣ 
ድንቁርናን፤ አስታቅፎናል:: የጥላቻን፣ የመጠራጠርን 
የጦር እቃ አስታጥቆናል ፣ የቂምን የሾህ አክሊል ፣ የበቀልን 
ጡሩር አስለብሶናል :: የሶስት ሺህም ሆነ ከዛ በላይ 
የሆነውን የታሪካችንን ቀለም አደብዝዞታል:: 

ከዚህ ከፍ ሲልም ምሽግ አስይዞናል:: ጉድብ 
አስጎድቦናል:: በዚህ ይዞታችን፣ አኳኋናችን ለሀገራችን 
የምንመኘውን የምንፈልገውን ለውጥ ማምጣት 
አንችልም:: ሀቀኛ ዴሞክራሲያዊ ስርዓት ለመገንባት 
ፍትሕንና እኩልነትን ለማስፈን፤ የሌብነትንና የዘረፋን 
ሰንኮፍ ከዚች ሀገር ለመንቀል፤ የሕግ የበላይነትን ዘላቂና 
አስተማማኝ ሰላምን አውን ለማድረግ በእውነት ላይ 
የተመሰረተ ይቅርባይነትን ለመሻት ወዘተ. ባለፉት 30/50 
ዓመታት በብሔር፣ በዘውግ ፓለቲካ የተዘረፍናቸውን 
የተነጠቅናቸውን ከላይ የተዘረዘሩትን ምርኮዎቻችንን 
ማስመለስ አለብን:: ሰው እንሁን ማለት ሀገርንም ፣ 
ሕዝብንም፣ ሰውንም በቁም ከሚበላው ጥላቻ አርነት 
መውጣት ነው።

ምርኮዎቻችንን የምናስመልሰው በዘውግ፣ በብሔር 
ግርዶሽ ተሸብበን ውረድ እንውረድ እየተባባልን 
የጥላቻ ጦራችንን በመስበቅ፤ የቂም በቀል ቀስታችንንና 
ፍላፃዎቻችንን ለማንበልበል ደጋን በመወጠር አይደለም:: 
በእውቀት፣ በሳይንስ፣ በተጠየቅ፣ በምክንያት ላይ 
በተመሰረተ የሰከነ የሀሳብ ፍጭት ሙግት በማድረግ 
ገዥ ሆኖ ልዕልና ያገኘውን ሀሳብ ፍኖተ ካርታ በመከተል 
ሲገባ እየሆነ ያለው ግን በብሔር በዘውግ የተቆፈረ 
ምሽግ ይዞ መጠዛጠዝ ነው:: ይህ አልበቃ ብሎን አሁን 
አሁን ደግሞ ወደ ሀይማኖት ዞረናል። የውይይቱ ፣ 
የንግግሩ፣ የሙግቱ መሰረት የሚገነባው በሳይንሳዊ 
እውቀት፣ በምክንያታዊነት፣ በተጠየቃዊነት ፣ በእውነት፣ 
በሀቅ አለት፣ ...ሳይሆን ፤ በዘር ፣ በጎሳ ፣ በማንነት ፣ 
በዘውግ፣ በሀይማኖት፣ ...፤ ድቡሽት ላይ በተቀለሰ ሰቀላ 
ነው:: ወገንተኝነት ታማኝነት ለሀቅ፣ ለአመክኖአዊነት፣ 
ለህሊና ሳይሆን ለተገኘበት ጎሳ ወይም ሀይማኖት ነው:: 
በዚህ አሰላለፍ ሀገራችንን ከገባችበት ቀውስ ማውጣት 
አደለም እርስበርሳችን መቀባበል፣ መነጋገር፣ መደማመጥ 
አልቻልንም:: ለፅንፈኝነት፣ ለአክራሪነት ተዳርገናል:: 

እውቀት፣ ተጠየቅነት ፣ ምክንያት ፣ ሳይንስ በዘውጌአዊነት፣ 
በብሔርተኝነት ተደፍቀዋል ::

በተለይ በእነዚህ አራት አመታት ከምክንያታዊነት፣ 
ከተጠያቂነት፣ ከአብርሆት ይልቅ በማንነት፣ በዘውግ 
ተከፋፍለን ምሽግ ይዘን፣ የተከላከልናቸውን፣ የተጠዛጠ 
ዝንባቸውን፣ አቋም የወሰድንባቸውን፣ የተሟገትን 
ባቸውን፣ ጥያቄዎች፣ ስጋቶች ፣ ፍላጎቶች እንደ ክብደት 
ቅደም ተከተላቸው ጥቂቶችን እንመልከት፦
ሀ. የሕወሓት ተገፋን ፣ ተከበብን ዋይታ ...፤

ባለፉት 30 አመታት ሀገራችንና ሕዝባችን ለቀውስ 
የዳረጋት ዋናው የህወሀትና ጀሌዎቹ የተገፋንና ተከበብን 
የፈጠራ ትርክትና ልፋፌ ነው። ክቡር ጠቅላይ ሚኒስትር 
ዶክተር ዐቢይ አሕመድ ወደ ስልጣን ከመጡ ወዲህ 
ጎልተው ከሚሰሙ አመክኖአዊ፣ ተጠየቃዊ ካልሆኑ 
ለቅሶዎች፣ ዋይታዎች፤ ቀዳሚው የሕወሓት ቡድን 
የትግራይ ሕዝብ  ከማዕከላዊ መንግስት ስልጣን ተገፋ፣ 
ተገለለ ፤ የትግራይን ሕዝብ ለማንበርከክና ለመዋጥ ጥረት 
እየተደረገ ነው፤ ሊወረርና ሊጠፋ ነው የሚሉ የፈጠራ 
ሀቲትና ትርክት ድሪቶዎች ናቸው ::

እውነታው ግን የሕወሓት ልሒቃን ላለፉት 27 
አመታት በበላይነት፣ በብቸኝነት ይዘውት የነበረውን 
የፖለቲካ፣ የኢኮኖሚ፣ የደህንነት ፣ የመከላከያ የበላይነቱን 
በሕዝባዊ አመፅና በለውጥ ኃይሉ አጣ እንጂ፤ የትግራይ 
ሕዝብ ፍትሐዊ ተጠቃሚነቱን አላጣም፤ አያጣምም:: 
የትግራይ ልሒቃን ከእውነታው ይልቅ በመደበኛም ሆነ 
በማህበራዊ ሚዲያው እያስተጋቡት ያለው ሕወሓት 
ሊያነብር የፈለገውን የተገፋን ሀቲት ነው:: ልሒቃኑ 
ከማንነት ፈለፈላቸው ወጥተው በተጠይቅ፣ በአመክንዮ 
ማሰብ፣ ማንሰላሰል ቢፈቅዱ ኑሮ የሕወሓት ትርክት 
የተዛባ መሆኑን ገልፀው ከሀቁ ጎን ይቆሙ ነበር:: 
አብዛኛው የትግራይ ልሒቃን  እንደ ጋዜጠኛ ሔርሜላና 
እናቷ ፕሮፌሰር ሀረገወይን ከእውነት ጎን ለመቆም ፈቃደኛ 
ባለመሆናቸው ሕወሓት ትግራይን ትውልድ አልባ 
እያደረጋት ነው ። የሚቆጨው በዚህ የተሳሳተ ተረክ በመቶ 
ሺህዎች የሚገመቱ መሞታቸውና መቁሰላቸው ፤ የሀገርና 
የሕዝብ ሀብት መውደሙና መዘረፉ ነው። ህወሀትና 
ደጋፊዎቻቸው ዛሬም ከዚህ ስህተት አለመማራቸው 
ደግሞ ይበልጥ ያሳዝናል።
ለ. የመካድ አባዜ፤

ሕወሓት የሰሜን ዕዝ ላይ ጥቃት መፈጸሙን፤ 
መንግስት ከትግራይ ለቆ ሲወጣ የአማራና የአፋር 
ክልሎችን በመውረር የዘር ማጥፋት ወንጀል መፈጸሙን፣ 
በሰብዓዊ ፍጡር ላይ ወንጀል መፈጸሙን ፣ ህጻናትንና 
መነኮሳትን መድፈሩን ፣ የሀገርና የሕዝብ ሀብትና ንብረት 
ማውደሙን፣ ከለውጥ በፊት ባሉት 27 አመታት ደግሞ 
በሀገሪቱ የተፈፀሙ ዘግናኝ የሰብዓዊ መብት ጥሰቶች፣ 
ስቃዮች እንዲያ በዘጋቢ ፊልም ሰለባዎች እየተገለፁ 
ሀገር ጉድ እያለ፤ ከእነ ዶ/ር አረጋዊ በርሔ እና ከጥቂቶች 
በስተቀር ብዙዎቹ ትግራዋይ ሙህራን ድርጊቱን 
ካለማውገዝ አልፈው ትህነግን ከሕዝብ ለመነጠል 
እንደተሰራ ደረቅ ፕሮፓጋንዳ መቁጠራቸው ተጠየቅ፣ 
አመክንዮ በማንነት እንደተጋረደ ቁልጭ አድርጎ ያሳያል :: 
ሐ. የውለታ፣ የውርስ ሽሚያ፤ ...፤

ከአራት አመታት ወዲህ የለውጡን መባት ተከትሎ 
በመደበኛም በማህበራዊ ሚዲያዎች፤ ከተስተዋሉ 
ተጠይቅ፣ አመክንዮ ከጎደላቸው እሰጥ አገባ፣ ሽሚያና 
ውርክቦች ፤ ቀዳሚው ፤ ለውጡን ያመጣሁት እኔ ነኝ፣ እኔ 
ነኝ የሚለው ንጥቂያ ነው :: በሁለቱ ጦርነቶች የተስተዋለው 
የድል ሽሚያም የዚህ እኩይ ተግባር አካል ነው ። በሀገሪቱ 
ፖለቲካ ታሪክ አይደለም በ21ኛው ክፍለ ዘመን በአፄዎች 
አገዛዝም እንዲህ ያለ የግዳይ፣ የድል፣ የውለታ ሽሚያ 
ታይቶ አያውቅም:: ሀገሪቱ በምንም አይነት የማህበራዊ 

ቀውስ ተዘፍቃ እንኳ እረኛው፣ አዝማሪው ጀግንነትን 
በዜማው ለሚገባው ያደላድላል፤ እውቅና ይሰጣል እንጅ 
ጀግናው ራሱ ተነስቶ ጀግና ነኝ ይህን ድል ያመጣሁት እኔ 
ነኝ አይልም ::

መናገር ግድ ቢሆን እንኳ የእናት የአባቴ አምላክ 
ረድቶኝ ለዚህ በቃሁ ይላል እንጅ፤ እንዲህ እንደዛሬዎቹ 
ጉዶች ለውጡን እኛ ነን እኛ ነን ያመጣነው በሚል 
እብሪት አይታበይም:: ህወሀትን የገረፍነው እኛ ነን 
እኛ ነን አይባባሉም። አዎ! ክቡር ጠ/ሚ ደጋግመው 
እንደሚሉት፤ ለውጡን ያመጣውም በህወሀት ላይ ድል 
የተቀዳጀው ሁሉም ኢትዮጵያዊ እንጅ አንድ ቡድን 
ወይም ግለሰብ አይደለም :: ለውጡ ግፍ ፣ በደልና ጭቆና 
አምጦ የወለደው ነው:: ድሉም የሁሉም ኢትዮጵያዊ እንጅ 
የማንም ቡድን አይደለም ። የሚገርመው ጊዜያዊ ሸብረክ 
ማለት ሲያጋጥም ደግሞ ሁሉም ራሱን ከተጠያቂነት 
በማሸሽ እንደ ጲላጦስ ከደሙ ንጹህ ነኝ ባይና ጣት ቀሳሪ 
መሆኑ ነው ።
መ. የብሔር ወይስ የመደብ ጭቆና..!?

በተማሪዎች የ1960ዎቹ ዕንቅስቃሴ ከእነ ግርማቸው 
ለማ፣ መለስ ተክሌ (የቀድሞው ጠ/ሚ ስሙን የወረሱት)፣ 
ሰለሞን ዋዳ፣ ጥላሁን ግዛው ይልቅ ዛሬ ድረስ በበጎም፣ 
በክፉም ስሙ ከፍ ብሎ የሚወሳው የደሴው ዋለልኝ 
መኮንን ነው::  ከእነ ሌኒን ማንፌስቶ እንዳለ ገልብጦ፣  ኮሩጆ 
ማታገያውን ከመደብ ጭቆና ወደ ጠባቡ የብሔር ጭቆና 
በማውረዱ፤ ሀገራችን ዛሬ ድረስ ለምትገኝበት ምስቅልቅል 
መግፍኤ ከመሆኑ ባሻጋር፤ ከዚያን ጊዜ አንስቶ ልሒቃኑን 
በሁለት ጎራ ከፍሎ ይገኛል:: በሀገራችን ተንሰራፍቶ 
የነበረው ጭቆና የመደብ ነው አይደለም የብሔር ጭቆና 
ነው በሚሉ ሁለት የማይታረቁ ቅራኔዎች የብሔር 
ጭቆና በተጠየቃዊነት  በምክንያታዊነት የሚተነተን 
ሳይሆን በማንነት በስሜት የሚቀነቀን የሚራገብ መሆኑ 
ልዩነቱን የማጥበብ ሂደቱን አዳጋች አድርጎታል:: እዚህ 
ላይ በህወሀት፣ በኦነግ እና የኢትዮጵያዊ ብሔርተኝነትን 
በሚያራምዱ ወገኖች መካከል ያለውን ልዩነት በአብነት 
ማንሳት ይቻላል ::

                    እንደ መውጫ
ልዩነቶቻችንን አቆይተን እስኪ መጀመሪያ ወደ 

ቀደመው ማንነት ማለትም ወደ ሰውነት፣ አዳምነት፣ 
ሔዋንነት አልያም ዳርዊናዊነት እንመለስ:: በማስከተል 
በይደር ያቆየናቸውን ልዩነቶች እንደ አንገብጋቢነታቸውና 
ቅደም ተከተላቸው በአብርኆት (enlightenment)፣ 
በተጠየቃዊነት፣ በአመክኖአዊነት፣ በገለልተኝነት፣ ...፤ 
መነፅር እንመርምራቸው ፣ እንተንትናቸው:: ከዚያ መቋጫ 
መውጫ መፍትሔ እናብጅላቸው፤ የዛን ጊዜ ሁላችንንም 
ሊያግባቡ፣ ሊያቀባብሉ፣ ሊያቀራርቡ የሚችሉ 
መፍትሔዎች ላይ እንደርሳለን::

እዚህ ላይ ማንነቶቻችንን እንተዋቸው  እንርሳቸው 
እያልሁ አይደለም :: እነሱን መካድ አይቻለንም:: ተቀዳሚ 
ሙፍቲሕ እንዳሉት ሰው እንሁን:: ለዚህ ደግሞ ከዘራችን፣ 
ከመደባችን፣ ከሀይማኖታችን፣ ከአመለካከታችን፣ 
ከፆታችን ከእነዚህ ማንነቶች ቀድሞ ወደነበረው ወደ 
መጀመሪያው የጋራ ማንነት ወደ ሰውነት እንመለስ:: ይሄን 
ያደረግን ጊዜ ከመጀመሪያው ጀመርን ማለት ነው:: ሰው 
የመሆን ልምምድን ከመጀመሪያው ስንጀምር ደግሞ 
ያለፍንበትን ስህተት እየነቀስን እያረምን ስለምንመጣ፤ 
ስህተትን የመድገም ፈተናን ሙሉ በሙሉ ማስወገድ እንኳ 
ባንችል መቀነስ ግን እንችላለን። ለዚህ ነው ከመጀመሪያው 
እንደገና መጀመርም የመፍትሔ አካል የሚሆነው። አዎ! 
ሰው እንሁን! 

ሀገራችን ኢትዮጵያ በሀቀኛ ልጆቿ ታፍራና ተከብራ 
ለዘላለም ትኑር !

አሜን።

እውነታው ግን የሕወሓት ልሒቃን 
ላለፉት 27 አመታት በበላይነት፣ 
በብቸኝነት ይዘውት የነበረውን 

የፖለቲካ፣ የኢኮኖሚ፣ የደህንነት፣ 
የመከላከያ የበላይነቱን በሕዝባዊ 

አመፅና በለውጥ ኃይሉ አጣ 
እንጂ፤ የትግራይ ሕዝብ ፍትሐዊ 

ተጠቃሚነቱን አላጣም፤ አያጣምም 



ፖለቲካና ወቅታዊ

ወቅታዊ

‹‹ቴክኖሎጂ ወለድና የተደራጁ ወንጀለኞች ቀጣይ 
የስጋት ምንጮች ናቸው››

-መስፍን አበበ
የፌዴራል ፖሊስ ምክትል ኮሚሽነር ጀነራል እና የኢትዮጵያ ፖሊስ ዩኒቨርሲቲ ፕሬዚዳንት

የፌዴራል ፖሊስ በመላ ሀገሪቱ እየተንቀሳቀሰ 
የሀገሪቱን ሰላምና ድህንነት በማስከበር ላይ ይገኛል:: 
በአሁኑ ወቅትም ዘመናዊ ቴክኖሎጂዎችን በመታጠቅ 
ዘርፈ ብዙ ተልዕኮዎችን  በመወጣት ላይ ነው:: ኢትዮጵያ 
ፖሊስ ዩኒቨርሲቲ ደግሞ በዕውቀት እና በክህሎት የበቃ 
ሰራዊትና ተልዕኮውን በአግባቡ የሚወጣ የፖሊስ አመራር 
ለማሟላት የተመሰረተ ተቋም ነው:: ዩኒቨርሲቲው የፖሊስ 
አባላትን ብቃት በመገንባትና የዘርፉ ተመራማሪዎችን 
በማፍራት ላይ ይገኛል::

በዛሬው ዕትማችንም የፌዴራል ፖሊስ ኮሚሽን 
ምክትል ኮሚሽነር ጀነራል እና የኢትዮጵያ ፖሊስ 
ዩኒቨርሲቲ ፕሬዚዳንት ከሆኑት መስፍን አበበ ጋር 
በወቅታዊ ጉዳዮችና ዩኒቨርሲቲውን አስመልክቶ ቆይታ 
አድርገናል::

አዲስ ዘመን፡- የፌዴራል ፖሊስ ሪፎርምሥራ 
በአሁኑ ወቅት ምን ደረጃ ላይ ይገኛል?

ኮሚሽነር መስፍን፡- የሪፎርም ሥራው ቀደም ሲል 
በፊት የነበሩ ክፍተቶችን በደንብ በመዘነ መንገድ በጥናት 
የነበሩብንን ክፍተቶች እንደ ፖሊስ ለህዝብ ከምንሰጠው 
ተልዕኮና በህግ ከተቋቋምንበት ዓላማ አኳያ የነበሩብን 
ክፍተቶች በመለየት  በሰው ሃይል ልማት፣ በግብዓት፣ 
አደረጃጀት፣ አሰራር፣ መዋቅር፣ ተልዕኮ አፈፃፀምና 
በሌሎችም የነበሩ ጉድለቶችን መለየትና፤ የተለዩትን 
ደግሞ የሚሞሉበትን ስትራቴጂ በመንደፍ ሥራዎችን 
መሥራት ነው:: ከዚህ አኳያ ሰፋፊ ስራዎች የተሰሩ ሲሆን 
በክፍተቶች ላይ ደግሞ በጥናት ተለይተው የጋራ መግባባት 
ላይ ተደርሷል::

በዋናነት የኢትዮጵያ ፖሊስ ዩኒቨርሲቲ በመምራት፣ 
ሰራዊቱ ውስጥ ያሉ ትልልቅ ባለሙያዎች የተሳተፉበት 
ጥናቶችም ተደርገዋል፤ በዚህም መሪ ሰነዶች ተዘጋጅተዋል:: 
የአስር አመት ዕቅድ እና መሪ ስታንዳርድ ማሻሻል 
የሚችል ሰነድ ተዘጋጅቷል:: ቀደም ሲል የፖሊስ ዶክትሪን 
አልነበረንም:: የተለያዩ ነገሮችም በተቆራረጠ መንገድ እንጂ 
እንደአሁኑ በመርህ ላይ የተመሰረተ አልነበረም::

ማንም ሰው ስለፖሊስ ሲያስብ ሊሆን እና ሊከተለው 
የሚገባው  ዶክትሪን ያልነበረ ሲሆን፤ ሪፎርሙ በአባላት 
ጭምር በሚገባ ተገምግሞ፣ እንዲተች ከተደረገ በኋላ 
በሌሎች ባለድርሻ አካላት በደንብ እንዲገመገም ተደርጓል:: 
የክልሎችና ከተማ መስተዳድሮች፣ ፖሊስና ፀጥታ 
ተቋማት እና የሚመለከታቸው አካላት እንዲመለከቱት 
ተደርጎ እና የፖሊስ እውቀት ያላቸው አካላት ተችተውት 
ብሎም ለመንግስት ቀርቦ በተጨማሪም ጠቅላይ ሚኒስተሩ 
ጭምር የራሳቸውን መልዕክት አስተላልፈው የመጨረሻው 
የማጽደቅ ስራ ተሰርቷል:: 

ከዚህም ባሻገር ለሰራዊቱ እስከ ታች ወርዶ 
በዶክትሪኑ መሰረት ሠራዊቱ ራሱን እንዲቃኝ፣ ራሱን 
እንዲገነባ፣ በእያንዳንዱ ተልዕኮ አፈፃፀም መርህ ተከትሎ 
እንዲሰራ የማድረግ ጅማሮ ነበር:: ከዚህ ቀጥሎ በመዋቅር 
ስራው ከአዲሱ የፖሊስ ተልዕኮ ጋር በሚጣጣም 
መንገድ ተሰርቷል:: ባለፈው ሥርዓት የነበረውን ክፍተት 
በመለየት ለመጪው ዘመን ጭምር የሚጠቅም ጠንካራ 
የፖሊስ መወቅር እና በሁሉም ቦታ ተደራሽ የሆነ የፖሊስ 
አገልግሎት በሚገባ እንዲኖር በወንጀል መከላከል ሥራ፣ 
በምርምራ ሂደት፣ በሀገር ደህንነት ጥበቃ፣ በህዝብ 
አገልግሎት፣ በህግ ማስከበርና ሌሎች ተልዕኮዎች ላይ 
የሚፈለገውን ሥራ በሚፈለገው ወቅት ደርሰን ለመሥራት 
የሚያስችል አደረጃጀት ተፈጥሯል:: የተለያየ ባህሪ ያላቸው 
ተልዕኮዎች  የተለያየ አደረጃጀት ይፈልጋሉ:: ለዚህ ያግዛል 
ብለን ባሰብነው አግባብ መዋቅራችንን አስተካክለናል፤ ወደ 
ስራም ገብተናል:: በየደረጃው አስፈላጊው አመራር እና 
ባለሙያም ተመድቧል:: የተቀሩ ሥራዎችን እያጠናቀቅን 
ነው:: አደረጃጀቶችን ካጠናቀቅን በኋላ አመራሮች፣ 
ባለሙያዎችና ሰራዊት በማሟትና በመመደብ ለተልዕኮ 
የሚመጥኑ ስራዎችም ጎን ለጎን እየተሰሩ ነው::

ተቋማዊ የሆነ አሰራር እና የማደራጀት ሰፊ ስራ 
ተሰርቷል:: ከዚህ ጎን ለጎን ለፖሊሳዊ ስራ አስፈላጊ የሆኑ 

ክፍለዮሐንስ አንበርብር

ግብዓቶችን ከዩኒፎርም ጀምሮ ለተልዕኮ የሚያስፈልጉ 
መሰረታዊ ግብዓቶችን አሟልተናል:: ስፔሻላይዝድ የሆኑ 
ትጥቆችን አሟልተናል:: በርግጥ ሰፊ ጉድለት ነበረብን:: 
በተለይ በዚህ ሦስት ዓመታት ውስጥ አስፈላጊ የሆኑ 
ግብዓቶችን ለይተን ጥናትም አድርገን በመንግሥትም 
ተቀባይነት አግኝቶ አስፈላጊ ግብዓቶችን የማስገባት ሥራ 
ተሰርቷል:: 

በመሆኑም መጪው ዘመን በተለመደው ተለምዷዊ 
አሰራር አገልግሎት መስጠት አይቻልም:: ቴክኖሎጂ፣ 
ዕድገት፣ ተግባቦት አዳዲስ የሆኑ ሂደቶች እየሆኑ ነው:: 
ለፖሊስ  ይህን ለመከላከል አቅም እየተፈጠረ ነው:: ስለዚህ 
ቴክኖሎጂን በሚገባ መጠቀምና መታጠቅ የሚያስችል 
ጥናት አድርገን በቴክኖሎጂም የማጠናከር ሥራ ሰርተናል:: 
በሀገሪቱ ማናቸውም ሥፍራ ላይ የሚከናወን ሁነትን 
በፀጥታ አስተማማኝ ለማድረግና አጠቃላይ ሁነቱን 
በቴክኖሎጂ ከማዕከል ሆኖ መከታተልና ማናቸውንም 
አደጋዎች መቀልበስ የሚያስችል አቅም ተፈጥሯል:: ጥሩ 
ውጤቶችም አይተናል:: ለአብነት የአፍሪካ ህብረትን  
ስብሰባ ማንሳት ይቻላል:: ያለ አንዳች ችግር  ከላይ 
አመራር እስከ ታች ያለው ባለሙያ በመናበብ በሰላማዊ 
መንገድ የተከናወነ ነው::  ይህ የሪፎርሙ አንዱ አካል ነው:: 
ግብዓት እና ዘመኑ የሚፈልገውን ቴክኖሎጂ እያሟላን 
ነው:: በኢትዮጵያ ፖሊስ ዩኒቨርሲቲ በኩልም ብዙ ስራዎች 
በጥናትና በስልጠና እየታገዙ  በስፋት እየተሰሩ ነው::

በሀገሪቱ የቱሪዝም መዳረሻዎችን፣ የኢንዱስትሪ 
ፓርኮችን፣ ትልልቅ ተቋማት፣ ህዝባዊ እንቅስቃሴዎች 
የሚበራከቱባቸው ስፍራዎች፣ ሜጋ ፕሮጀክቶችና 
መሰረተ ልማቶችንም በቴክኖሎጂ የታገዘ ጥበቃ እየተደረገ 
ሲሆን በቀጣይም የበለጠ ለማጠናከር አስፈላጊው 
ተግባራት በመከናወን ላይ ናቸው:: በቀጣይም ዘመናዊ 
ቴክኖሎጂዎችን የመታጠቅ ሂደቱ ተጠናክሮ ይቀጥላል::

አዲስ ዘመን፡- ከሪፎርሙ በኋላ በተለየ ሁኔታ 
ለአብነት የሚነሳ ለውጥ ታይቷል ማለት ይቻላል?

ኮሚሽነር መስፍን፡- በጣም አሉ:: በጣም 
የሚታወቁና ግልፅ የሆኑ ብዙ ነገሮች አሉ:: ግን ዋና 
ተልዕኳችንን ማዕከል አድርገን ስንመለከት የወንጀል 
መከላከልና የህዝብ ድህነትን ማስከበር ስራዎቻችን 
በብዛት ኃይልን የበለጠ በመጠቀምና ተለምዷዊ በሆነ 
አሰራር የሚከናወኑ ነበሩ:: በአንዳንድ ሁኔታዎች ላይም 
ጉዳቶች የሚስተናገዱበት ነበር:: በፖሊስም ሰፋፊ 
ስህተቶች የሚሰሩበት ነበር:: በዚህም በህዝብና መንግሥት 
ዘንድ ቅሬታዎች ነበሩ:: በአሁኑ ወቅት ግን በትልልቅ 
ክስተቶችም ጭምር ፖሊስ በሚሰራው ሥራ ለውጦች 

አሉ:: በቴክኖሎጂ በመታገዝም ብዙ አካባቢዎችንም 
በመሸፈንና በማየት ያለችግር ትልልቅ ፕሮግራሞችን 
በሠላማዊ መንገድ ማከናወን ተችሏል:: 

ለአብነት ማንሳት ቢያስፈልግ በዚህ ዓመት የተካሄደው 
የአፍሪካ ህብረት ውጥረት በተሞላበትና በሀገሪቱ ላይ ጫና 
በበረታበት ሁኔታ ነበር:: ነገር ግን ህዝቡም ዘንድ ብዙ 
ቅሬታ ሳይኖር ከእያንዳንዱ አባል ጋር በመናበብ ብሎም 
በቴክኖሎጂ ጭምር በመታገዝ ውጤታማ ሥራ ማከናወን 
ተችሏል:: በቅርቡ የዒድ በዓል ሲከበር የተፈጠረው 
ክስተት ወደ ከፋ ደረጃ ሳይሸጋገር ወደ መደበኛው ሁኔታ 
መመለስ ተችሏል:: ከተወሰነ የንብረት ጉዳት ውጪ 
ከመስመር ሊወጣ የነበረን ሁኔታ በቀላሉ መቆጣጠር 
ተችሏል:: ሁኔታዎችን በቴክኖሎጂ በመከታተልም የከፋ 
ጉዳት ሳይደርስ አደጋን መከላከል ተችሏል:: ይህ ሁሉ 
ለውጥ የመጣው በፖሊስ ላይ በሠራነው የሥነ ባህሪ 
እና ሪፎርም ሥራ ነው:: በተለያዩ ቦታዎች ላይ የህዝብን 
ሠላም ለመንሳትና ሀገር ለማሸበር ሲወጠን የነበረ የሽብር 
እንቅስቃሴ ከሀገር መከላከያ ሰራዊት፣ ከክልል ፖሊሶችና 
የፀጥታ መዋቅር ጋር በመሆን ሥምሪት ወስዶ ትልልቅ 
መሥዕዋት እየከፈለ ውጤታማ ተግባራትን በማከናወን 
ላይ ይገኛል:: 

ከዚህ አኳያ የአደረጃጀት፣ የትጥቅ እና የውግያ 
አቅማችን የመከላከል ብሎም የሽብር ኃይላትን 
የመከላከልና ማጥቃት አቅማችን በጣም ጎልብቷል:: 
ወንጀል ፈፃሚዎችን በፍጥነት፣ ማሰስ፣ ማግኘትና 
የምርመራ ሥራዎችንም በተቀላጠፈ ሁኔታ እየተከናወነ 
ሲሆን የወንጀል ምርመራ ሥራችን በጣም ጨምሯል:: 

በተለይም በሰብዓዊ መብት አጠባበቅ ዙሪያ የወንጀል 
ምርመራ ስራችን በጣም ተሻሽሏል፤ አስተማማኝ 
ምርመራም እየተደረገ ነው:: የምርመራ ክህሎትን 
ለማሳደግ ብሎም እያንዳንዱ ምርመራ ጣቢያዎቻችንም 
በካሜራ ዕይታ የተቃኙ ናቸው:: የምርመራ ሂደቶችንም 
መሪዎችና አመራሮች የሚያውቁበት ሂደት አለ:: ሰብዓዊ 
መብት ጥሰት ተፈጥሯል ተብሎ ከታሰበም እስከ  ፍርድ 
ቤት ድረስ ለመሄድ የሚያስችል  አቅም ተፈጥሯል:: 
መንግስታዊና መንግስታዊ ባልሆኑ መርሐ ግብሮችም ላይ 
ፖሊስ የመሪነት ሚና እየተወጣ ነው:: በቅርቡ ሐዋሳ ላይ 

የተከበረውን ጨምበላላ በዓል በሚገባ ለማክበር ፖሊስ 
ትልቅ ሚና ነበረው:: ይህ የሚያሳየው ፖሊስ በየትኛውም 
የሀገሪቱ አካባቢ በአግባቡ ሥራውን በቴክኖሎጂ ጭምር 
በመታገዝ እየተወጣ መሆኑን ነው:: 

የአቅም ግንባታ ስራዎችም ከዚሁ ጋር ተቃኝተው 
የሚሄዱ ናቸው:: ዩኒቨርሲቲያችን ሁሉንም የፖሊስ 
ትምህርት፣ ስልጠና፣ ጥናት ምርምርና ማማከር 
ሥራዎችን በሙሉ እንዲመራ በአዲሱ አደረጃጀት 
ኃላፊነት ተሰጥቶታል:: ከዚህ አኳያ ትልልቅ ስልጠናዎችን 
በስፋት መስራት ጀምረናል:: ችግሮችን በጥናት የመለየት 
በለየነው መንገድ ደግሞ  ሥራዎች እንዲሰሩ የማድረግ፣ 
በሚሰሩት ሥራዎች ደግሞ በደንብ ተጨብጠው ወደ 
ውጤት እንዲመጡ ሥራ እየተከናወነ ነው:: ከዚህ አኳያ 
ዩኒቨርሲቲውን የማሳደግ ሥራ እየተሰራ ነው:: ከዩኒቨርሲቲ 
ኮሌጅ ወደ ዩኒቨርሲቲ አድጓል:: እንደ ዩኒቨርሲቲ 
የሚጠበቅበትን ኃላፊነት ለመወጣት የትምህርትና 
ስልጠናና ሌሎች ፕሮግራሞችን ለማከናወን የሚያስችል 
ብቃት ላይ እንዲደርስ አስፈላጊውን ሁሉ እየሠራን ነው::

አዳዲስ ተቋማትን ጭምርም መገንባት ጀምረናል:: 
በቀጣይ ሦስት ዓመታት ውስጥ ትልልቅ ትምህርት 
ቤቶችና ተቋማት ይገነባሉ:: የምርምር ማሰልጠኛ 
አልነበሩንም:: የሀገር መከላከያ ሰራዊት ተቋማት ውስጥ 
ነው የምናሰለጥነው:: በአሁኑ ወቅት ግን የራሳችን ምርምር 
ማሰልጠኛ ለመገንባት በኦሮሚያ ክልል ፈንታሌ ወረዳ 
ቦታ ተሰጥቶናል:: ከሚቀጥለው ዓመት ጀምሮ ዋና ዋና 
ግንባታዎችን እንጀምራለን:: ምናልባትም በአንድ ጊዜ 10ሺ 
ምልምል አባላትን ለማሰልጠን የሚያግዝ እንዲሆን አስበን 
ዲዛይኑን አጠናቀናል:: ግንባታው ተከታታይ የአቅም 
ማጎልበቻ ስልጠናዎችንም ለመስጠት ያስችለናል::

አዲስ ዘመን፡- ፖሊስ በሕወሓት የበላይነት 
ሲመራ በነበረበት ወቅት የነበሩ በርካታ አመራሮችና 
ባለሙያዎች ከድተው ወደ ትግራይ መሄዳቸው 
ይነገራል:: እነዚህን ለማሟላት ምን ተሰርቷል?

ኮሚሽነር መስፍን፡- በርግጥ ችግሮች ነበሩ:: 
በሪፎርሙ አንዱ የሰራነው ነገር ቢኖር በለውጡ ምክንያት 
ሊመጡ የሚችሉ ክፍተቶችን ትልቅ ጉዳት ሳያስከትሉ 
ቶሎ መሙላት ነው:: እነዚህን ክፍተቶች በሽግግር እንዴት 

ፎ
ቶ

-  
ሳሙ

ኤ
ል

 ተ
ስፋ

ዬ
መንግሥትን የሚገዳደር 
ኃይል መጨረሻው ምን 

ሊሆን እንደሚችል 
ከትግራይ ልዩ ኃይል 

እንዲማሩ ነው ያደረገው

ይሞላል፤ በዘላቂነትስ እንዴት መሞላት አለበት በሚል 
ስትራቴጂካዊ እሳቤ ውስጥ በማስገባት መስራት ነበረብን:: 
መሰል ችግር እንዳያጋጥምስ ምን መሰራት አለበት 
በሚለው ላይ በማተኮር ሲሠራ ነበር:: በዚህም የሀገርና 
ህዝብን ደህንነት የሚጠብቅ ተቋም ሆኖ እንዲቀጥል 
በሰፊው ተሰርቷል::

አንደኛው ሰራዊትን በሰፊው ማሰልጠን ነው:: 
ሁለተኛው በየደረጃው ያለውን ባለሙያም አመራርም 
የሚገባውን የአቅም ግንባታ ስልጠና በመስጠት 
ለተመደበለት ቦታ እና ግዳጅ ብቁ እንዲሆን ማድረግ 
ነው:: ጉድለቶች የሚሞሉበትን አሰራርና ሥርዓት 
መከተል ነው:: ከዚህ አኳያ በመዋቅር ያሉብንን ክፍተቶች 
በደንብ በመለየት እነዚህን መሙላት የሚያስችሉ የአጭር 
እና መካከለኛ ጊዜ ሥርዓት ነድፈን የሰው ኃይላችን 
በማብቃት እየሞላን የመሄድ ሥራ አከናውነናል፤ 
ክፍተቱም እንዲሞላ ሆኗል:: ቀደም ሲል እንደነበረውና 
ወደ አንድ አካባቢ ያደላውን በማስተካከል የፌዴራል 
ፖሊስ ሀገሪቱንና ህዝቡን መስሎ አደረጃጀቱና አሰራሩ 
እንዲስተካከል ሰዎች በብቃት ብቻ የሚመሩበት 
ስርዓት እንዲኖር ተደርጓል:: በተግባር እየተማሩ እየሄዱ 
ክፍተቶችን ማስተካከል ተችሏል:: ክፍተቶች ባሉበት ቦታ 
ደግሞ በጋራ እንዲሰራ በማድረግ የላቀ ሥራ ማከናወን 
ተችሏል::

ከምንም በላይ ግን ሰፊውን የሰራዊታችን አባላት 
ሀገሪቱን መስሎ እንዲበቃ ለማድረግ ትልቅ የሰው ኃይል 
እያሰለጠንን ነው:: በሁለት ዓመት ብቻ ትልቅ ቁጥር 
አስገብተን አሰልጥነናል:: እጅግ በብዙ እጥፍ ከፍተኛ 
ኃይል አለን:: ክፍተቱን በመሙላት ብቻ የተወሰነ ሳይሆን 
ቀጣይ ዓመታትን አስበን ሰርተናል:: የቀጣይ 10 ዓመታት 
እቅድ አውጥተን በፅናት እየሰራን እንገኛለን:: 

አዲስ ዘመን፡- ከቅርብ ጊዜ ወዲህ በተለያዩ 
የሃገሪቱ አካባቢዎች ግጭቶች በስፋት እየተስተዋሉ 
ሲሆን ይህ ደግሞ ነገሮችን ቀደሞ በመከላከል 
ረገድ የፌዴራል ፖሊስ ቸልተኛ ስለሆነ ነው በሚል 
ይተቻል:: እርስዎ በዚህ ሃሳብ ላይ ምን ይላሉ?

ኮሚሽነር መስፍን፡- የዓለምንም ሆነ የሀገርን 
ነባራዊ ሁኔታ ስናይ ሽግግር የተወሰኑ ክፍሎችን ይነካል፤ 
ጥያቄዎችን ያጎላል:: ስለዚህ ጥቅም የተነካበትና ጥያቄ 
ያላቸው በሰላማዊ መንገድ ከመሄድ ይልቅ በኃይል ፍላጎት 
ለማሳካት የመፈለግ ዝንባሌ አለ:: ከዚህ ጀርባ ደግሞ 
የሀገርን ሰላም የማይፈልጉ የሀገርን ጸጥታ ለማደፍረስ 
ይሯሯጣሉ፤ይህን እንገነዘባለን:: 

የጂኦ ፖለቲክሱ ሁኔታም ከግምት ውስጥ መግባት 
አለበት:: እኛ ግጭቶች ባሉበት እንደርሳለን:: ከግጭቶች 

ስፋት አኳያ ግን ቅሬታ ሊኖር ይችላል:: ሌላው የማህበራዊ 
ሚዲያም ነገሮችን ስለሚያገነው ቅሬታዎችን የሚያነሳ 
የህብረተሰብ ክፍል ሊኖር ይችላል:: አንዳንድ ቦታዎችን 
ደግሞ በተለያዩ ምክንያቶች ላንደርስ እንችላለን:: ነገር ግን 
ማንኛውም በሀገር ውስጥ የሚከሰቱ ግጭቶችን መከላከል 
የክልልና የፌዴራል ፖሊስ አጋዥ አካላት ሥራ ነው::

አንዳንዶቹም ደግሞ የተዛቡ መረጃ ላይ የተመሰረቱ 
በመሆናቸው ቅሬታዎች መኖራቸውም የሚጠበቅ 
ነው:: ግን ሰራዊታችን ያለ ዕረፍት ወራትን እየሰራ 
ነው:: ራሱንም ለከፍተኛ መሥዕዋት ዳርጎ እየሰራ ያለው 
በዚህ የሽግግር ዘመን ነው:: በሀገር ላይ የተደቀኑ በርካታ 
አደጋዎችን መቀልበስ ተችሏል:: ቀድሞ እንደነበረው 
የህዝብ ግጭቶች በብዛት የሉም:: ሆን ተብሎ ተልዕኮ 
የተቀበሉ በተለይም ከአሸባሪው የሕወሓት ቡድንና 
ከዓባይ ወንዝ ጋር በተያያዘ ግብጽ ብሎም የኢትዮጵያን 
ሠላም የማይፈልጉ አካላት የሚደገፉና ስልጠና ወስደው 
ተደራጅተው የሚታዩና ችግር የሚፈጥሩ አሉ:: ይህም 
ሆኖ ጉዳቱን መቀነስ የሚያስችል ሥራ ተሰርቷል:: ግን 
አልፎ አልፎም ቢሆን ችግሮች ይስተዋላሉ፡

አዲስ ዘመን፡- ከአንድ ክልል ወደ ሌላ ክልል 
እንኳን መንቀሳቀስ ከባድ እየሆነ ባለበት ሁኔታ 
ፖሊስ ያለዕረፍት እየሰራ ነው የሚለው ሐሳብ እርስ 
በእርሱ አይጋጭም?

ኮሚሽነር መስፍን፡- አይጋጭም:: ሽግግር 
ከሚፈጥረው ሁኔታ አንዱ ነው:: ሁለተኛው የሀገራችን 
ፖለቲካ ሁኔታ የፈጠራቸው የሽብር ኃይላት አሉ:: ትልልቅ 
አቅም፣ ኔትወርክና ከጀርባ ድጋፍ ያላቸው ናቸው:: እነዚህ 
አካላት የፈጠሯቸው ችግሮች አሉ:: ይህ የፖሊስን ሥራ 
ጨምሮታል::  በተረፈ ግን ትልቅ መስዕዋት እየከፈለ እና 
ያለእረፍት እየሰራ ነው:: ሀገሪቱ ጦርነት ላይ ነበረች:: 
ፌደራል ፖሊስም የዚሁ አካል ሆኖ ሲመክት ነበር:: 
ኢትዮጵያን ለመበተን ከውጭ ኃይል ጭምር ዝግጅት 
ተደርጎ ሲሰራበት የቆየ ሲሆን ይህን ለመመከት በጣም 
በጥንቃቄና ትጋት ሲሠራ ነበር:: በዚያው ልክ ደግሞ 
ከውስጥ ሆነው ሀገሪቱን ለማፍረስ እና አደጋ ለመጣል 
የሚለፉ ኃይሎች ነበሩ:: ይህ ሁሉ ባለበት ሁኔታ ታላቁ 
የህዳሴ ግድብን ጨምሮ ትልልቅ ልማት ፕሮጀክቶችንና 
መከላከልና መጠበቅ ተችሏል:: ለዚህም ትልቅ መስዋዕት 
ተከፍሏል:: በዚህ የለውጥ ዘመን የተከፈለው መስዋዕት 
ከዚህ በፊት ከተከፈለው የበለጠ ነው:: 

አዲስ ዘመን፡- በአሁኑ ወቅት መንግሥት ሸኔ 
ላይ እርምጃ እየወሰደ መሆኑ ይታወቃል፤ ከዚህ 
ጋር ተያይዞ በተለይ ቡድኑ በሚንቀሳቀስባቸው 
አካባቢዎች የህብረተሰቡን ሰላም ለማስጠበቅ ምን 

እየተሰራ ነው?
ኮሚሽነር መስፍን፡- በአንድ ወቅት ችግሩ ገኖ 

ነበር:: አሁን ግን ሸኔም ሆነ ሌላው አሸባሪ ቡድን ላይ 
እየተወሰደ ባለው እርምጃ የተፅዕኖ ቀጣናቸው ቀንሷል:: 
በቅርቡ የሚወሰደው እርምጃ ነገሮችን ያስተካክላል:: 
ህዝብ ወደ ልማት እየተመለሰ ነው:: በሚወሰደው 
እርምጃ ጥሩ ውጤት እየተመዘገበ ነው:: ቤኒሻንጉል እና 
ወለጋ አራቱም ዞኖች፤ ጉጂ ዞን ጥሩ ስራዎች እየተሰሩ 
ነው:: ባለማወቅ ከጠላት ጋር የተሰለፉት በምክር 
ወደቤታቸውና ማህበረሰቡ እንዲመለሱ እየተደረገ ነው:: 
በመሆኑም ጥሩ ለውጦች አሉ::

አዲስ ዘመን፡- በኢትዮጵያ የግጭቶችን ነባራዊ 
ሁኔታ የማወቅ እና ሁኔታዎችን መተንበይ አቅምስ 
ምን ላይ ደርሷል?

ኮሚሽነር መስፍን፡- እኔ ቀደም ሲል የክልል 
አስተዳደርና ፀጥታ የግጭት መከላከል ሥራ ላይ 
ነበርኩ:: ከኦሮሚያ የሚዋሰኑ ሁሉም ክልሎች ግጭቶችን 
እንዴት እንደምንፈታ እና ቀድሞ ማወቅና ግጭትን 
ለመከላከል ቅድመ ስራዎችን በሚገባ ስንሰራ ነበር:: 
አሁን ላይ የሚታዩት ግጭቶች በባህሪያቸው ለየት ያሉ 
ናቸው:: አሁን ላይ የሚበዛው ችግር በህዝቦች መካከል 
ሳይሆን በታሪካዊ ጠላቶቻችን፣ በሀገር አፍራሽ አካላት፣ 
እንዲሁም በለውጡ ምክንያት ጥቅማቸው የተነካባቸው 
አካላት በህቡዕ የመፈፀም ጥፋት ነው:: ሀገርን አፍነው 
ይዘው ለተወሰነ ቡድን ጥቅም ሲሰሩ የነበሩ እንደ ሕወሓት 
ዓይነት የጥፋት ሃይሎች የሚተበትቡት ወንጀልና ተንኮል 
ብሎም የሚያሰማሯቸው  ሸኔ በመሰለ ሃይል የሚፈፀም 
ጥፋት ነው::

ጥፋቱን በግልጽ እያየን ነው:: የህዝብን ሃብት 
ማቃጠል፤ መቀማት፣ ማገት እና ተራ የወንጀል ስራ 
እየሰሩ ነው:: በአሁኑ ወቅት እኛ የምንከተለው ይህን 
ለመከላከል የሚደረግ ልዩ ስምሪት አለን:: ይህም ቢሆን 
ህዝብ ላይ ሊደርሱ የሚችሉትን ጉዳቶችን ከወዲሁ 
በማወቅ መከላከል የሚያስችል አቅምና እነዚህን የሽብር 
ኃይላትን ማጥፋትና ምቹ ሁኔታን እንዳያገኙ ማድረግ 
ላይ እየተሰራ ነው:: እነዚህ ሥራዎች ሲሰሩ ግን ጉዳት 
አላደረሱም ማለት አይደለም:: ባገኙት አጋጣሚ ሁሉ 
በማንኛውም ሁኔታ ውስጥ ምንም የማያውቁ ሠላማዊ 
ዜጎችን መጉዳትና ማገት አልፎ አልፎ ይሰማል::

አዲስ ዘመን፡- የጥፋት ኃይሎች የፖለቲካ 
ዓላማቸውን ለማሳካት መንግሥትን ከመገዳደር 
ይልቅ ለምን ሠላማዊ ዜጎችን መጉዳት ላይ 
ያነጣጥራሉ?

ኮሚሽነር መስፍን፡- የሽብር ኃይላት ህዝብን 
ማሸበር ነው ስራቸው:: ንፁሃንን ዒላማ የሚያደርጉበት 
ዋንኛ ዓላማው መንግስት የህዝብን ሠላም መጠበቅ 
አልቻለም የሚል ፕሮፓጋንዳ ለማስፋፋት ነው:: 
ሌላው አሸባሪዎች የህዝብ ሰላምና ደህንነት ደንታ 
አይሰጣቸውም:: ስለዚህ ማንም ምንም ቢያጠፋ 
እንደመንግሥት ኃላፊነት አይጣልባቸውም:: እነርሱ 
የሚፈልጉት መንግሥትን ማሳጣት፣ ብሎም እዚህም አለን 
ለማለት፣ ለመዝረፍና ለማሸበር ህዝቡን ለማንገላታትና 
የሚፈልጉትን ለመውሰድ የሚጠቀሙት ዘዴ ነው:: 
በጥላቻ የሚወስዱት ዕርምጃ ነው::

አዲስ ዘመን፡- ፌዴራል ፖሊስ በአራቱም 
የሀገሪቱ ማዕዘናት ይሰራል:: የክልል ልዩ ኃይሎችም 
በጣም እየተደራጁና ዘመናዊ ትጥቅም እየታጠቁ 
ነው:: በተልዕኮ ላይ የጎራ መደበላለቅ አይፈጠርም?

ኮሚሽነር መስፍን፡- ይህ የአስተሳሰብ ጉዳይ ነው:: 
ኢትዮጵያ ፌዴራል አስተዳደር ስርዓት ስትከተል ክልሎች 
የተገለፁበት መንገድ አለ:: ክልሎች የጋራ ፍላጎቶቻቸውን 
በጋራ ለመተዳደር በህግ መንግሥት ወስነዋል:: በፌዴራል 
እና ክልሎች መካከል ሽኩቻ ቢኖርም እርስ በእርስ 
ጠላቶች አይደሉም:: አንዱ ለሌላው ሥጋት አይሆንም:: 
ግጭት ሊኖር ይችላል፤ ግን ወደ ጦርነት የሚወስድ 
ዕድል የለም:: የክልል ፀጥታ አካላትና ፌዴራል ፖሊስ 
የየራሳቸው ተልዕኮ አላቸው፤ በጋራም የሚሰሩትም አለ:: 
ከእነዚህ አካላት ጋር የጋራ መድረክ አለን::

የፌዴራል ፖሊስም የራሱ መስፈርት አለው:: 
በጋራ በሚሠራው ላይ በጋራ ይፀድቃል:: የፌዴራልም 
ሆነ የክልል ፖሊስ ያው ፖሊስ ፖሊስ ነው:: የሚለየው 
የተልዕኮ  ቦታ ስፋት ብቻ ነው:: አንዱ በአንዱ ላይ 
በጠላትነት የሚሰልፍበትና መገዳደር አይኖርም:: 
እስካሁን የነበረው በሰላማዊ መንገድ ነው:: ለየት የሚለው 
የትግራይ ክልል ነው:: ክልሉንም ህዝቡንም እንደ ቀብድ 
አስይዞ ወደ ግጭት የገባባት ሂደት የተለየ ነው:: ሆኖም 
እርሱም በተገቢው መንገድ ምላሽ የተሰጠው ነው:: 

አዲስ ዘመን፡- የትግራይ ክልል ልዩ 

ኃይል የፈፀመውን ክህደት ሌሎች ክልሎች 
እንዳይደግሙት ምን እየተሠራ ነው?

ኮሚሽነር መስፍን፡- በጋራ የምንሠራበት 
የጋራ መድረክ አለ:: የጋራ ሰነዶች አሉን:: በሰነድ 
ላይ የተቀመጠውን ነው የምንተገብረው:: የሰሜኑን 
ጦርነት ለመመከት ህዝባዊ መነሳሳትና ለአሰራር አመቺ 
እንዲሆን የተፈጠረ ስምሪት አለ:: ይህ የተፈጠረውን 
ነገር ለመከላከል የቆየ ልምዳችንን ተጠቅመን የፈጠርነው 
የህዝብ ንቅናቄ ነው:: ይህ የተፈጠረውን ችግር ለመቅረፍ 
እንጂ በተለመደው መንገድ ይቀጥላል የሚል አይደለም:: 
ይልቁንም መንግሥትን የሚገዳደር ኃይል መጨረሻው 
ምን ሊሆን እንደሚችል ከትግራይ ልዩ ኃይል እንዲማሩ 
ነው ያደረገው:: 

በሌሎች ጉዳት ላይ የሚፈጠር ጥቅም መጨረሻው 
አደገኛ መሆኑን ለማወቅ ይረዳል:: ሆኖም ሥጋት የለም 
ተብሎ መቀመጥ የለም:: የጦር መሳሪያ አያያዝ ሥርዓት 
መኖር አለበት:: በህገወጥ መንገድ ምክንያት እዚህ ሀገር 
ላይ የተበተነው የጦር መሳሪያ ምናልባትም ለመቆጣጠር 
የሚያሰጋ ጭምር ነው:: ስለዚህ ይህን ሥርዓት ማስያዝ 
ይፈልጋል::  ቀጣይ በስፋት የሚሰራ ይሆናል:: የፀጥታ 
አካላትና ህዝባዊ አደረጃጀቶችም በጋራ ለአንድ ዓላማና 
ሀገራዊ ተልዕኮ የሚሰሩበት አሰራር መፍጠር ግዴታ 
ነው::

የስምሪት ለውጥም ሊደረግ ይችላል:: የጦርነት ወቅት 
ሥምሪት ከሌላው ወቅት ሥምሪት የሚለይ በመሆኑ 
ይህም ማስተካከያ የሚደረግበት ይሆናል:: የህዝባዊ 
አደረጃጀት ከጦርነት በኋላ ሌላ ጦርነት ይጠብቀዋል፤ 
ወደ ልማት ግንባር በመዞር የተሻለች ሀገር መፍጠርና 
የማትደፈር ሀገር መገንባት ይገባል:: በመሆኑም በሽግግሩ 
ላይ የተፈጠሩ ነገሮች ሊያሰጉን አይገባም::

አዲስ ዘመን፡- የፌዴራል ፖሊስ ድንበር ተሻጋሪ 
ወንጀሎችን ጭምር የሚከላከል ነው:: በዚህ ደረጃ 
እውቀትና ቴክኖሎጂ ታጥቋል፤ ከሌሎች  ዓለም 
አቀፍ ተቋማትስ ጋር ትስስር ፈጥሯል ?

ኮሚሽነር መስፍን፡-  የፌዴራል ፖሊስ 
ተቋምም በምስራቅ አፍሪካ አስር ከሚሆኑ ሀገራት 
ጋር  በመቀናጀት በጋራ ጉዳዮች ላይ የሚሰራ ሲሆን 
ድንበር ተሻጋሪ ወንጀሎችን በመከላከል ውጤታማ 
ተግባራትን በመናከናወን ላይ ነው:: ከቀጣናው ሀገራት 
ጋር በስልጠና የመተሳሰር ብሎም ለምስራቅ አፍሪካም 
የፖሊስ የልህቀት ማዕከል ለመሆን ተቋማት እየተገነቡና 
በሰፊው እየተሰራበት ነው:: የኢትዮጵያ ፖሊስ ዩኒቨርሲቲ 
ከሌሎች ሀገራት ጋር ወዳጅነት በመፍጠር ላይ ነው:: 193 
ሀገራት አባል የሆኑበት የኢንተር ፖል አባል በመሆኑም 
በጋራ የትብብር ሥራዎች እየተከናወኑ ነው:: ከምስራቅ 
አፍሪካ ሀገራት ፖሊስ ኮሚሽኖች ጋር በጋራ ለመስራት 
ተስማምተናል:: ኮሪያ፣ ቻይና፣ ጀርመን፣ ፈረንሳይ፣ 
አውሮፓ ህብረት እና ከመሳሰሉት ጋር በጋራ ለመሥራት 
ስምምነቶች አድገናል:: የኢትዮጵያ ፖሊስ ዓለም አቀፋዊ 
ዕውቀትና ክህሎት እንዲላበስ እየሰራን ነው:: 

አዲስ ዘመን፡- የፌዴራል ፖሊስ ለተልዕኮው 
መሳካት ከህዝቡ ምን ይጠብቃል?

ኮሚሽነር መስፍን፡- ህዝቡ ለእኛ ዓይንና ጆሮ ሆኖ 
እንዲሰራ እንፈልጋለን:: ለሠላም እና ደህንነት አጋዣችን 
ሆኖ እንዲንቀሳቀስ ብሎም ለአሸባሪዎችና ህገወጦች ምሽግ 
እንዳይሆን እንፈልጋለን:: ወንጀልን በመከላከል ከህዝብ 
ጋር መስራት አለበት:: ሠላም ማጣት የሚያስከፍለንን ዋጋ 
እየተመለከትን ነው:: ብዙ ነገሮች ይናጋሉ:: በመሆኑም 
ሠላማዊ ሁኔታ እንዲኖር ፖሊስና ማህበረሰቡ ተናበው 
መሥራት አለባቸው:: ሠላም ማረጋገጥ የጋራ ስራ መሆን 
አለበት የሚል አቋም መወሰድ አለበት::

አዲስ ዘመን፡- የፌዴራል ፖሊስ በቀጣይ ስጋት 
ናቸው ብሎ የሚያስባቸው ነገሮች አሉ?

ኮሚሽነር መስፍን፡- ቴክኖሎጂ ወለድና የተደራጁ 
ወንጀለኞች በቀጣይ ስጋት ናቸው:: በቀጣናው የሚፈጠሩ 
ግጭቶች፣ በዩክሬንና ራሺያ መካከል የሚደረገው 
ጦርነትም እኛን ተጋላጭ እያደረገን ነው:: የዋጋ ግሽበት፣ 
የእንቅስቃሴ ገደብ፣ የውጭ ሸቀጦች ላይ ጥገኛ መሆን 
አስጊ ነው:: የቀጣናው ጂኦ ፖለቲክስ ስጋታችን ነው:: 
በየዘመናቱ መሪዎቻችን ሲፈተኑ ነበር:: አሁንም ሥጋት 
ሆኖ ይቀጥላል:: ግጭቶችን እንዴት አሸንፈን እንዴትስ 
በጋራ እንኖራለን የሚለው የሁል ጊዜ ስጋት ነው:: የሽብር 
እንቅስቃሴ እስካልጠፋ ድረስ አሁንም ስጋት ነው:: 
የፖለቲካ አካላትም ተግባብተው እስካልተንቀሳቀሱ 
ድረስ አሁንም ለእኛ ስጋት ነው:: 

አዲስ ዘመን፡- የዝግጅት ክፍላችን እንግዳ 
ስለሆኑ በአንባብያን ሥም አመሰግናለሁ::

ኮሚሽነር መስፍን፡-  እኔም አመሰግናለሁ:: 

ኢንቨስትመንት
አዲስ ዘመን  ሐሙስ ግንቦት 4 ቀን 2014 ዓ.ም 

ኢኮኖሚ

በግለሰብ ወይም በሌላ ሕጋዊ አካል እንደ 
ኮርፖሬሽን ባሉ ንብረቶች ላይ የሚፈጸም ክፍያ 
ፕሮፐርቲ ታክስ(ግብር) ይባላል፡፡እንዲህ የግል 
ንብረትን ወይንም ባለቤትነትን የሚመለከተው የክፍያ 
ሥርዓት በአብዛኛው የግል ቤት አልሚዎች (ሪል 
እስቴት) ይመለከታል፡፡ የግብር ግምቱም ንብረቱ 
በሚገኝበት እና የንብረቱ ባለቤት ክፍያ በሚፈጽምበት 
የአካባቢ አስተዳደር እንደሚሰላ ካሰባሰብነው መረጃ 
ለመገንዘብ ችለናል፡፡ የፕሮፐርቲ ታክስ በንብረቱ ዋጋ 
ላይ የተመሠረተ ሲሆን፣ይህም ሪል እስቴት ወይም - 
በብዙ ፈርጆች - እንዲሁም በተጨባጭ የግል ንብረት 
ላይ የሚተመን ሊሆን ይችላል። ይህን 
የፕሮፐርቲ ግብር  የንብረት ታክስ ተመኖች 
እና የታክስ ንብረት ዓይነቶች እንደ ስልጣን 
ይለያያሉ ይላል ያገኘነው መረጃ። 

በግል ንብረት ላይ መሠረት ያደረግነውን 
የፕሮፐርቲ ታክስ ወይንም የግብር ክፍያ 
ሥርዓት ለማውሳት የወደድነው ሰሞኑን 
የአዲስ አበባ ከተማ አስተዳደር ባካሄደው 
የዘጠኝ ወር የእቅድ አፈፃፀም ግምገማ 
ላይ የተገኙት ጠቅላይ ሚኒስትር ዶክተር 
ዐቢይ አሕመድ የሥራ መመሪያ በሰጡበት 
ወቅት ያነሱት ጉዳይ በመሆኑ ነው።ጠቅላይ 
ሚኒስትር ዐቢይ  እንዳሉት፤ ከአንድ 
ሚሊዮንና ከሁለት ሚሊዮን ብር በላይ ገቢ 
የሚያስገኝ ሕንፃ ገንብቶ የሚጠቀም ሰው 
የፕሮፐርቲ ታክስ መክፈል አለበት።እንዲህ 
ያለው የክፍያ ሥርዓት በየትኛውም ዓለም 
የተለመደ ነው። ቦታው በዘመድ አዝማድና 
በጉቦ ስለተገኘ ብቻ በነፃ መጠቀም የሚባል 
ነገር መኖር የለበትም። ቤቱ የግሉ ነው፡፡ግን 
ግብር መክፈል አለበት፡፡አነስተኛ ገቢ ያለው 
እንዳይጎዳ ዝቅተኛ የኪራይ ክፍያ ያላቸው 
ቤቶች በከፍተኛው ውስጥ አይካተቱም። 
እነርሱን መተው ነው፡፡የሚጣልባቸው 
ግብርም በጥናት ተለይቶ  ግምት መውጣት 
አለበት፡፡ የቤት ኪራይ ዋጋ የሚወሰነው መሬት 
የወል ሀብት በመሆኑ ነው፡፡በዚህ መሠረት 
ዋና ዋና የሚባሉ ሕንፃዎችና ቪላቤቶች ግብር 
መክፈል አለባቸው፡፡ በአጠቃላይ ቤት ኪራይ 
ጭማሪ ላይ ቁጥጥር መደረግ እና በተለይም 
ፕሮፐርቲ ታክስ ክፍያ ላይ ደሀውን ታሳቢ 
ያደረገ አሠራር መዘርጋት እንዳለበት ጠቅላይ 
ሚኒስትሩ አሳስበዋል።

መረጃዎች እንደሚጠቁሙት የፕሮፐርቲ 
ታክስ በአብዛኛዎቹ የኢኮኖሚ ትብብር 
እና ልማት ድርጅት (OECD) አገሮች 
የማይንቀሳቀስ ንብረት ታክስ፣ ከገቢ ታክሶች 
እና ከተጨማሪ እሴት ጋር ሲወዳደር ዝቅተኛ 
የፌደራል ገቢን ይወክላል። ይሁን እንጂ 
በዩናይትድ ስቴትስ ያለው የፕሮፐርቲ ታክስ 
መጠን ከብዙ የአውሮፓ ሃገሮች በእጅጉ የላቀ 
ነው።

 ባለንብረቶቹ በፕሮፐርቲ ታክስ 
ውስጥ የሚከፍሉት መጠን የሚወሰነው 
በሊዝ ስር ባሉ መሬቶች የወቅቱ የገበያ ዋጋ 
የንብረት ግብር መጠን በማባዛት ነው። 
አብዛኛዎቹ የግብር ባለስልጣናት የግብር 
ተመኑን በየዓመቱ ያሰላሉ ። ከሞላ ጎደል 
ሁሉም የንብረት ታክሶች የሚጣሉት በሪል 
እስቴት ላይ ነው። ይህ በሕጋዊ መንገድ በመንግሥት 
መዋቅር የተከፋፈለው  የማይንቀሳቀስ ንብረት 
መሬቱን፤ መዋቅሮችን ወይም ሌሎች ቋሚ ሕንፃዎችን 
ያጠቃልላል።

 በመጨረሻም የንብረት ባለቤቶች በማዘጋጃ 
ቤት በተደነገገው ዋጋ ተገዢ ናቸው። አንድ ማዘጋጃ 

   የፕሮፐርቲ  ታክስ ክፍያና ፋይዳው
አሥመረት ብሥራት ቤት የአካባቢውን ንብረት የሚገመግም የግብር 

ገምጋሚ ይቀጥራል። በአንዳንድ አካባቢዎች፣ የግብር 
ገምጋሚው የተመረጠ ባለሥልጣን ሊሆን ይችላል። 
ገምጋሚው አሁን ባለው ፍትሐዊ የገበያ ዋጋ መሠረት 
የንብረት ግብር ለባለቤቶች ይመድባል። ይህ ዋጋ 
ለቤት የተገመገመ ዋጋ ይሆናል። የንብረት ግብር ክፍያ 
የጊዜ ሰሌዳ እንደየአካባቢው ይለያያል። በሁሉም 
የአካባቢ ንብረት የግብር ኮዶች ውስጥ፣ ባለቤቱ የግብር 
ተመኑን ከገምጋሚው ጋር ለመወያየት ወይም ታሪፉን 
በመደበኛነት የሚወዳደርባቸው ዘዴዎች አሉ። የንብረት 
ታክስ ሳይከፈል ሲቀር የግብር ባለስልጣኑ በንብረቱ ላይ 
መያዣ ሊሰጥ ይችላል። ገዢዎች ማንኛውንም ንብረት 

ከመግዛትዎ በፊት ሁል ጊዜ የቆዩ እዳዎች 
መኖር አለመኖራቸውንም ይመለከታል።

የሌሎች ሃገሮች ተሞክሮን 
ከላይ እንደተመለከትነው ሲሆን ይህ 
ፕሮፐርቲ ታክስ በሃገራችን በምን 
መልኩ ይፈፀማል? በኛ ሃገር የግብር 
ሥርዓት ውስጥ ፕሮፐርቲ ታክስ 
መጀመሩስ ምን ፋይዳ ይኖረዋል ስንል 
የምጣኔ ሀብት ባለሙያ የሆኑትን 
ዶክተር ቆስጠንጢኖስ በርኸተስፋን 
ጠይቀናቸው እንዳስረዱት፤ አንድ ሕንፃ 
በሚሠራበት ጊዜ ወይም ምንም አይነት 
ቁሳቁስ መሬት ላይ በሚያርፍበት 
ጊዜ መንግሥት የተለያዩ ክፍያዎች 
ያስከፍላል። ክፍያዎቹም የመሬት 
ታክስ፤ የዓመት ግብር፤ ሕንፃው 
የሚከራይ ከሆነ ደግሞ የኪራይ 
ታክስም ይከፈላል። ተሠርተው በጥቅም 
ላይ ያልዋሉት ሕንፃዎችን ደግሞ 
ሥራ ላይ ለማዋል ከሚያበረክቱት 
መካከልም የፕሮፐርቲ ታክስ አንዱ 
ነው።በኢትዮጵያ ሕገ መንግሥት 
መሠረት መሬት በሙሉ የሕዝብ ሀብት 
ነው።የሚያስተዳድረውም መንግሥት 
ነው፡፡ስለዚህ ሕንፃ ያረፈበት መሬት 
ሁሉ የግል ይዞታ ስላልሆነ የፕሮፐርቲ 
ክፍያ መፈጸም ግድ ነው፡፡

በአሁኑ ጊዜ አዲስ አበባ ከተማ 
ውስጥ በርካታ ሕንፃዎች በመገንባት ላይ 
ናቸው። ከተገነቡት ውስጥ አንዳንዶቹ 
ባዷቸውን ያለጥቅም ቆመዋል፡፡ ሌሎቹ 
ላይ የሚስተዋለው ደግሞ በከፊል 
ተከራይተው በከፊል ክፍት የሆኑ 
ናቸው፡፡ ይህም የሆነበት ምክንያት 
ሕንፃዎቹ ሲሠሩ ለቢሮና ለንግድ ብቻ 
ታስበው መሠራታቸው በዋና ዋና 
መንገዶች አካባቢ የሚገኙ ካልሆኑ 
በስተቀር የሚከራያቸው እንዲያጡ 
መሆኑን ተናግረዋል። ከዚህም 
ባሻገር የመኪና ማቆሚያ የሌላቸው 
ሕንፃዎችም ተከራይ ከሚያጡት 
መካከል መሆናቸውንም ያስረዳሉ።

በሃገሪቱ ለሕንፃ ግንባታ የሚውል 
ግብአት የሚያመርት ፋብሪካ አለመኖሩ 
ሕንፃዎች ሲሠሩ በውድ ዋጋ እንዲሠሩ 
አድርጓቸዋል። ብዙ የአፍሪካ ሃገሮች 
በቅኝ ግዛት ጊዜ የጀመሩት ብሎም 
ያጠናከሩት የሕንፃ ግብአቶችን 

የሚያመርቱ ፋብሪካዎች አሏቸው። 
ሃገራችን ውስጥ ግን በጣም ውስን የሆኑ የሕንፃ መሣሪያ 
ግብዓቶች አምራች ድርጅቶች መኖራቸውን ጠቅሰዋል። 
የሕንፃ አከራዮቹም ሊያከራዩት የሚፈለጉት ኪራይ 
መጠን ሕንፃውን ለመሥራት ያወጧቸውን ወጪዎች 
ለመሸፈን የሚያስችል በመሆኑ የኪራይ ዋጋው እጅግ 
ውድ ይሆናል። የቤት ኪራይ ውድ ሲሆን ግን ተከራዮች 
የሚከራዩትን የክፍል ብዛት ይቀንሳሉ። ባለ ሕንፃዎችም 

እዳቸውን ካልከፈሉ ባንኮቹ ቤታቸውን የሚወስዱበት 
ሁኔታም  ይኖራል።

ይህ መሆኑም አዲስ አበባ ከተማን ከአፍሪካ 
በጣም ውድ የተባለች ከተማ እንድትባል አድርጓታል ። 
ከተማዋን ደግሞ ውድ ካደረጓት ነገሮች መካከል የቤት 
ኪራይ ከተማዋ ውስጥ ያለው የመኖሪያ ቤት ችግር 
ሆኖ ሳለ በርካታ ሱቆችንና ቢሮዎችን ሰርቶ ማስቀመጥ 
አዋጭነት እንደሌለው ተረድተው የከተማ መስተዳደሩ 
ለሕንፃ ፈቃድ ሲሰጥ ለመኖሪያ ቤት አፓርትመንቶች 
እንዲሠሩ ማድረግ ይኖርባቸዋል ብለዋል።

ቀደም ባለው ሥርዓት የወሰዳችሁትን መሬት 
ካልሠራችሁበት ይነጠቃል የሚል አሠራር የነበረ መሆኑን 
ያስረዱት ዶክተር ቆስጠንጢኖስ ፤መሬታቸውን ከማጣት 
“ተበድሬ ፎቅ ልሥራ” ያሉ በርካታ የባንክ ዕዳ ያለባቸው 
ሕንፃዎች መኖራቸውን ይናገራሉ ። ለዚህም በከፍተኛ 
የውጪ ምንዛሪ የሕንፃ ግብዓት ከውጭ በማስመጣት 
ሕንፃዎችን ማስገንባት በማስቀረት ሃገሪቱ ያለባትን 
የውጭ ምንዛሪ እጥረት ፋታ መስጠት ያስፈልጋል 
ብለዋል።በተጨማሪ ባንኮቹ ራሳቸው ረዣዥም 
ህንፃዎችን በመሥራት ሃገሪቱ ያለችበትን የውጭ ምንዛሪ 
እጥረት ጭንቀት ውስጥ እየከተቱ መሆኑን ይናገራሉ። 
ይህም ሃገሪቱ በአስቸኳይ የምትፈልጋቸውን ነገሮች 
የኢንዱስትሪ ልማት፤ የግብርና ልማቶች ፤ ከውጭ 
የሚመጡ ምርቶችን ለመተካት መንቀሳቀስ የሚገባበት 
ጊዜ ላይ መሆናችንንም አመላክተዋል።

ወደመነሻችን ስንመለስ የፕሮፐርቲ ታክስ ክፈሉ 
በሚባልበት ወቅት ባለ ሕንፃዎችን የውዴታ ግዴታ ውስጥ 
ለማስገባት ሊደረግ የታሰበ ይመስለኛል ያሉት ዶክተር 
ቆስጠንጢኖስ በዚህ ሁሉ ችግር ውስጥ የተገነቡ ሕንፃዎች 
ለሃገር ጠቃሚ እንዲሆኑ ፍላጎትን ባማከለ መልኩ 
እንዲሠሩ ለማድረግ ብሎም ባዶአቸውን ሲቀመጡ 
ያለአግባብ ከሚወጣ የጥገና ወጪ ለመዳን ሕንፃዎች 
አገልግሎት እየሰጡ ለመንግሥትም የሚጠበቅባቸውን 
መክፈል ይኖርባቸዋል ሲሉ ሀሳባቸውን ሰጥተዋል።

ለዓመታት በአሜሪካን  ኒዎርክ እንደቆዩ የሚናገሩት 
ዶከተር ቆስጠንጢኖስ በውጭ ሃገራት ሕንፃ በዘፈቀደ 
የማይሠራ እንዲሁም ጥቅም ላይ ውለው ለመንግሥት 
ተገቢውን ታክስ የሚከፍሉ መሆናቸውንም ተናግረዋል። 
የፕሮፐርቲ ታክስ ክፍያዎችም በሃገራችን እንደአዲስ 
የመጣ ጉዳይ ሳይሆን በሌሎች ሃገራት የሚሠራበት 
መሆኑን በተለያዩ ሃገራት ከነበራቸው ቆይታ በመነሳት 
አስረድተዋል።

 የፕሮፐርቲ ታክስ ክፍያ ይከፈል ሲባል ግን በአዋጅ 
ወጥቶ በሕዝብ ተወካዮች ምክር ቤት መጽደቅ አለበት 
፡፡ ይህ የሚሆነው ከዚህ ቀደም ሕግ ከሌለ ነው፡፡ሕግ 
ሲወጣም ከሕንፃ ባለቤቶች ፤ ከነጋዴዎች ፤ ከባለንብረቶች 
እንዲሁም በመንግሥት ደረጃ ያሉ የፖሊስ ጥናት 
ከሚያደረጉት ጋር በመወያየት ሊሆን ይገባል፡፡ 
ባለንብረቶች ሕንፃዎችን ለማከራየት በሚችሉበት ሁኔታ 
በማስተካከል ገቢ እንዲያስገኝ ማድረግ የሚገባቸው 
መሆኑን አሳስበዋል።

ሕንፃዎች ባዷቸውን እንዳይሆኑ፤ ገቢ አስገኝተው 
መከራየት እንዲችሉ የሕንፃ ባለቤቶች የኪራይ መጠን 
መቀነስ ይኖርባቸዋል የሚሉት ዶክተር ቆስጠንጢኖስ 
ሕንፃ ባዶ ሆኖ በመፈራረስ ላልተገባ ወጪ ከሚዳርግ፤ 
ባለሀብቱም  ሳይጎዳ፤ የማኅበረሰቡን አቅም ባማከለ 
መልኩ ኪራይ ቅናሽ ሊደረግ ይገባል ይላሉ።

በአጠቃላይ ታክስ መከፈሉ ልማትን ለማስቀጠል 
መሆኑን በመረዳት አገልግሎት የማይሰጡትን 
አገልግሎት ላይ በማዋል፤ አገልግሎት ላይ ያሉትንም 
በእንክብካቤ በመጠበቅ የሃገር ሀብት የፈሰሰባቸውን 
ሕንፃዎች ለሃገርም ገቢ ማስገኛ ሌላ አማራጭ ሊሆን 
የሚገባ መሆኑንም ጠቁመዋል። ኢትዮጵያ ከሌሎች ሃገር 
አንፃር ሲታይ የታክስ ሥርዓቷ ደካማ በመሆኑ በጣም 
አነስተኛ ገንዘብ ከታክስ የምታገኝ መሆኑን ያነሳሉ። 
ሁሉም ዜጋ በሃገሪቱ ሀብት እኩል ተጠቃሚ መሆን 
እንዲችል ባለንብረቱ ተገቢውን የአገልግሎት ክፍያ 
መክፈል እንዳለበት በነበረን ቆይታ አንስተዋል።

አንድ ሕንፃ በሚገነባበት  ወይም ምንም 
አይነት ቁሳቁስ መሬት ላይ በሚያርፍበት ጊዜ 
መንግሥት የተለያዩ ክፍያዎችን ያስከፍላል። 

ክፍያዎቹም የመሬት ታክስ ፤ የዓመት 
ግብር፤ ሕንፃው የሚከራይ ከሆነ ደግሞ 

የኪራይ ታክስ ይከፍላል። ተሠርተው ጥቅም 
ላይ ያልዋሉ ሕንፃዎችን ደግሞ ሥራ ላይ 

እንዲውሉ   የፕሮፐርቲ ታክስ  እንዲከፍሉ 
ማድረግ አንዱ መንገድ ነው።

አዲስ ዘመን   ሐሙስ  ግንቦት 4 ቀን 2014 ዓ.ም

ታሪኩን መቼ እንዳነበብኩት ወይንም 
እንደሰማሁት አላስታውስም፡፡ብቻ ግን በአንዳንድ 
አጋጣሚዎች አስታውሰዋለሁ፡፡ መልዕክቱ በእጅጉ 
ይገርመኛል፡፡ ታሪኩ እንዲሁ ነው፡፡ ሶስት ባልንጀራሞች 
ሲሄዱ ውለው ደክሟቸው ከዛፍ ስር ጋደም እንዳሉ 
እንቅልፍ ይወስዳቸዋል። ሌሊት ላይ አንደኛው «ቆርጠም፣ 
ቆርጠም»የሚል ድምጽ ሲሰማ ፣ከጎኑ የተኛውን 
«ወንድሜ ሆይ፣ የምሰማው ድምጽ ምንድን ይሆን»? 
ሲል ይጠይቀዋል። ሰውየውም ወደ ጆሮው ተጠግቶ «እረ 
ዝም በል! ጅቡ የኔን እግር እየበላ ነው» ብሎ መለሰለት 
ይባላል። በዚህ ታሪክ መንገደኛው ከዚያ በላይ ምን 
እንደሚጠብቅ  ሁሌም ሲገርመኝ  ይኖራል፡፡

ዛሬ ላይ ደግሞ ልክ እንደ መንገደኛው ሁሉ የትግራይ 
ሕዝብ አሸባሪው የሕወሓት ቡድን ምን እስኪያደርገው 
ድረስ እንደሚጠብቅ እየገረመኝ ፣እየደነቀኝም እገኛለሁ፡፡ 
የሰቆቃና የዋይታውን ምንጭ በቅጡ አለመረዳቱ በእጅጉ 
ያሳዝነኛል።

የትግራይ ሕዝብ በቀደመ ታሪኩ በኢትዮጵያዊነት 
የሚያምን፣ ከጥንት ጀምሮ ለአገሪቱ የግዛት አንድነትና 
ሉዓላዊነት መከበር የላቀ ዋጋ እየከፈለ የኖረና ምን ጊዜም 
ቢሆን ኢትዮጵያዊነቱን ጥያቄ ውስጥ አስገብቶ የማያውቅ 
ሕዝብ ነው።

ስለ ተሓህት/ወያነ ማንነትና ምንነት ደግሞ ገና 
ድርጅቱ ጫካ ሳለ የተነገረና የታወቀ ጉዳይ ነው።ድርጅቱ 
ስልጣን ከያዘ በኋላም በወታደር ኃይል እየደፈጠጠ፣ 
በግፍ የንፁሓንን ሕይወት እየቀጠፈና ለመብታቸው 
የሚታገሉ ዜጐችን ዘብጢያ እያወረደ እውነተኛ ባህሪውን 
በገቢር አሳውቆናል።

በወረራ የተረከበውን በትረ-መንግሥት አስጠብቆ 
በቆየባቸው ዓመታትም ሲለው በዴሞክራሲ ስም 
እያላገጠ፤ ሲያሰኘው ደግሞ በፌዴራል ፖሊስና በጦር 
ኃይል እየደፈጠጠ ሲገዛ ኖሯል። ከሱ የተለየ አመለካከትና 
ሃሳብ ያላቸው ወገኖች ሁሉ የተለያዩ ቀለማ ቀለሞችን 
በመቀባት፣ የፈጠራ ስም በመለጠፍና ሰበብ አስባብ 
በመፈለግ በቀጥታም ሆነ በረቀቀ መንገድ የመመንጠር፣ 
የማፅዳት፣ የመሰወር፣ የማሰር፣ የመግደልና እርስ በርስ 
የማናቆር ሥራ ዋነኛ የሥርዓቱ ባህርይ መገለጫ ሆኖ 
መቆየቱ እሙን ነው።

ራሱን ከሌሎቹ የበለጠ አድርጎ የሚስለው ቡድን 
በጆርጅ ኦሩዌል መጽሐፍ የተጠቀሰውን፣ ‹‹ሁሉም ሰዎች 
እኩል ናቸው፤ ነገር ግን አንዳንድ ሰዎች ከሌሎች የበለጠ 
እኩል ናቸው:›› በሚል አንሻፎ በመተርጎም የራሱንና 
የራሱን ሰዎች ከሌሎች አብልጦ በእጅጉ ጠቅሟል፡፡

ቡድኑ ድርጐ እየሰፈረና ፍርፋሪ እየወረወረ 
ያሰማራቸው ባንዳዎችም በትግራይ ሕዝብ ሥም 
እያጭበረበሩ የትግራይ ሕዝብ የአገዛዙ ጭፍን ደጋፊና 
የሥርዓቱ ተጠቃሚ እንደሆነ አድርገው ሲነግሩን 
ቆይተዋል፡፡ ይሕን በማድረግም  የአስተሳሰብ ባርነት 
ፈጥረዋል፡፡

በቅኝ-አገዛዝ ዘመን ፍፁም ተገዢና ጥገኛ የሆነ 
ኅብረተሰብ የተፈጠረበት ሂደት የአስተሳሰብ ባርነት 
(Conceptual Colonization) ይባላል።‹‹አባ በበሉ፣ 
እማሆይ አገሱ›› እንደሚለው ባለፉት ዓመታት ሕወሓት 
በትግራይ ሕዝብ ላይ ይህን የባርነት አስተሳሰብ መፍጠር 
በመቻሉ፣ በተለይ ወጣቶች የሕወሓት እውነተኛ 
ጥቅም ስለተሰወረባቸው ቡድኑን ከጫካ አውጥተው 
ቤተ መንግሥት እስከ ማስገባት ውድ ሕይወታቸውን 
መስዋዕት አድርገዋል፡፡እናቶችና አባቶች ልጆቻቸውን 
ገብረዋል፡፡ 

ሕዝቡም የዚህ ፀረ ሕዝብ ኃይል የፕሮፖጋንዳ ሰለባ 
በመሆኑ፤ ከፊሉም በፍርሃት በመሸበቡ  ሌላው ደግሞ 
ልጆች ወንድምና እህቶቹ በመሆናቸው እና ከቀሪውም 
ጋር በስጋና ጋብቻ ዝምድና እና በዘር የተጋመደ በመሆኑ፤ 
የፈለገ ዓይነት በደል ቢፈጽም ዝምታን በመምረጥ 
ዓመታትን በስቃይ አሳልፏል፡፡

የሕወሓት ቡድኑ ከአራት ኪሎ ቤተ-መንግሥት 
በኢትዮጵያ ሕዝብ ትግል ከስልጣን ሲባረር  ትግራይን 
መሸሸጊያ አደረገ፡፡ ቡድኑ መቀሌ ከመሸገ ወዲህም 
አዲሱን ለውጥ ሲያጥላላና ሲቃወም የለውጡ ትሩፋትም 
ለትግራይን እንዳይደርስ እንደ ጎሊያድ መንገድ ሲዘጋ 
ነበር፡፡ 

በለመደው በተለየ የከፋፍለህ ግዛ መርሕ 

በጎሳዎች፣ በብሔሮችና በአጠቃላይ በሕዝቡ መካከል 
(encouraging blood feuds) የእርስ በርስ ጥላቻና 
መርዝ ሲያሰራጭ ሲያራግብ ከፍ ሲልም ስለ ጦርነት 
ሲዘምሩም አስተውለናል፡፡

በተለይም ኢትዮጵያን መምራት የምችለው 
ብቸኛ ድርጅት ‹‹እኔ ነኝ›› በሚል መረጃ እያምታታና 
በሚዲያ የበላይነት ራሱን ኢትዮጵያ ከምታክል አገር 
ይልቅ ለምዕራባውያን ፍላጎት የተሻለ አድርጎ ሲያቀርብ 
ቆይቷል፡፡ ቡድኑ ከዚህ የባንዳ ተግባሩ ባሻገር ኢትዮጵያን 
የሚፈልጋት እርሱ እስከገዛትና  የበላይነትን ይዞ 
እስከቀጠለ ብቻ በመሆኑ የኢፌዴሪ የሃገር መከላከያ 
ሠራዊት ላይ ጥቃት በመሰንዘር  ኢትዮጵያ ላይ በገሃድ 
ጦርነት ከፍቷል፡፡

ኢትዮጵያም በቡድኑ እብሪትና ጥቃት ምክንያት 
ሳትፈልግ ጦርነት ውስጥ ለመግባት የተገደደች ሲሆን፣ 
ቡድኑ በተሳሳተ ስሌት በለኮሰው እሳት የትግራይ ሕዝብን 
የማይፈልገው ጦርነት ውስጥ በማስገባት ስቃይና መከራ 
ውስጥ አስገብቶታል፡፡

መንግሥት ለሕዝቡ በማሰብ መቀሌን ለቆ መውጣቱን 
ተከትሎ መቃብር ፈንቅሎ ከወጣና መቀሌን በዊልቸርና 
ክራንች ታግዞ ከያዘ በኋላ ነፍስ ያለው ሁሉ እንዲታጠቅና 
እንዲሞትለት የክተት አዋጅ ለፍፎ ጦርነቱን ወደ አጎራባች 
ክልሎች ማስፋፋትም ችሏል፡፡ ብቻዬን አልሞትም በሚል 
የትግራይን ሕዝብ ይዞ ለመጥፋት ከውሳኔ ላይ ደርሶ 
በከፈተው እጅግ አደገኛ ጦርነት በርካቶችን ጨርሷል፣ 
አስጨርሷል፡፡  

የትግራይ መንደሮችን ታዳጊ አልባ እንዲሆኑ 

የአፋኙ ነጻ አውጪ ዳግም የጦር ጉሰማ
ታምራት ተስፋዬ በማድረግ፡ ከእርሻ መሬቶች ላይ ገበሬውን በማንሳት 

ለጦርነት ማግዷል። የቀረው እናት ማህጸን ውስጥ የሚገኝ 
ጽንስ ካልሆነ በቀር ለስክሪፕቶና እርሳስ ያልጠነከረን እጅ 
ክላሽ እንዲጨብጥ በማድረግ በዓለም ታሪክ የጭካኔ ጥግ 
የታየበትን ዘግናኝ ትራጄዲ ፈጽሟል፡፡

ትርጉም ለሌለው ጦርነት አዛውንቶችና ሕጻናት 
በመላክ እንደቅጠል አራግፏል፡፡ በሀሽሽ የናወዙ፡ 
የትግራይ ሕጻናትና አዛውንቶች ጥይት ወደሚጮኽበት 
የመትረየስ ላንቃዎች ወደሚያስካኩበት ስፍራ በደመነፍስ 
በማግተልተል የእሳት እራት አድርጓል፡፡

ይሁንና የቋመጠለትን ስልጣን መቆጣጠር ተስኖት፣ 
በመጨረሻ ‹‹በማንኛውም ግዳጅ ወይም ተግባር የላቀ 
ውጤት›› በሚል እሴት የተገነባው፣በየትኛውም ሁኔታ 
በማንኛውም የአየር ፀባይ ማንኛውም ግዳጅ በውጤት 
የማጠናቀቅ አንፀባራቂ ድል የማስመዝገብ አቅም እና 
ብቃት ባለው የኢትዮጵያ ሠራዊትና የቁርጥ ቀን ልጆች 
ተቀጥቅጦ ወደ መጣበት ተመልሷል፡፡

የቡድኑ አባላትና ጋሻጃግሬዎቻቸው የስልጣን አባዜ 
የሚያመጣው እብደት ከእኛ በላይ ላሳር በሚል ትዕቢት 
ተወጥረው ፣ጤንነታቸውን በሚያጠያይቅ መልኩ 
ስልታዊ ማፈግፈግ ከሚለው ጀምሮ የበሬ ወለደ አይን 
ያወጣ የውሸት ፕሮፖጋንዳቸውን ሲነዙም ከርመዋል፡፡ 
አስከፊ የሽንፈት ፅዋው እንዳከሰራቸው በሚያስታውቅ 
መልኩ ወደ ለየለት እብደት በመጠጋት ሕዝቡን ዳግም 
ከመጨቆንም አልተቆጠቡም፡፡ 

የትግራይ ሕዝብ በአሁኑ ወቅት አስከፊ የሆነ ጭቆናና 
የውስጥ ቅኝ አገዛዝ (internal colonialism) ስር 
ይገኛል፡፡ ሕወሓት እንደ ባዕድ እንጂ፣ እንደ ሃገር ተወላጅ 
ትግራይን እያስተዳደረ አይደለም፡፡ ሕዝቡ የውጭ ወራሪ 
ሳይመጣ፣በክልሉ ተወላጆች ቅኝ ስር ወድቋል፡፡

በተደጋጋሚ ስለ ትግራይ ሕዝብ ረሃብ፣ ስለ ሰብዓዊ 
ዕርዳታ አስፈላጊነት የሚደሰኩሩት፣ጌታቸውና አጋሮቹ 
በጣም በሚያስገርምና በሚያስደነግጥ መልኩ ለክልሉ 
ሕዝብ የመጣን የእርዳታ እህል ዛሬም እንደ ትላንቱ የግል 
ጥቅም እያዋሉት መሆኑ ነው፡፡

ከትላንት እስከ ዛሬ የእርዳታ እህል እየበላ ሕዝብን 
ከዳር እስከዳር ለጦርነት የማገደውና በተስፋ መቁረጥ 
ጥልቅ ስሜት ውስጥ የሚሰቃየው አሸባሪው የሕወሓት 
ቡድን ከማንም በላይ ለትግራይ ሕዝብ ምጽዓት ይዞ 
የመጣ ታላቅ መርገምት መሆኑን ማስመስከሩንም 
ቀጥሏል፡፡

ትላንት የ6 ዓመት ሕፃናትን እና 70 አመት 
አዛውንቶችን ከለላ አድርጎ በ(human shield) ዕድሜውን 
ያረዘመው አምባገነኑ የሕወሓት ቡድን፣ዛሬም ከሕዝብና 
ከሃገር ይልቅ የራስን ምቾት በማስቀደም ዕድሜያቸው 
ለውትድርና ያልደረሱ አያሌ ወጣቶችን አስከፊ ለሆነው 
ጦርነት መጠቀሚያ ለማድረግ እየተሰናዳ  ይገኛል፡፡

ከማን እና ከምን እንደሆነ ባይታወቅም ነጻ 
አወጣሃለሁ የሚለውን ሕዝብ እያፈነ ይገኛል፡፡ ቡድኑ 
አሁን ላይ በየከተማውና በገጠር ትንሽ ትልቅ ሳይል ወያኔ 
ተቃዋሚዎቹን በማሰር በመግረፍ በማሳደድና እንዲሁም 
በመግደል ላይ ይገኛል ፡፡ትግራይን ተረካቢ ትውልድ 
እንዳይኖራት በሚያደርግ ጦርነት ውስጥ ይንደፋደፋል።

ቡድኑ ሕዝቡን ገንዘብ አምጣ፣ እህል አዋጣና 
የሚዋጋ ልጅ ስጥ እያለ እያሰቃየው ይገኛል፡፡ የቡድኑን 
ፍላጎት ማሟላት ያልቻለ ለእስርና ለእንግልት ብሎም 
ለሞት  እየተዳረገ ይገኛል፡፡ቡድን ለሕዝቡ የሚመጣውን 
የእርዳታ እህል ምግብና መድኃኒት ለትግራይ ልዩ ኃይልና 
ለአመራሩ ቤተሰብ  እየሰጠ፣ሃገር የማፍረስ ሴራውን 
ለማስፈፀም ሕዝብ ገንዝብና ቁሳቁስ አምጡ እያለ 
መቆሚያና መቀመጫ  እያሳጣ ይገኛል፡፡

ሕወሓት የትግራይ ሕዝብ ችግር ውስጥ እንደሆነ 
እያወቀ እንኳን የማዳበሪያና የምርጥ ዘር ዕዳ ካልከፈላችሁ 
እርምጃ እንወስዳለን በማለት በሕዝቡ ላይ ያለውን 
ጭካኔ እያስመሰከረ ይገኛል፡፡ ይህንንም  የትግራይ 
ብልጽግና ቅርንጫፍ የሴቶች ሊግ ኃላፊ ወይዘሮ አበባ 
በርሀ በመጋቢት ወር አጋማሽ በኢትዮጵያ ፕሬስ ድርጅት 
ከሚታተመው ወጋሕታ ጋዜጣ ጋር ባደረጉት ቃለ ምልልስ  
አረጋግጠዋል፡፡

ሕዝቡ ባለበት ችግር ተደራቢ እዳ መክፈል አለብህ 
እያሉ እያስጨነቁት ስለሆነ ሕዝቡ ለመሰደድ ተገዷል 
ያሉት ወይዘሮ አበባ ፣ ሕወሓት የራሱን ስልጣን ለማራዘም 
እንጂ ለትግራይ ሕዝብ ርህራሄ እንደሌለው እየሠራ ባለው 
ሥራ ማረጋገጥ ይቻላል ብለዋል::

 ትግል መሄድ አለመሄድ የግል ምርጫ ነው፡፡
ወደ ትግል አልወጣህም ተብሎ ወላጅን ማሰር ግን 
በዓለም ታይቶ የሚታወቅ አይደለም፡፡ ሕወሓት ግን 
በግልፅ በአደባባይ እያስመለከተው ይገኛል፡፡ አሁን ላይ 
ለመዝመት ፍቃደኛ ያልሆኑ ልጆች ወላጆችን እያሰረ 
ይገኛል፡፡

        ቢቢሲ ያነጋገረው ለራሱና ለቤተሰቡ ደኅንነት ሲል 
ስሙ እንዳይጠቀስ የጠየቀው አንድ የትግራይ ተወላጅ፣ 
ልጆች ለመዝመት ፍቃደኛ ሳይሆኑ በመቅረታቸው ወላጅ 
አባቱ እና አጎቱ እንደታሰሩ ገልጿል። ወጣቱ ››ቢያንስ 
ከቤተሰብ አንድ ሰው ውትድርና መላክ አለበት፤ ማዋጣት 
አለበት የሚል ሕግ አለ” ብሏል፡፡

       ከዚህ ወጣት በተጨማሪ በጦርነቱ ለመዋጋት 
ፍላጎት ስለሌላቸው ወላጆቻቸው እንደታሰሩባቸው 
ከሚናገሩት መካከል በክልሉ የሚንቀሳቀሰው የተቃዋሚ 
ፓርቲ አባል የሆኑት አቶ ክብሮም በርሀ ይገኙበታል። 
አቶ ክብሮም ልጅ አልዘምትም ካለ የታመሙ ወላጆች 
ሳይቀሩ ለእስር እንደሚዳረጉ የገለጹ ሲሆን ፍርድ ቤት 
የሚቀርቡበት ሁኔታ ሳይኖር በርካታ ሰዎችም ትምህርት 
ቤቶች ውስጥ ታስረው እንደሚገኙ ተናግሯል፡፡

የቡድኑ አፈና እና ጭቆና አንገሽግሿቸው ከቀዬአቸው 
ተፈናቅለው በአማራ ክልል በሃይቅ ጃሬ ጊዜያዊ መጠለያ 
ጣቢያ ተጠልለው የሚገኙ ነዋሪዎችም አሸባሪው ሕወሓት 
የሚፈፅምባቸውን ግፍና መከራ መስክረዋል፡፡ አሸባሪው 
የሕወሓት ቡድን የአማራን ሕዝብ ጠላት አድርጎ ጥላቻ 
ቢሰብክም ሕዝቡ በፍቅር ተቀብሎ እያስተናገዳቸው 
እንደሆነ የገለፁት ተፈናቃዮቹ፣ጠላታቸው የአማራ ሕዝብ 
ሳይሆን ለስልጣን ጥሙ ግፍና መከራ የሚፈጽምባቸው 
ሕወሓት እንደሆነም አረጋግጠዋል፡፡

እዚህ ጋር  የትግራይ ሕዝብ በሕወሓት ቅኝ እየተገዛ 
መሆኑን አስረግጦ በመረዳት ፤ ከዳር እስከዳር ተነቃንቆ 
ቡድኑ ላይ ያልዘመትንበትና ያላስዘመትንበት  ምክንያት 
ምንድን ነው ብሎ መጠየቁ የማይቀር ነው፡፡ ይሁንና 
ቡድኑ  እጅግ ሲበዛ ጨቋኝና ትንፍሽ የሚልን ከመግደል 
የማይተናነስ በመሆኑ የፍርሃቱ ዋነኛ ምክንያት እንደሆነ 
መገመት አይከብድም፡፡

ይሕ ማለት ግን የሕወሓት አፓርታይድ አገዛዝ ምቾት 
የሚሰጣቸው የአፓርታይዱ ተባባሪዎች፣ ደጋፊዎችና 
የዋሆች የሉም ማለት አይደለም፡፡በተቃራኒው ደግሞ ከዚህ 
በላይ ምን ሊመጣ በሚል  ዘግይቶም ቢሆን ከነባራዊው 
እውነታ ጋር ፊት ለፊት በመጋፈጥ የአፓርታይዱን ቡድን 
የሚሸሹና የሚቃወሙ እየተመለከትን እንገኛለን፡፡

ሕዝቡ ሙሉ በሙሉ ከሕወሓት ቀንበር ለመፈታት 
የአስተሳሰብ ባርነቱን ማስወገድ የግድ ይለዋል፡፡ 
የአስተሳሰብ ለውጥ ከሌለ ችግሩን ለመፍታትም ሆነ 
ከችግሩ ለማምለጥ አይቻልም፡፡ ሳይንቲስትና ፈላስፋ 
አልበርት አይንስታይን ‹‹ we cannot solve our 
problems with the same thinking we used when 
we created them››እንደሚለው፣ ማለት ነው፡፡

እናም ነፍሰ በላው ቡድን፤ እንደ ጅቡ እግራችሁን 
ቆርጥሞ እየጨረሰ፤ በሹክሹክታ መነጋገሩ ፈጽሞ አዋጭ 
እንደማይሆን መገንዘብ፣በተባበረው ትግል ይህን ቅኝ ገዢ 
የሽብር ቡድን አንኮታኩቶ የመጣያ ጊዜው ነገ ሳይሆን ዛሬ 
መሆኑን ጠንቅቆ መረዳት ግድ ይላል፡፡ ሁሉም የአቅሙን 
ያህል፣ የችሎታውን ያህል ከቅኝ ገዢዎቹ መላቀቅ  
ይኖርበታል፡፡

ወዳጅና ጠላቱን ለይቶ፣ ጥንካሬና ድክመቱን 
መዝኖ ከትላንት ስህተቱ መማር ይኖርበታል፡፡ ትግሉ 
የሚጠይቀውን ዋጋ ለመክፈል ተዘጋጅቶ መነሳት 
አለበት፡፡ ቡድኑ ከሚነዛው ጠባብ መንደርተኛ  
አስተሳሰብና ጨለምተኛነት ራሱን አፅድቶ፣ የቀደምት 
ትውልድን ሃገራዊ ተጋድሎና ጀግንነትን ወርሶና አድሶ 
መገኘትም ይጠበቅበታል፡፡ 

የአፋኙ ነጻ አውጪ ዳግም የጦር ጉሰማ ሕዝብ 
ከማስጨረስ በዘለለ ፋይዳ እንደሌለው እሙን ነው፡፡ 
ወያኔ በቀለብ ሰፋሪዎቹ ምርኩዝነት የተወሰኑ ጊዜያትን 
ቢያስጨንቅም፣የተነቃነቀ ጥርስ እንዲሉ በቅርቡ መውለቁ 
አይቀርም፡፡

ሰከን ብለን፡ ለአሉባልታና ለፕሮፖጋንዳ እጅ ሳንሰጥ፡ 
ግንባር ላይ ታሪክ እየሠሩ ላሉት ውድ የኢትዮጵያ ልጆች 
ደጀንነታችንን በሁሉ መስክ ካረጋገጥን ሕወሓት ከትግራይ 
ምድርም ሆነ ከኢትዮጵያ ትከሻ ላይ ለአንዴና ለመጨረሻ 
ጊዜ ወርዶ ግብዓተ መሬቱ ተፈጽሞ ከእነቆሻሻ ስብዕናው 
ታሪክ ሆኖ ይቀበራል።

እናት ማህጸን ውስጥ የሚገኝ 

ጽንስ ካልሆነ በቀር ለስክሪፕቶና 

እርሳስ ያልጠነከረን እጅ 

ክላሽ እንዲጨብጥ በማድረግ 

በዓለም ታሪክ የጭካኔ ጥግ 

የታየበትን ዘግናኝ ትራጄዲ 

ፈጽሟል፡፡

የዘመን ጥበብ
ስፖርትና መዝናኛ

ዋለልኝ አየለ

በብዙዎች በተለየ መልኩ ተወዳጅነት ያገኘውና 
አዲስ በሆነ አቀራረብና ጠንካራ ሀሳብ መነጋገሪያ 
የነበረው እረኛዬ ድራማ በዛሬ የዘመን ጥበብ አምዳችን 
ልንመለከተው ወደድን::

ድራማው ላይ ካየነው ከፍ ያለ ኪናዊ ልህቀት አንዱ 
አስገራሚ የነበረው የትወና ብቃት ነው:: የአተዋወን 
ብቃት ለባለሙያ ብቻ ይመስለናል፤ ዳሩ ግን ለታዳሚም 
ይታየዋል:: በብዙ ፊልሞችና ድራማዎች ውስጥ 
‹‹አርቲፊሻል›› የሆነ አተዋወን ማየት የተለመደ ነው:: 
‹‹አርቲፊሻል›› አተዋወን ማለት ከነባራዊው ዓለም የራቀ 
ማለት ነው:: 

ምንም እንኳን የፈጠራ ሥራ መሆኑ ቢታወቅም 
በገሃዱ ዓለም የማይታይ አይነት የተጋነነ አተዋወን ማየት 
አሰልቺ ያደርገዋል:: የተጋነነ አተዋወን ማለት፤ ኃዘንም 
ሆነ ደስታን፤ ሳቅም ሆነ ለቅሶን በገሃዱ ዓለም ከሚታየው 
እውነታ አጋኖ ማሳየት ማለት ነው:: 

በእረኛዬ ድራማ ውስጥ ግን ‹‹አርቲፊሻል›› 
አተዋወን አልነበረም:: ድራማ መሆኑን የማያውቅ ሰው 
አንዲት ትዕይንት (ሲን) ተቆርጣ ቢያገኝ ምናልባትም 
ድራማ ላይመስለው ይችላል፤ እውነተኛ ክስተት ነው 
የሚመስለው:: ምክንያቱም አስመስለው ሳይሆን ሆነው 
ነው የሚተውኑት:: 

የድራማው ዋና ገጸ ባህሪ እማ ቸርነት የምታሳየው 
እያንዳንዷ የአተዋወን ትዕይንት ገጠር ውስጥ ያሉ እናቶች 
የሚያደርጉትን ነው:: ምንም እንኳን የምትጠቀማቸው 
ቃላትና ሀሳቦች የደራሲ ቢሆኑም አተዋወኑ ግን 
‹‹ስክሪፕት›› ተጠንቶ የሚተወን ሳይሆን እልም ያለ ገጠር 
ውስጥ ያሉ እናት የሚያደርጉት ነው:: 

ከምንም በላይ ግን ተወዳጅ ያደረገው የድራማው 
ይዘት ነው:: በድራማው ውስጥ የማኅበረሰብ ፍልስፍና 
ይታያል:: ፖለቲካን፣ ባህልን፣ ትምህርትን፣ ፍልስፍናን፣ ስነ 
ልቦናን… ያሳየናል:: በድራማው ውስጥ የምናየው ተፈጥሮን 
ነው፤ የአገር ቤት መልከዓ ምድርን ነው:: የሃገረሰብ ስነ 
ቃልና ጥበብ ነው:: 

የሚገርመው ነገር ደግሞ የድራማው ደራሲዎች 
ሦስቱም አዲስ አበባ ተወልደው ያደጉ መሆናቸው ነው:: 
በአርትስ ቴሌቪዥን የሚተላለፈው ‹‹በነገራችን ላይ›› 
በተሰኘው የጋዜጠኛ ደረጀ ኃይሌ ፕሮግራም ላይ ሦስቱ 
ሴቶች ቀርበው ነበር:: አዲስ አበባ ተወልደው አድገው 
እንዴት ያንን የገጠር ሕይወት በዚያ ልክ ተረድተው 
እንዳቀረቡት ተጠይቀዋል:: ደራሲዎቹ በሰጡት ምላሽ፤ 
በአያቶቻቸውና በሌሎች የቤተሰብ አባላት በኩል የአገር 
ቤትን ወግ ያውቁታል:: እነርሱ ሲሄዱም ሆነ ዘመዶቻቸው 
ወደ አዲስ አበባ ሲመጡ የገጠሩን ማኅበረሰብ ስነ ልቦና 
በጥልቀት ያስተውላሉ::

ከዚህ በተጨማሪ ግን ድራማውን የሠሩት አዲስ 
አበባ ቁጭ ብለው፣ አልጋቸው ላይ ተኝተው፣ በአዲስ 
አበባ ጎዳናዎች በመኪና እየተንሸራሸሩ አይደለም:: በቀጥታ 
የገጠሩ ማኅበረሰብ ውስጥ ገብተው ለዓመታት አብረው 
ቆይተው ነው:: የገጠሩ ሕዝብ የሚበላውን እየበሉ፣ 
የሚጠጣውን እየጠጡ፣ የሚተኛበት ላይ እየተኙ… 
በአጠቃላይ ኑሮውን ኖረው ነው:: በጋ ክረምቱን አብረው 
አሳልፈው ነው:: ጋራ ሸንተረሩን ወጥተው ወርደው ነው:: 
ይህ የሆነው ለቀረጻው ሳይሆን ድርሰቱን ለመጻፍ ነው:: 

ደራሲዎቹ ደግሞ ቅድስት ይልማ፣ አዜብ ወርቁ እና 
ቤዛ ኃይሉ ናቸው:: ሦስቱም በኪነ ጥበቡ ዘርፍ ውስጥ 
አሉ የተባሉና በተወዳጅ ሥራዎች የሚታወቁ ናቸው:: 
በተለይም የድራማው ዳይሬክተር ቅድስት ይልማ በረቡኒ 
ፊልም በብዙዎች ቀልብ ውስጥ ገብታለች:: ረቡኒ ከምርጥ 
ፊልሞች ግንባር ቀደም ፊልም ሲሆን አገር በቀል እውቀትን 
(በተለይም ሳይንስን) ያሳየ ፊልም ነው:: 

አዜብ ወርቁም በብዙ የኪነ ጥበብ ሥራዎችና 
በጋዜጠኝነት ሙያ ትታወቃለች፤ ቤዛ ኃይሉም በጥበብ 
ውስጥ ቆይታለች:: የቤዛ ኃይሉ ሌላኛው አስገራሚ ነገር፤ 
በድራማው ውስጥ ያሉ የእረኛ ግጥሞችን የጻፈቻቸው 
እሷ ናት መባሉ ነው:: ቤዛ ከልጅነቷ ጀምሮ አሜሪካ ነው 
የኖረች:: አንዳንዶች ለጥቂት ዓመታት አሜሪካ ኖረው 
የአማርኛ ቃላት ሲጠፉባቸው እናያለን፤ ቤዛ ግን ገጠር 
ያለው ማኅበረሰብ የረሳቸውን የእረኛ ግጥሞች ሁሉ ጽፋ 
ኢትዮጵያ ውስጥ ለሚኖረው ሁሉ አስተምራለች::

በእነዚህ ደራሲዎችና አዘጋጆች ብቃት ድራማው 
ተወዳጅ ሆነ:: ዘወትር ሰኞ፣ ረቡዕና አርብ ምሽት ሦስት 
ሰዓት በአርትስ ቴሌቪዥን ብዙዎች በጉጉት የሚጠብቁት 

  ማኅበረሰባዊ ፍልስፍና በእረኛዬ ድራማ

በውይይት መድረኩ ‹‹ጉንጉን›› እና ‹‹የወዲያነሽ’›› 
በተሰኙ ተወዳጅ የልቦለድ ድርሰቶቻቸው የሚታወቁት 
እና በዚሁ ተከታታይ የቴሌቪዥን ድራማ ላይ አብዬ 
በቃሉ ሆነው በመተወን ተወዳጅነትን ያተረፉት ደራሲ 
ኃይለ መለኮት መዋዕል እና በእማማ ቸርነት የተወከለች 
ተዋናይት ድርብወርቅ ሰይፉ  በድራማው ላይ ስለነበራቸው 
ተሳትፎ አብራርተዋል።

ወደ ዶክተር ሰለሞን እንመለስ:: የባህል ጥናት 
መምህሩ ዶክተር ሰለሞን እንደሚሉት፤ በድራማው 
ውስጥ ሃገርና ሕዝብ ነው የተወከለው:: የአብነት ትምህርት 
ቤቶች እውቀትን፣ አማኝነትን፣ አብሮነትን፣ ያሳያል:: 
የማኅበረሰብን ታማኝነትና ቅንነት ያሳያል::  በእማማ 
ቸርነት የተወከለው ይሄው ነው:: 

ድራማው የሀሳብ ግጭትም ያለበት ነው:: የአካባቢ 
ባለቤትነትና ባይተዋርነት፣ ፍቅርና ጥላቻ፣ ተስፋና 
ተስፋቢስነት… የመሳሰሉትን የያዘ ነው:: የማኅበረሰብን 
የፖለቲካ አተያይም የሚያሳይ ነው::

ሦስቱም ደራሲዎች ተገኝተው ለቀረቡላቸው ጥያዎች 
መልስ ሰጥተዋል:: ከተሰጡ አስተያየቶች ተነስተውም 
ተጨማሪ አስተያየቶችን ሰጥተዋል:: እረኛዬ የሚለው 
ቃል የታሰበውም ‹‹እግዚአብሔር እረኛዬ ነው›› ከሚለው 
ከመዝሙር 23 የመጽሐፍ ቅዱስ ሀሳብ መሆኑን 
ተናግረዋል:: ሀሳቡን ቅድስት ይልማ አሰበችው:: ቅድስት 
አዜብን እና ቤዛን ጠየቀቻቸው:: ቅድስት እንደምትለው፤ 
ሁለቱን ሴቶች የመረጠችው በሥራዎቻቸው 
ስለምታውቃቸውና ከእነርሱ ጋር ቢሠራ ውጤታማ 
እንደምትሆን አምና ነው:: 

በመድረኩ ላይ ታዳሚውንም ሦስቱን ደራሲዎችም 
ያሳቀ አንድ ጥያቄ ተነስቶ ነበር:: ‹‹የድራማው ደራሲዎች 
ሦስታችሁም ሴቶች ናችሁ:: ሦስታችሁም ወንድ ሆናችሁ 
ቢሆን ኖሮ ምን ይጎለው ነበር?›› በሚል ተጠየቁ:: አዜብ 
‹‹ሦስታችንም ወንድ ሆነን ስላላየነው ምን እንደሚጎል 
አናውቅም›› የሚል ታዳሚውን ፈገግ ያሰኘ መልስ ከሰጠች 
በኋላ ጥሩ ማብራሪያ ሰጥታለች::

የአዜብ ማብራሪያ ብዙ ነገሮችን ልብ ብለን 
እንድናስተውል ያደርጋል:: ሦስቱም ሴት መሆናቸው 
ጥሩ አጋጣሚ የሆነው የሴቶችን ኃላፊነቶች በነፃነት 
እንዲያወሩና እንዲወያዩ ዕድል መስጠቱ ነው:: ለምሳሌ 
ወንድ ባለበት ቦታ፤ ስለልጆች፣ ስለቤት ውስጥ ጉዳዮች 
ሴቶች ብቻቸውን ሆነው የሚያወሩትን ያህል አይወራም:: 
የእናትነት፣ የሚስትነት ኃላፊነቶች በነፃነት ይወራሉ፣ 
በነፃነት ይሰራሉ:: ሦስቱም ሴቶች መሆናቸው ነገሮቻቸው 
የጋራ እንዲሆኑ አድርጓል:: 

በሌላ በኩል ‹‹ድሮስ በሴት ተሠርቶ›› የሚል ወቀሳ 
እንዳይፈጠር ከፍተኛ ጥንቃቄ የተደረገበት መሆኑን አዜብ 
ተናግራለች:: ሴቶች አይስማሙም፣ አብረው አይሠሩም 
የሚለውን አስተሳሰብ ለማስቀየር በጥንቃቄ ተሰርቷል:: 

አብሮነታቸውና የሀሳብ ውህደታቸውን ቅድስት 
ስትገልጸው ደግሞ፤ የትኛው ሀሳብ የማንኛቸው እንደሆነ 
እንኳን እስከሚጠፋ ድረስ ውህደት መኖሩን ተናግራለች:: 

ቤዛ በበኩሏ፤ ሴት መሆናቸው የጨመረው ነገር የገጸ 

ባህሪያት አሳሳል ላይ ነው:: በብዙ ፊልሞችና ድራማዎች 
የተለመደው ቆንጆ ሴት መርጦ ‹‹ካስት›› ማድረግ ነው:: 
ብቃት ይኑራትም አይኑራትም አካላዊ ቁንጅና እንደ 
መስፈርት ሲያገለግል ቆይቷል:: በዚህ ድራማ ግን ሦስቱም 
ሴት በመሆናቸው የሄዱት ወደ እናቶቻቸውና አያቶቻቸው 
ነው:: መስፈርቱ ቁንጅና ሳይሆን ለገጸ ባህሪው ባላቸው 
ብቃት ነው:: እማማ ቸርነትን ‹‹አቤት እግሯ፣ አቤት 
ምኗ…›› የሚል አይኖርም ስትል አብራርታለች:: 

ሴት የመሆናቸው ሌላኛው ጠቀሜታ ነገሮች 
በትኩረት እንዲታዩ ማድረጉ ነው:: ሴቶች በተፈጥሮ 
ተረጋግቶ የማስተዋል ችሎታ እንዳላቸው ይነገራል፤ ይህ 
ተፈጥሯዊም ማኅበራዊም ተሰጥቷቸው ነው:: ስለዚህ 
ለዚህ ድራማ መወደድና በጥራት መሠራት ሦስቱም ሴት 
መሆናቸውም ከፍተኛ ድርሻ ነበረው:: 

ቀደም ሲል መግቢያው አካባቢ እንዳልኩት የእረኛዬ 
ድራማ አንዱ ተወዳጅነት የማኅበረሰብን ፍልስፍና በቀጥታ 
የሚታይ ያህል ማሳየቱ ነው:: ልብ ብሎ ላስተዋለው ሰው 
ስነ ልቦናቸው ሳይቀር ነው የገባቸው::

ለምሳሌ፤ እማ ቸርነት ሲገረሙ፣ ሲመሰጡ፣ ሲያዝኑ… 
የትወና ሳይሆን አንዲት የገጠር እናት እንደማየት ማለት 
ነው:: ምንም እንኳን በተንቀሳቃሽ ምስል ሲያዩት ቢሆንም 
የሚያስታውቅ፤ አንዲትን ትዕይንት በጽሑፍ ለመግለጽ 
እንሞክር::

እማ ቸርነት እያወሩ ውጭ ውጩን ያያሉ:: 
ከአጠገባቸው የምታወራቸው ሴትዮ ሀሳብ 
አልጣማቸውም:: አልጣመኝም ማለት ደግሞ በባህላቸው 
ሞራላቸው አይፈቅድም:: እያዳመጡ መስለው፤ ውጭ 
ላይ ያሉ ዶሮዎችን ‹‹እሽ! ምን እንዲያው እነዚህ ዶሮዎች›› 
ይላሉ:: ዶሮዎች ያን ያህል አስቸግረው ሳይሆን ‹‹ወሬሽን 
ቀይሪ›› ላለማለት ነው:: 

በድራማው ውስጥ በብዙዎች ዘንድ ያስገርም 
የነበረው ደግሞ አርቲስት ሳያት ደምሴ የምትተውነው 
የእናና ገጸ ባህሪ ነው:: እናና እረኛ ነች:: ለጥጃዋ፣ ለፍየሏ 
እንዴት እንደምትሆን ስሜቱን የሚያውቀው የእረኞችን 
ሕይወት የሚያውቅ ነው:: እረኛ ከሚጠብቃቸው ፍየሎች 
አንዷ ብትሞት ስቅስቅ ብሎ ያለቅሳል:: እናናም ልክ 
እንደዚያ ናት:: 

በአጠቃላይ ድራማው ማኅበረሰባዊ ፍልስፍና 
የሚታይበት ነው:: ይዘቱን አልነካነውም ማለት ይቻላል:: 
የማኅበረሰብ ባህልና ስነ ልቦና ብቻ ሳይሆን ፖለቲካዊ 
ጉዳዮችም ይወሩበታል:: ሃገራዊ ምስቅልቅሎች በተምሳሌት 
ይነገሩበታል:: በተለይም ለከተሜው ነዋሪ ደግሞ የስነ ቃል 
ሀብት ምን ያህል ሀሳብን እንደሚገልጽ ያሳያል::

በኪነ ጥበብ ዘርፍ ውስጥ ላሉ ሰዎች ከዚህ ድራማ 
መማር ያለባቸው ስለሚሠሩት ነገር ጠንቅቆ ማወቅ፣ 
የጉዳዩ ባለቤት ከሆኑ ሰዎች ጋር መገናኘትና በጥልቀት 
ማስተዋል እንዲሁም ይወክላል ያሉትን ማኅበረሰብ 
ቋንቋና ባህል፣ ስነ ልቦና ማወቅ እንዳለባቸው ነው:: እንዲህ 
አይነት ድራማዎችና ፊልሞች ከተሠሩ በጥበብ ዘርፉ ላይ 
የሚታየው ወቀሳ ቢያንስ ይቀንሳል ማለት ነው:: ተባባሪ 
አካላትም እንዲህ አይነት ሥራዎችን ሊደግፉ ይገባል! 

ድራማ ነበር:: ድራማው ከተጠናቀቀ ወራት ቢቆጠሩም 
በቀጣይ ክፍሎች በአንድ ወር ጊዜ ውስጥ እንደሚመለስ 
አዘጋጆቹ ተናግረዋል::

ይህን ድራማ ያነሳንበት ምክንያት ከኪነ ጥበብነት 
አልፎ እስከ ትልልቅ ተቋማት ድረስ አጀንዳ ስለሆነ እና 
ከትናንት በስቲያ በኢትዮጵያ ሳይንስ አካዳሚ ውይይት 
ስለተደረገበት ነው:: 

የኢትዮጵያ ሳይንስ አካዳሚ የብላቴን ጌታ ኅሩይ 
ወልደ ሥላሴ የሥነጥበባት ማዕከል በድራማው ላይ 
ሙያዊ የውይይት መድረክ አካሒዷል። በውይይቱ 
ላይም፤ በባህር ዳር ዩኒቨርሲቲ የባህል ጥናት (ፎክሎር) 
መምህር የሆኑት ዶክተር ሰሎሞን ተሾመ ከፎክሎር አንጻር 
ድራማውን የቃኙባቸውን ዕይታዎች አቅርበዋል:: 

ዶክተር ሰለሞን ባቀረቡት ሙያዊ አስተያየት፤ እረኛዬ 
ተከታታይ የቴሌቪዥን ድራማ የታሪክ አወቃቀሩ፣ 
የገፀባህሪዎቹ አመራረጥ፣ የትወና ብቃት፣ የቦታ 
አመራረጥ፣ ዳይሬክቲንግ፣ ቀረፃው የሙያውን ደረጃ ከፍ 
ያደረገና የኢትዮጵያን የፊልም ገፅታ የቀየረ ነው:: 

የድራማው አዘጋጅና ደራሲ ቅድስት ይልማ፤ 
ደራሲዎቹ አዜብ ወርቁ እና ቤዛ ኃይሉ በመድረክ ላይ 
ተሰይመው ስለድራማው አጠቃላይ ይዘት እና ቀጣይ 
ዕቅዳቸውን ለታዳሚያን አካፍለዋል። በዚህ ወቅት 
ድራማው የሃገራችንን ባህል፣ ሥነልቦና፣ ትውፊቶችንና 
እሴቶችን የተላበሰና ሳቢ እንዲሆን በማድረግ  ትውልድን 
ከባህል ብረዛና ከማንነት ቀውስ ለመታደግ ታልሞ 
እንደተሠራ ገልጸዋል።

በድራማው በትወናና በሌሎች ሥራዎች የተሳተፉ 
አካላት ሐሳባቸውን ያካፈሉ ሲሆን፤  በውይይቱ የተጋበዙ 
የዘርፉ ባለሙያዎች እና ተማሪዎችም ገለጻዎቹን ተከትሎ 
በተካሔደው ውይይት ላይ ተሳትፈዋል::

ተሳታፊዎች ከሰጡት አስተያየት መረዳት የሚቻለው፤ 
ድራማው የበርካታ ተመልካቾችን ቀልብ የሳበ፣ በትርጉም 
ከሚቀርቡ የውጭ አገር ተከታታይ የቴሌቪዥን 
ድራማዎች ቀልብን ወደ ሃገርኛ የመለሰ ተከታታይ ድራማ 
ነው:: ድራማው ከሰፊ ማኅበራዊ ጠቀሜታው ባሻገር ጉልህ 
ፖለቲካዊ ፋይዳ እንዳለውም  የተናገሩ ታዳሚያን ነበሩ:: 

አልጣመኝም ማለት ደግሞ 
በባህላቸው ሞራላቸው አይፈቅድም:: 
እያዳመጡ መስለው፤ ውጭ ላይ ያሉ 

ዶሮዎችን ‹‹እሽ! ምን እንዲያው 
እነዚህ ዶሮዎች›› ይላሉ:: ዶሮዎች ያን 
ያህል አስቸግረው ሳይሆን ‹‹ወሬሽን 

ቀይሪ›› ላለማለት ነው

ልዩ ልዩ
ማህበራዊ

ዓለም አቀፍ
የዓለማችን ሃብታሙ ግለሰብ ኤሎን መስክ ትዊተርን 

ለመግዛት ያቀረበው ጥያቄ ከተሳካ የዶናልድ ትራምፕ 
የትዊተር አካውንት ላይ የጣለውን እገዳ እንደሚቀለብስ 
ተናገረ።

ኤሎን ባለፈው ወር ከትዊተር ቦርድ ጋር 44 ቢሊዮን 
ዶላር በመክፈል ማህበራዊ ሚዲያውን ለመግዛት ስምምነት 
ላይ የደረሰ ሲሆን በሚቀጥሉት ሁለት ወይም ሶስት ወራት 
ውስጥ ሙሉ ሂደቱ እንደሚጠናቀቅ ይፋ ሆኗል።

ትዊተር የቀድሞውን የአሜሪካ ፕሬዚዳንት በቋሚነት 
ለማገድ የወሰደው ውሳኔ “ከሞራል አንጻር የተሳሳተ እና 
አይን ያወጣ ድድብና ነው” ሲል መስክ ፋይናንሻል ታይምስ 
በመኪኖች ላይ በሚያዘጋጀው ጉባኤ ላይ ተናግሯል። 
እ.ኤ.አ. በጥር 2021 ትዊተር የዶናልድ ትራምፕ የትዊተር 
አካውንት በይፋ ያገደው የካፒቶሉን ማዕበል ተከትሎ 

ኤሎን መስክ የዶናልድ ትራምፕን የትዊተር አካውንት ሊመልስ እንደሚችል ጠቆመ
“ለተጨማሪ ሁከት መቀስቀስ ስጋት ስለሚፈጥር” በሚል 
ነበር።

ነገር ግን የቴስላ ባለቤት መስክ “ቋሚውን እገዳ 
አነሳለሁ። ነገርግን እስካሁን የትዊተር ባለቤትነት 
ስለሌለኝ እርግጠኛ ሆኜ መናገር አልችልም’’ ሲልም 
ተናግሯል።እገዳው ዶናልድ ትራምፕን ዝም ከማሰኘት 
ይልቅ የራሳቸውን ማህበራዊ ድረ-ገጽ እንዲገነቡ በማድረግ 
በቀኝ አክራሪዎች ዘንድ ድምጻቸውን የበለጠ ከፍ 
አድርጎታልም ሲል መስክ ተናግሯል።

መስክ አክሎም ዶናልድ ትራምፕ ከዚህ ቀደም 
አካውንታቸው ወደነበረበት ቢመለስም ወደ ትዊተር 
የመመለስ ፍላጎት እንደሌላቸው መናገራቸውን ጠቁሟል። 
የትዊተር ኩባንያ በሳን ፍራንሲስኮ የቴክኖሎጂ ማህበረሰብ 
ውስጥ የተጠነሰሰ በመሆኑ ምክንያት ወደ ግራ ዘመሞች 

እድለኛው በዩናይትድ ኪንግደም ታሪክ 184 ሚሊዮን 
ፓዎንድ (ከ11 ቢሊየን ብር በላይ ) በሎተሪ እጣ አሸነፈ።

በስም ያልተጠቀሰው ይህ ግለሰብ ዩሮሚሊዮንስ 
የተባለውን ሎተሪ ጃክፖት አሸንፎ ነው የ184 ሚሊዮን 
ፓዎንድ ባለቤት የሆነው። ከትናንት በስቲያ  ይፋ የሆነው 
የአሸናፊ ቁጥር 3, 25, 27, 28 እና 29 - እንዲሁም 4 
እና 9 የእድል ቁጥር ሆነዋል። ዩሮሚሊዮንስ ሎተሪ እአአ 
2004 ላይ ከተዋወቀ ወዲህ እስካሁን ድረስ 15 እድለኞች 
ከ100 ሚሊዮን ፓዎንድ በላይ አሸናፊ ሆነዋል።

ይህ የሎተሪ እጣ አሸናፊ እንደ ሙዚቀኛዋ አዴል 
እና ቦክሰኛው አንቶኒ ጆስዋ ካሉ እውቅ ባለጸጎች በላይ 
በአንድ ለሊት ባለሃብት ሆኗል። የእጣው አሸናፊ ገንዘቡን 

ከተቀበለ በኋላ ማንነቱን ይፋ ማድረግ ወይም አለማድረግ 
የሚለውን የሚወስን ይሆናል።

እአአ 2011 ላይ 161 ሚሊዮን ፓዎንድ ያሸነፉት ኮሊን 
እና ክሪስ ዌይር ማንነታቸውን ይፋ አድርገው ነበር። 
ዌይር ባሸነፉት የሎተሪ ገንዘብ የሚደግፉትን የእግር ኳስ 
ክለብ የመግዛት ውጥን እንዳላቸው ገልጸው ነበር።

እአአ 2019 ላይ 115 ሚሊዮን ፓዎንድ ያሸነፉት 
ፍራንሰስ ኮኖሊይ እና ባለቤቷ ፓትሪክ እስካሁን ድረስ 
በሎተሪ እጣ ከፍተኛውን ገንዘብ ያሸነፉ ጥንዶች ሆነው 
ቆይተው ነበር። ጥንዶቹ ከወር በፊት በሎተሪ እጣ 
ካገኙት ገንዘብ አብዛኛውን ሌሎችን ለመርዳታ አሳልፈው 
መስጠታቸውን አስታውቀዋል።

በአንድ ጀንበር ከእውቅ ባለፀጎች በላይ ቢሊየነር 
የሆነው የሎተሪ እድለኛ

ግርማ መንግሥቴ

የሚመለከታቸው “በአቋራጭ የመክበር ልክፍት”ን 
“ዴ ቱር” (de tour) ይሉታል። እኛም ይህንን ብያኔ 
መሰረት አድርገን፤ ከወቅቱ የገበያ አይሉት የግብይትና 
አገበየያት እብደት ጋር በተያያዘ አንዳንድ ሀሳቦችን 
እናንሳ።

ስለ “ዴ ቱር” ለማወቅ ፈልጌ “ሰርች”  ሳደርግ 
(ስፈልግ) ከሶስት ሚሊዮን በላይ (3,810,000,000) 
ውጤቶች ተዥጎደጎዱብኝ። የጤና አልመሰለኝምና 
“ተደናግሬ” እንዳለችው በመደናገር ስህተት ውስጥ 
ላለመግባት በማሰብ ተውኩትና ወደ ራሴ በመመለስ 
በተለመደው መንገዴ መጻፍን መረጥኩ።

ምንጩ ፈረንሳይኛ የሆነው “ዴ ቱር” ለብዙ ዘርፎች 
በብዙ መልኩ የሚያገለግል ሲሆን፤ እኛ ግን ከኢኮኖሚክስ 
ዘርፍ አኳያ መቃኘቱን መርጠናልና አንባቢያን ከዚሁ 
አንፃር እንዲረዱን አስቀድመን አደራ እንላለን።

“ዴ ቱር” ከተለመደው “ሕጋዊ አሰራር በማፈንገጥ 
የሚከናወን ሕገ ወጥ ተግባር ሲሆን፤ በተለይም በንግዱ 
አለም እልም ያለ የገበያ አሻጥርና ሙስኛነት የሚፈፀምበት 
የወንጀል ተግባር ነው።

ከትራፊክ፣ መንገድ አገልግሎትና ተለዋጭ መንገድን 
በተመለከተ “ዴቱር” (diversion routes) በሚል 
የሚታወቅ ሲሆን፤ ይህም አንድ መንገድ ሲገነባ ለጊዜው 
ያንን ተክቶ የሚሰራ፣ ግን ደግሞ በሕግ ያልፀደቀና 
ዘላቂ መንገድ ሆኖ ያልተመደበ ማለት ሲሆን፤ ይህም 
ከባለሙያዎች አኳያ ተገቢነት ያለውና በ”ተለዋጭ/
ጊዜያዊ መንገድ”ነት እውቅናን ያገኘ መስመር ነው።

ባለ ሙያዎች ብዙ ጊዜ የብስክሌት ውድድር (ባለ 
ሞተሩን ጨምሮ)ን ከዚህ ከ”ዴ ቱር” (በተለይም ከTour 
de France) ጋር ያመሳስሉታል፤ ተገቢ ባልሆነ መንገድ 
ለመቅደም በሚያደርጉት ሽቅድምድም የሚደርስባቸውን 
የከፋ አደጋ መነሻ በማድረግ። ያንን ሁሉ መገለባበጥና 

መላላጥ፤ ከውድድር ውጪ መሆን፤ ከከፋም አካልና 
ህይወት ማጣት ድረስ የሚኬደው ከዚሁ ከ”ዴ ቱር” 
የተነሳ መሆኑንም ከስሩ በማስመር ማለት ነው።

ለመሆኑ “ዴ ቱር” መገለጫዎች አሉት? ካሉትስ ምን 
ምን ናቸው? የሚሉትን እንይና መገለጫዎቹ በአገራችን 
ስለ መኖር አለመኖራቸው ማረጋገጫ እንስጥ። 

ከ”ዴ ቱር” መገለጫዎች አንዱና ቀዳሚው የታክስ 
ማጭበርበር ሲሆን፣ ኮንትርባን፣ ገንዘብ ማሸሽ፣ 
ሕገወጥ ንግድ፣ … በደላሎች፣ አበዳሪዎች …. አመካኝነት 
ከመደበኛው አካሄድ ውጪ የሚደረግ የገንዘብ 
እንቅስቃሴ፣ የሀሰት ዶኪዩመንቶችን ማዘጋጀት፣ በአንድ 
ጉዳይ ላይ የተለያዩ ሰነዶችን ማቅረብ ወዘተ ካሉ፤ ያ አገር 
አደጋ ላይ ነው ማለት ነው። በመሆኑም ችግሩ “በብርሀን 
ፍጥነት” ካልተወገደ መጪው ጊዜ ብሩህ አይሆንም 
ማለት ነውና የሚመለከታቸው ሁሉ በቶሎ እጅ ለእጅ 
ሊያያዙና በጉዳዩ ላይ ሊዘምቱ ይገባል። (ከእስከዛሬው 
የመረጃ ቋታችን መረዳት እንደምንችለው፣ በአገራችን 
እነዚህ ሁሉ ያሉ ሲሆን፣ እንደውም “ሙስና ስርአታዊ 
ሆኗል” የሚሉ መኖራቸውን ነው።)

መቀበል፣ መስጠት፣ ማዘዋወር ወዘተን ጨምሮ 
“ሕገወጥ የገንዘብ ዝውውር ካለ “ዴ ቱር” አለ፤ በአቋራጭ 
የመክበር ፍላጎትና ልክፍት አለ ማለት ነውና ያቺ አገርና 
ኢኮኖሚዋ ችግር ላይ ናቸው ማለት ነው። በተለይ ገበያ 
በገበያ አሻጥር ከተተበተበና ደላላ ከመራው አገርም፣ 
መንግስትም፣ ህዝብም፣ ገበያና ኢኮኖሚውም አደጋ 
ላይ ስለ መሆናቸው ማስረጃም ሆነ መረጃ ማፈላለጉ 
ከጊዜ መግደል ስለማያልፍ ጉዳዩ አሳሳቢ ነው። ዝቅ 
ብለን በምንጠቅሰው ቆይታችን ወቅት አቶ ሳምሶን 
ይስሀቅ በሶስት ቀን ውስጥ ግማሽ ሊትር ወተት 10 
ብር መጨመሩን ሲነግሩን እያሉን ያሉት ይህንኑ ነውና 
ሳይደርቅ በእርጥቡ፤ ሰዋይርቅ በቅርቡ እንላለን። 

ታማኝነት ከጠፋና አጭበርባሪነት ከተንሰራፋ፤ 
በሻጭና ሸማች መካከል መተማመን ከሌለ፤ ሸጭ ታማኝ 

ደንበኛውን ከከዳና ለጥቅም ብቻ ካደረ፤ ሸማች በሻጭ 
የአጭበርባሪነት ተግባርና አመል የተነሳ የሚበዘበዝ 
ከሆነ፤ የሚዘረፍ ከሆነ እዛ አገር “ዴ ቱር” ስለ መግባቱ 
መጠራጠር ዋጋ ያስከፍላልና መንቃት ተገቢ ነው። 
(“ሰዎች የሙስና ወንጀል የሚፈጽሙበት ዋናኛ ምክንያት 
ተገቢ ባልሆነ መንገድ ሀብትና ንብረት ለማፍራት ነዉ፡
፡” የሚለውን በፌዴራል የፍትህ አካላት ባለሙያዎች 
ስልጠና ማዕከል ማንዋልንም እዚሁ ጋ ማስታወስ ተገቢ 
ነው።)

አንድ አገር ውስጥ ባለ የገበያም እንበለው የ”ነፃ 
ገበያ” ሂደት ውስጥ የሰነድ ማጭበርበር፤ መደለዝና 
መሰረዝ ካለ፣ እዛ አገር “ዴ ቱር” የለም ማለት አይቻልምና 
መረባረብ የሚያስፈልገው ችግሩን ማምከኑ ላይ ሊሆን 
ይገባል።

በገንዘብ ኃይል ተጠቅሞ ለህዝብ ጥቅም ሲባል ስራ 
ላይ የተሰማራን ባለስልጣን ወይም መሰል ግለሰብ በጥቅም 
በመደለል፤ አሰራርን በማዛባ ለግል ጥቅም መሯሯጥ፤ 
ስልጣንን ለግል ፈጥኖ መክበሪያ መሳሪያነት የማዋል 
አዝማሚያው እንኳ ካለ (“Bribery” የሚሉት ማለት 
ነው) እዛ አገር አደጋ አለና ያሳስባል፤ ያ አገር ታሟልና 
ህክምናው ሊፈጥን ይገባል። ሙስና ቤቱን እየሰራ ነውና 
መዳኒቱን መርጨት የግድ ነው። (ምናልባት፣ በእለት 
ተእለት በመገናኛ ብዙሀን እየሰማን ያለነው፣ ፖሊስና 
የደንብ ባለስልጣናት ሳይቀሩ የተሰማሩበት ተግባር 
በመሆኑ ለምደነው ካልተውነው በስተቀር “Bribery” 
ችላ ሊባል የሚገባው አይደለም።)

እንደ ባለሙያዎች ከሆነ ይህ ለገበያ ስርአትና 
በአቋራጭ መክበርን በተመለከተ ስራ ላይ ለማዋል 
ከተፈለገ ወይም ከተሞከረ ወንጀል ነውና ያስጠይቃል፤ 
ያስቀጣልም። ወደ አሁኑ፣ ተጨባጩ የአገራችን ሁኔታ 
እንምጣ።

አሁን በአገራችን ያለው የግብይት ሁኔታ ሁሉንም 
ነገር የሳተ ነው። ዜጎችን ለሁለት (ገዥና ሻጭ) ከፍሎ 

እያነታረከ ሲሆን፤ የዋጋ ጭማሪን በተመለከተ በየሰከንዱ 
ለማለት ጥቂት እስኪቀረን ድረስ እየናረ፤ ሸቀጦች ትናንት 
በገዛንባቸው ዋጋ ዛሬ  የማይገኙበት ወዘተርፈ ሁኔታ ነው 
ያለው።

እውነቱን ለመናገር የአሁኑ የግብይት ስርአት 
ይሉኝታም የለው፤ ሃይ ባይም የለውም፤ እንኳን ገሳጭ 
ገልማጭ እንኳን የለውም። ባጭሩ፣ ምንም የሌለውና 
እራሱን በራሱ የሚያስተዳድር “ዴ ቱር” ነው።

አዲስ ዘመን በጠረጴዛ ዙሪያ ያነጋገራቸው የፈረንሳይ 
አካባቢው አቶ አስፋወሰን ሺመላሽ “አንድ የፈረንጅ 
እንቁላል 10 ብር፣ አንድ የአበሻ ዶሮ እንቁላል 11 ብር 
ከሀምሳ፤ አምስት ቤተሰብ ያለው ሰው እያንዳንዳቸው 
አንድ አንድ እንቁላል እንኳን ቢበሉ በአጠቃላይ 
የእንቁላሉ ወጪ ብቻ ወደ 60 ብር ሄደ ማለት ነው። 
ይሄ ነው መሬት ያለው እውነታ።” እንዳሉት ይሆንና 
ገበያው በእነ እንቶኔ ይጠለፋል። ያኔ ደግሞ እዳው ገብስ 
አይደለምና ያሳስባል።

የምስካዬ ኅዙናን አካባቢ ነዋሪውና ሌላው የጠረጴዛ 
ዙሪያው ታዳሚ አቶ ሳምሶም ይስሀቅም የምርት እንጂ 
የተለየ ሀሳብ አላመጡ። “ግማሽ ሊትር ወተት ባንድ ጊዜ 
30 ብር?” የሚለውን በማጉላት ነው ውይይቱን ሲሳተፉ 
የነበረው።

በቅርቡ ከአዲስ ዘመን ጋር ቆይታ ያደረጉት አባ ወራ 
(ጎዳና ተዳዳሪ) “በ12 ብር 10 ዳቦ እየገዛሁ ቤተሰቦቼን 
አቃምስ ነበረ። ዛሬ እሱም ጠፋ። በጣም ችግር ነው።” 
ያሉትም ዝም ብሎ ከንፈር ብቻ የሚመጠጥለት ጉዳይ 
ሳይሆን መፍትሄን የሚሻ ጉዳይ ነውና ችላ ሊባል 
አይገባም።

ባጠቃላይ ከላይ ያነጋገርናቸውና ሀሳባቸውን 
የሰነዘሩት የከተማዋ ነዋሪዎች ለማሳያ ያህል እንጂ እነሱ 
የነገሩን ብቻ አይደለም እውነቱ። እውነቱና አይነቱ ብዙ 
ነው። በመሆኑም፣ በህግም ይሁን በፀሎት ወንጀለኞችንና 
ወንጀሉን ለማቆም አስፈላጊው ሁሉ መደረግ አለበት።

“ዴ ቱር” - በአቋራጭ የመክበር ልክፍት፣ ለኑሮ ውድነቱ እንደ እርሾ

የሚያደላ ጠንካራ አቋም አለው ሲሉም ቢሊየነሩ 
ወንጅለዋል።

“ድል ማለት የቀኝ አክራሪዎች 10% እና የግራ 
አክራሪዎች 10% እኩል ከተበሳጩ ነው” ሲልም 
አክሏል።ባለፈው ሳምንት የመብት ተሟጋቾች ለትዊተር 
በጻፉት ግልጽ ደብዳቤ በኤሎን መስክ አስተዳደር ስር 
“ትዊተር የተሳሳተ መረጃ የመሰብሰቢያ ገንዳ ሊሆን 
ይችላል” ሲሉ አስጠንቅቀዋል።

በዩናይትድ ስቴትስ የዋይት ሀውስ ፕሬስ ፀሐፊ 
ጄን ፒሳኪ የባደን አስተዳደር የበይነ መረብ መገናኛ 
ዘዴዎች የንግግር ነፃነትን ያስጠበቁ እንዲሆን ይፈልጋል 
ብለዋል።ፒሳኪ ዶናልድ ትራምፕን ወደ ትዊተር 
እንዲመለሱ መፍቀድ ወይም አለመፍቀድ የኩባንያው 
ውሳኔ ነው መሆኑንም ቢቢሲ ዘግቧል።

ስፖርት

የመክፈቻ ውድድሩ በደማቅ የተሳታፊዎች የሰልፍ ትርኢት ታጅቧል፣

ቦጋለ አበበ

የኢትዮጵያ ወጣቶች ኦሊምፒክ ለመጀመሪያ 
ጊዜ በሐዋሳ ከተማ እንደሚካሄድ ከተነገረ ቆይቷል፡፡ 
ኦሊምፒኩ ይካሄዳል ተብሎ ከታሰበበት ጊዜ ቢዘገይም 
በቅርቡ እንደሚካሄድ ግን ተጠቁሟል። ለዚህም 
ክልሎችና ከተማ አስተዳደሮች የሚወክሏቸውን ወጣት 
ስፖርተኞች ለመምረጥ የየራሳቸውን ውድድር ማድረግ 
ጀምረዋል። 

ኦሮሚያ ክልል የኦሮሚያ ወጣቶች ኦሊምፒክን 
በሻሸመኔ ከተማ ከትናንት በስቲያ ማካሄድ በመጀመር 
ቀዳሚ ሆኗል። ክልሉ በኢትዮጵያ ወጣቶች ኦሊምፒክ 
የሚሳተፉ ስፖርተኞቹን ውጤታማ ለማድረግ ከወዲሁ 
ዝግጅቶችን እንደጀመረም ታውቋል። 

የኦሮሚያ ክልል ወጣቶችና ስፖርት ቢሮ ምክትል 
ኃላፊ ከድር እንዳልካቸው ለአዲስ ዘመን እንደተናገሩት፣ 
የኦሮሚያ ወጣቶች ኦሊምፒክ እየተካሄደ የሚገኘው 
በኢትዮጵያ ወጣቶች ኦሊምፒክ ክልሉን ጠንካራ 
ተፎካካሪና ውጤታማ ከማድረግ ባሻገር ወጣት 
ስፖርተኞች በአፍሪካ ወጣቶች ኦሊምፒክ የሚሳተፉበትን 
እድል እንዲያገኙ ነው። 

ይህ የወጣቶች ኦሊምፒክ በአገር አቀፍ ደረጃም 
ከትምህርት ቤቶች ጀምሮ በታዳጊና ወጣቶች ላይ 
በመሥራት ተተኪና ስኬታማ ስፖርተኞችን የማፍራት 
ጥረት አንዱ አካል መሆኑን ምክትል ኃላፊው ገልጸዋል። 

“ታዳጊ ወጣቶች ላይ ካልተሠራ እንደ ሃገር በዓለም 
አቀፍ ውድድሮች ስኬታማ ስፖርተኞችን ማፍራት 
ይከብዳል” ያሉት አቶ ከድር፣ ይህንኑ ታሳቢ በማድረግ 
የወጣቶች ኦሊምፒክ ውድድርን ማካሄድ እንዳስፈለገ 
አስረድተዋል። የኦሮሚያ ወጣቶችና ስፖርት ቢሮ 
ወጣቶች ላይ ትኩረት አድርጎ እየሠራ እንደሚገኝ 

የኦሮሚያ ወጣቶች ኦሊምፒክ በሻሸመኔ እየተካሄደ ነው

ጠቅሰው፣ ይህም ተጨባጭ ውጤት እየታየበት መሆኑን 
ከዚህ ቀደም ክልሉ ያካሄደውን የወጣቶች አትሌቲክስ 
ሻምፒዮና በምሳሌነት በማንሳት አብራርተዋል። በዚህ 
የወጣቶች ኦሊምፒክ ውድድርም ክልሉን እንዲሁም 
ሃገርን ውጤታማ የሚያደርጉ ወጣቶች በብዛት ሊገኙ 
እንደሚችሉ ያላቸውን እምነት ገልጸዋል። 

የኦሮሚያ ወጣቶችና ስፖርት ቢሮ የውድድርና 
ስልጠና ዳይሬክተር መኮንን በቀለ በበኩላቸው እንዳሉት፣ 
በኢትዮጵያ ለመጀመሪያ ጊዜ በሚካሄደው የወጣቶች 
ኦሊምፒክ ላይ ኦሮሚያን ወክለው ውጤታማ የሚሆኑ 

አትሌቶችን ለመምረጥ ከአስራ ስምንት ዓመት በታች 
የሆኑ ስፖርተኞች ብቻ በሻሸመኔው ውድድር እየተካፈሉ 
ይገኛሉ። 

ውድድሩ በአፍሪካና በዓለም ወጣቶች ኦሊምፒክም 
ውጤታማ አትሌቶችን ለማፍራት ወጣት ስፖርተኞችም 
የእድሉ ተጠቃሚ እንዲሆኑ ታልሞ እየተካሄደም 
እንደሚገኝ ዳይሬክተሩ ተናግረዋል። ይህ ውድድር በጀት 
እንደ ልብ በሌለበትና በአጭር ጊዜ ዝግጅት መካሄዱ 
ፈተና እንደሆነም ጠቅሰው፣ ኢትዮጵያ የአፍሪካን ወጣቶች 
ኦሊምፒክ የምታዘጋጅ ሃገር በመሆኗ በጥድፊያም 

ቢሆን ክልሉ የራሱን ውድድር እያደረገ ይገኛል ሲሉ 
አስረድተዋል። 

እንደ ዳይሬክተሩ ገለጻ፤ የኢትዮጵያ ኦሊምፒክ 
ኮሚቴ ሃገር አቀፉ የወጣቶች ኦሊምፒክ እንደሚካሄድ 
ባለፈው ዓመት ቢያሳውቅም ሳይካሄድ ዘግይቷል። 
ኦሊምፒክ ኮሚቴ ቀደም ብሎ ውድድሩ የሚካሄድበትን 
ትክክለኛ ጊዜ ቢያሳውቅና ክልሎች በቂ ዝግጅት አድርገው 
ወደ ውድድር ቢገቡ የተሻለ ይሆን ነበር  ባለው አጭር 
ጊዜ የተሻለ ውድድር ለማካሄድ ጥረት እየተደረገ ነው። 

በታዳጊና ወጣቶች ውድድሮች ላይ እንደምንጊዜውም 
የእድሜ ማጭበርበር ጉዳይ ፈተና መሆኑን ጠቅሰው፣ 
ክልሉ በጤና ምርመራ ወይም በሳይንሳዊ ዘዴ ችግሩን 
ለመቀነስ ጥረት ማድረጉን ተናግረዋል። ዓለም ይህን 
ችግር ለመቅረፍ የሚጠቀመው ማግኔቲክ ሪሶናንስ 
ኢሜጂንግ(ኤም አር አይ) የተባለውን ቴክኖሎጂም 
ቢሆን ፍጹም እንዳልሆነ አስታውሰው፣ አገርን የሚወክሉ 
ወጣቶች ወደ ዓለም አቀፍ ውድድሮች ከመሄዳቸው 
አስቀድሞ የኢትዮጵያ ኦሊምፒክ ኮሚቴም የራሱን 
የተለያዩ ማጣሪያዎች እንደሚያደርግ ያላቸውን እምነት 
ገልጸዋል። 

የኦሮሚያ ወጣቶች ኦሊምፒክ ለአስር ተከታታይ 
ቀናት በተለያዩ አስራ አምስት የስፖርት አይነቶች 
የሚካሄድ ሲሆን፣ ከክልሉ የተውጣጡ ከሰላሳ በላይ 
ዞኖችና ከተማ አስተዳደሮች እየተሳተፉበት ይገኛሉ። 
ውድድሩ በደማቅ የተሳታፊዎች የሰልፍ ትርኢት 
ከተጀመረ በኋላ ባለ ሜዳው ሻሸመኔ ከተማና ባቱ ከተማ 
የመክፈቻ የእግር ኳስ ፍልሚያ አካሂደዋል። በዚህም 
ሻሸመኔ ከተማ ከመመራት ተነስቶ በጨዋታ የበላይነት 
ከነበረው እንግዳው ቡድን ጋር ሁለት ለሁለት በሆነ አቻ 
ውጤት ተለያይቷል። በእለቱ  የወንዶች አስር ሺ ሜትር 
የአትሌቲክስ ውድድርም ፍጻሜ አግኝቷል።

